Deuteronomio
¢Imanirtaj yapay niycan Sinaicho laycunata
Tayta Dios nishanta?
¢Imanirtaj Moisesga mana yaycuranchu Tayta
Dios aunishan partiman?

¢Imataj caycan cay librucho? Griego rimaycho
Deuteronomio ninanga caycan «yapay caj lay»
ninanmi. Cay libruchdga achca laycunami y
yachachicuycunami caycan. Chay laycunaga
maynami isquirbiraycan Exodo, Levitico y
Numeros librucunachopis. Sinaicho layta
chasquejcunaga chunyajchdomi wafiuran. Chaymi
guepa wamrancunata musyachinanpaj cayman
isquirbisha. Cay libruchdga willacuycan pasaj
watacunacho imandpis cashanta y imano
cananpaj cajtapis. Unaycuna Tayta Diosga
llapantami aunishanta cumlisha. Israelcunataga
wiyacushanpita allimi yanaparan. Mana
wiyacuptinmi ichanga castigaran. Chaura guepa
wamrancunaga Tayta Dioswan parlacunan
pay acrashan runacunallana cananpaj.
Chaypitami cay libruchdéga wamrancunata
sumaj yachaycachin. Y paycunana Tayta Diospa
palabranta wamrancunata yachachenga.

Cay libruchdga  yaparir-yaparir sumaj
yachachin Tayta Dios goycushan partiman
yaycur idulucunata mana adorananpami (4.15-20).
Chayno0pis niycan cananeo runacuna aduracunan
partita y quiquin cananeo runacunatapis
ushajpaj illgdchinanpdmi. Mana illgécherga
cananeo runacunapa iduluncunata aduraymanmi

churacanman caran. (Imanirtaj chaycunapédga
mas parlan? Tayta Diosllami rasunpa Diosga.
Paypita mas jucga manami canchu. Baaltawan
iwal u Astartétawan iwal u chaycunatano payta
adoranantaga Tayta Dios manami munanchu.
Chayno aduraptenga acracushan caycaptinpis
Israelcunata Tayta Dios ushacéchinan caran.

Horebpita Israelcuna aywacunanpaj Moisés
nishan

1 Cay libruch6mi isquirbiraycan Israelcunata
Moisés nishancuna. Chay wichanmi Israelcuna
caycaran Jorddn mayupita inti yagamunan caj-
la chunyaj jircacho. Chayga Zufpa chimpan
Arabdchomi caran Paran, Tofel, Laban, Hazerot,
Dizahab caycashan ladduncho. 2 Horeb jircapita
Seir puntallanpa aywar Cades-barneacamaga
runacuna chayaj chunca juc (11) junajtami.
3 Egiptupita llojshicamushanga caran chuscu
chunca (40) watana. Chay wata chunca quilla
gallaycunan junajcho Moisesga TAYTA DIoS
willapashancunata Israelcunata willaran. 4 Chay

wichanga Amorreo™ runacunapa raynin Sehonta
Israelcuna maynami binsisha caran. Sehonga
Hesbonchomi tiyaran. Basan runacunapa
raynin Ogtapis maynami binsisha caran. Og-
ga Edrei parti Astarotchomi tiyaran.® 5 Jordan
mayupita inti yagamunan lddu Moab pampacho
caycashpanmi Israel-masincunata Moisés cayno
willaparan:

* 1:4 Num. 21.21-30  * 1:4 Num. 21.31-35

6 «Horebcho caycaptinchimi TAYTA DIOSNINCHI
cayno nimaranchi: «Gamcuna unaynami
cay jircacho goyashcanqui. 7 Cananga ima-
aycayquitapis camaricurcur yaycuy Amorreo
runacuna tiyaycashan jircacunaman. Yaycuy
Arabd pampacunaman, aypalla puntayoj
jircacunaman, loma lomacunaman, Neguevman,
Lamar cantunman, Cananeo runacunapa
nasyunninman, Libanuman. Asta jatun mayu
Eufratescama yaycunqui. 8 Chay particunataga
gamcunatami  goycushcd  tiyacunayquipaj.
Cananga chayman yaycuy chacrata charicoj.
Chay chacracunatami Noga TAYTA DIOSNIQUI
aunird unay caj awiluyqui Abrahamta, Isaacta,
Jacobta, wamrancunatapis.»

Juezcunata Moisés churashan

(Exo. 18.13-27)

9 «Horebcho caycashpanchimi gamcunata
nird: Noga japalliga manami llapayquita
arriglayta atipashayquipdchu. 10 TAYTA Diosmi
gamcunataga bindisyunta gosha-cashunqui
aypallaman miranayquipaj. Chaymi cananga
goyllarcunano aypalla caycanqui. 11 Unay
famillyanchicuna rispitashan  TAvyTA  DIos
aunimashanchino bindisyunta goyculldshunqui
canan caycashayquicunapita waranga cutipa

mas aypallaman miranayquipa;j. 12 Noga
japalldga mananami atipdchu quijanacuptiqui,
dimandanacuptiqui arriglayta. 13 Chaymi

gamcunaga cada tribupita acranqui sumaj
yachaj, yarpaysapa, tantiyaj cajta. Paycunatami
churapéshayqui arriglashunayquipaj.

14 «Chayno nipté gamcuna nimarayqui: <Ni-
mashayquega allimi> nir.

15 «Chaymi gamcunapitaga cada tribupita acrara
yachaj musyaj runacunata. Nircur churara
juezniqui cananpaj. Waquinta churarad juc
tributa arriglananpaj, waquintaga warangata
(1,000) arriglananpaj, waquintana pachacta
(100), waquintana pichga chuncata (50),
waquintana chuncata arriglananpaj. 16 Chay
Orami juezniquicunata willapar nird: (Dimanduta
churamuptin chasquir iwalninta arreglanqui.
Famillyayqui  captinpis, jdpa  captinpis
ama mayganpapis faburnin jatarinquichu.
17Mayganpis juchayoj cajtaga ama chapanquichu
ricutapis pobritapis. Arriglashayquino cananpaj
Tayta Diosninchi yanapaycashuptiquega pitapis
ama manchacunquichu. Arreglayta mana
camdpacushayqui cajtami ichanga nogaman
pasamunqui arriglandpaj.»

18 «Chay junajllami llapaniquita sumaj willa-
pard imano goydnayquipapis.

Chunca ishcay runacunaricapacoj aywashan
(Num. 13.1-14.4)
19 «TAYrA Dios nimashanchita wiyacurmi

Horebpita shacamuranchi Amorreo
runacuna tiyashan partiman. Gamcuna
musyashayquinopis Cades-barneaman

shamuranchi manchacuypaj chunyaj jircacu-
napami. 20 Chaychdmi cayno nird: <Cananga
chayamushcanchinami TAYTA DIOSNINCHI
goycamadnapaj caj Amorreo runacuna tiyaycashan
jircacunaman. 21 TAYTA DiosmI goycushurayqui

cay nasyuntaga. Chay particunatami unay caj
famillyanchicunata Tayta Diosninchi auniran.
Chaymi canan gamcunaga mana guellanaypa
pitapis mana manchacuypa yaycur charicuy
TAyTA D10S nishushayquino.» 22Ichanga gamcuna
nimarayqui: <«Chay nasyun imano cashantapis
ricapacamunanpaj ricapacojcunata Haupanchita
cachashunraj. Cutircamur  willaméashun
maygan ndnipa aywanapdpis, maygan siuddman
yaycunapépis> nir.

23 «Chayno gamcuna nimaptiquimi acrara
chunca ishcay runacunata cada tribupita jucta-
cama. 24 Paycuna aypalla punta cashan jircapa
aywashpan chayaran Escol guechwaman. Chay
partipana ricapacur puriran. 25 Cutimurna
apamuran chay nasyuncho wayushan fritata.
Chayno cutimur willamaranchi: TAYTA
DIOSNINCHI goycdmashanchi chacraga fiyupa
allimi> nishpan. 26 Paycuna chayno niycaptinpis
gamcunaga TAYTA Dios nishanta mana wiyacur
manami aywayta munarayquichu.* 27 Chaypa
ruquenga tolduyquicunacho Tayta Diospa
contran rimarayqui: <TAYTA DIOSGA manami
ricaytapis munamanchichu. Egiptupitaga
jorgamashcanchi Amorreo runacunawan
ushachiménallanchipdmi. 28 Cananga ¢maymanraj
aywashun? Ricapacojcunaga cutimur
willamashcanchi chay particho tiyaj runacuna
noganchipita mas jatuncaray, callpasapa
cashanta, siudinincunapis  altu  pergasha
cashanta. Chaynopis  willamashcanchi

* 1:26 Deut. 9.23; Heb. 3.16

Anacpita miraj jatusaj runacuna chaycho
cashantami. Chayno willamashpanchimi pasaypa
mancharachimashcanchi> nir.

29 «Chaura noga nira: <Ama manchacuychu, ama
llaquicuypischu. 30 Gamcunapa faupayquitaga
TAYTA DIOSNIQUIMI aywanga. Paymi faburniqui
pillyanga. Egiptupita yargamunanchipaj
yanapédmashanchinllami cananpis yanapamashun
31 Chunyajchdpis rurashannémi ruranga.TAYTA
DIOSNINCHEga  cayman  chayamunayquiyaj
pushamushurayqui papénin tacsha wamranta
margashalla apajnomi» 32 Chaypis gamcunaga
manami TAYTA DIOSNINCHiman yéracurayquichu.”
33 Paymi faupanchita aywashpan mayman
chayananchipaj, maycho toldunchicunata
ichichinanchipapis tantiyachimaranchi.
Chacaypaga nina rataycajwan maypa
aywanayquipdpis ricachishurayqui. Junajpana
pucutaywan ricachishurayqui.

Israelcunapaj Tayta Dios rabyashan

(Num. 14.20-35)

34 «Contran rimashayquicunata wiyaycur
TAYTA DI10sGA fiyupa rabyacurcuran. Chaymi
jurar cayno niran: 35 «Cay fiyu runacunaga
manami ni  jucnayllapis chayangapachu
unay caj famillyancunata aunisha alli
chacraman.” 36 Jefonepa wamran Calebmi
ichanga  aunishd chacraman  chayanga.
Nogata wiyacamashanpitami payta, paypita

* 1:31 Hech.13.17-18  1:32 Heb.3.19  1:35 Heb. 3.18

mirajcunataga ricapacur purimushan chacrata
goycushépaj.»

37 «Gamcuna rabyachishayquipitami nogapépis
TAYTA Dios rabyacurcuran. Chaymi nimaran:
Aunishd chacramanga gampis manami
chayanquipéachu. 38 Ruquiquega chayanga
Nunpa wamran imacho6pis yanapdshoj Josuémi.
Payta sumaj shacyédchiy Israelcunata chay
nasyunta raquipananpaj. 39 «Chiquimajninchicunami
warminchita, wamranchicunata guechumaéshun»
nir Israelcuna wamrancunapaj yarpashanrami
chay nasyunmanga yaycongapis. Paycunatami
duyfiun cananpaj goycushaj. 49 Gamcunaga
chunyajpa Puca Lamar laduman cuticériy> nir.

Israelcunata Hormacho binsishan
(Num. 14.39-45)

41 «Chaura gamcunana nimarayqui:
«Nogacunaga juchatami rurashca. Cananga
juclla aywashaj TAYTA DIOSNINCHI nishanno
pillyaj.> Chayno nishpayquimi puntacunaman
fasi wicharcuna cashanta yarpashpayqui
armayquicunata camaricurayqui. 42 Ichanga
TAYTA D10s nimaran: <sraelcunata willay. Ama
pillyaj aywachunchu. Canan paycunataga
manami yanapénachu. Chaymi pillyaj
aywaptenga chiquejnincuna binsengapaj.»

43 «Chaura nogaga TAYTA Dios nimashanta
willardmi. Chaypis manami wiyamarayquichu.
Chaypa ruquenga Tayta Dios nishanta mana
wiyacuypita, runa-tucuypita puntacunaman
pillyaj aywarayqui. 44 Chaura puntacho
caycaptiqui jinan Amorreo runacuna

sunchacunano gaticachdshurayqui. Seirpita
Hormacama gatir pasaypa binsishurayqui.
45 Chayrdmi cutirciramur TAYTA  DIOSPA
Naupancho wagarayqui. Wagar llaquicuptiquipis
TAYTA D10SGA manami wiyashurayquinachu.
46 ChaynOpami gamcunaga Cades partillacho
unaycama tiyarayqui.

2

Chunyajcho achca wata goyashan

1 «Chaypitaga TAYTA Dios nimashanchino
Puca Lamarman aywaj nénipa chunyajman
aywacuranchi. Seir quinray jircacunapa

achca wata puriranchi.* 2 Chaymi TAYTA
Dios nimaran: 3 «Cay jircacunapa tumar
alldpanami purircaycanqui. Cananga norte caj-
ldpana ayway. 4 Israelcunata niy: «Gamcuna
aywashpayqui péasanquipaj castayqui Esatipita
mirajcuna tiyarcaycashan Seirpa.” Paycunaga
amatarmi manchacushunqui. Chaypis alcdbu
cacunqui. 5 Paycunawanga ama pillyaychu.
Paycunapa nasyunnincho caycaj chacrataga
manami nijuc pedasullatapis goshayquipachu. Seir
jircacunaga llapanpis Esalpita mirajcunapami

caycan. Nogami paycunata goycushca.
6 Paycunataga ruwacunqui pishishushayqui
micuyta ranticushunayquipaj. Yacunta

upushayquipitapis paganqui» nir.
7 «Lllapan rurashayquichOmi TAYTA DIosGA
bindisyunta gosha-cashunqui. Chuscu chunca

* 21 Num. 214  2:4 Gén. 36.8: Ntm, 20.14-21

(40) watantinnami cay chunyajpa puriptiqui
yan'gaycashunqui, Gamcunata ricaycashunqui
imapis mana pasashunayquipaj. ~Chaymi mana
imapis pishéshurayquichu.

8 «Chaymi castanchi Esatlipita mirajcuna
tiyarcaycashan Seirpa mana pdsaranchichu.
Chaypa ruquenga Elatpa, EziOn-geberpa pdsar
aywaranchi Arabdpa aywaj nédnipa. Chaypitana
tumar aywaranchi Moabcho caycaj chunyajman
aywaj ninipa. 9 Chaypa aywaptinchi TAYTA D10os
nimaran: <Moab runacunataga ama rimapaychu.
Ni guérratapis paycunawanga ama ruraychu.
Paycunaga Lotpita* mirajcunami. Chaymi
paycunapa nasyunnintaga mana goshayquipachu
nitacshannin chacrallatapis. Ar partitaga nogami
paycunata goycushca. »

10 (Unayga chay nasyuncho Emi runacunami
tiyasha caran. Chay runacuna caran jatusaj,
jinachopis aypalla. Jatuncaray Anac runapita
miraj runacunanomi caran. 11 Jatusaj runacuna
captinmi paycunata Moab runacunaga «Emi
runacuna» niran, waquin runacuna «Refai
runacuna» niptinpis. 12 Seir partichépis
unayga Hor runacunami tiyaran. Chay
runacunataga Esalipita mirajcunami ushajpaj
illgichiran. Nircorga quiquincuna tiyacaycdriran
TAayTA Dios goycushan nasyuncho Israelcuna
tiyacaycérishanno.)

13 «Chaypita Tayta Dios nimaran: «Canan caypita
aywacushpayqui tacsha mayu Zeredta péasay.
Chaymi tacsha mayuta pésaranchi.

* 2:9 Gén. 19.37; Num. 21.10-20

14 «Cades-barneapita llojshimushanchipita-
pacha Zered mayu-mallwata pasamushanchi
junajyaj caran quimsa chunca pusaj (38) watana.
Chaypdnaga noganchicho guérrapaj sinsusha caj
runacuna TAYTA Dios nishannémi wafiushana
caran.” 15 TAYTA D10SMI paycunata castigashpan
llapanta ushacéchisha.

16 «Chay guérrapaj caj runacuna jucpis
mana cawaptinnaga 17 TAYTA Dios nimaran:
18 «Cananmi Moabpa lindanta péasashpayqui
chayanqui Ar siuddman. 19 Amo6n runacunawan
tincushpayqui ama rimapaychu. Paycunawanga
ni guérratapis ama ruraychu. Paycunaga Lotpita™
mirajcunami. Paycunapa nasyunnintaga
manami  goshayquipdchu ni  tacshannin

chacrallatapis. Nogami paycunata goycushca.
»

20 (Unayga chay nasyuncho Refai runacunami
tiyaran. Paycunatami Amodn runacunaga
jutinta churaparan «zomzomeo runacuna»
nir. 21 Paycunaga caran munayniyoj, aypalla.
Anacpita miraj runacunano jatusajmi caranpis.
Chaypis Amon runacunata TAYTA  Dios
yanaparan chay runacunata ushacéchinanpaj.
Ushacaycacherga jinanchona  imaycamapis
tiyacuran. 22 Esalipita mirajcunatapis Tayta
Dios yanaparan Seircho tiyaj Hor runacunata
ushajpaj wafiurcachir chaycho tiyacaycdrinanpaj.
23 Gaza particho tiyaj Hev runacunatapis
chaynomiruraran. Paycunataga Cretapita Filistea
runacuna chayaycurmi wafiuchiran. Nircur

* 2:14 Ntm. 14.28-35 * 2:19 Gén, 19.37; Ntm. 21.10-20

chaycho tiyacaycariran.)

24 «Chaymi Tayta Dios niran: <Juclla Arnon
mayuta chimpay. Nogami gamcunapa
munayniquiman churashaj Hesbonpa raynin
Amorreo runa Sehonta nasyunnintinta.
iNasyunninman yaycur chay runacunawan

guérrata ruray! 25 Cananpitaga nogami
camacachishaj cay pachacho llapan runacuna
fiyupa manchacushunayquipaj. Chaymi

gamcunapaj parlajta wiyashpan pasaypa
llaquicur manchariywan sicsicyanga.

Ray Sehonta Israelcuna wariuchishan
(Num. 21.21-30)

26 «Chunyaj Cademotpita-pachami cachacunata
cachard Hesbonpa raynin Sehonman. Cachacu-
nata cachari alli shimillanpa cayno ruwananpaj:

27 «Nasyunniquipa pasaj nénillanpa
pasacuycushaj. Nogacunaga jatun nanillanpami
aywacushaj. Imayquitapis manami yatashéchu.

28 Micuyniquita micushdpitaga, yacuyquita

upushépitaga  pdgashayquimi. Ichanga

nasyunnillayquipa péasacuycushaj ari. 29 Seircho
tiyaj Esau casta runacunapis, Archo tiyaj

Moab runacunapis péasachimashami. Jordan

mayuta chimpandpaj pdsacuycushaj ari TAYTA

Dios chacrata goménanpaj aunimashanman

yaycundcunapaj.

30 «Chayno ruwashapis ray Sehonga manami
munaranchu  nasyunninpa  pédsamunanchita.

TAYyTA  DIOSNINCHImi  camacdchiran mana
auninanpaj. Chayno camacdchiran gamcunapa



DEUTERONOMIO 2:31 xii DEUTERONOMIO 2:37

munayniquicho cananpaj. Chaymi cananyajpis
munayniquicho caycan.

31«Chaura TAYTA D10S nimaran: «Cananpitaga Se-
honta nasyunnintinta maquiquimanmi entrega.
Nasyunninman yaycuycur charicarcériy.

32 «Sehonga  sulddruncunawan  shamuran
Jahazacho noganchiwan pillyananpa;j.
33 Ichanga TAvyra DIOSNINCHI cachaycuran
munashanchita ruranapa;j. ChaynOpami
chay rayta, wamrancunata, suldiruncunatapis
llapanta usharanchi. 34 Chaynopami llapan
siudénincunatapis munashanchita rurar
usharanchi. Ollguta, warmita, wamracunata
chipyaj wafiuchiranchi. ~Cawaycajtaga manami
juctapis cacharanchichu. 35 Quiquinchipdga
siudapita apacuranchi uywacunallatami, ima-
aycanpis bélej cajcunallatami. 36 Arnén mayu
laduncho caycaj Aroer siudépita gallaycur
Galaad particama manami maygan siudécho
tiyajcunapis ichipdmaranchichu. TAYTA DIOSNINCHI
munayninwan  yanapdmaptinchimi  llapanta
usharanchi. 37 Amén runacuna tiyashanmanmi
ichanga mana yaycuranchichu. Chaymi Jaboc
mayu aywajpa mana pasaranchichu. Altu jircacho
caj siuddcunapis quédaran. Maymanpis mana
yaycunanchipaj TAYTA DIOSNINCHI nimaptinchéga
manami yaycuranchichu.

3

Basanpa raynin Ogta Israelcuna binsishan
(Num. 21.31-35)

1 «Chaypita cutiycorga aywaranchi Basdn
nasyunman aywaj néinipana. Chayta musyaycur
Basan nasyunpa raynin Og-ga llapan
sulddruncunawan shamuran Edrei partiman
noganchita magamaénapaj.

2 «Chaura TAYTA Dios nimaran: «Ama
manchacuychu. Amorreo runacunapa raynin
Sehonta  ushacéchishayquino ray  Ogtapis
suldédruntinta ushacéachinayquipdmi yanapéashayqui.
Yanapédshayqui  llapan  nasyunninta  mu-
nayniquiman churanayquipami.»

3 «Chayndmi TAYTA DIOSNINCHEga ray Ogta
cachaycuran munashanchita rurananchipaj.
Chaymi wafiuchiranchi quiquin Ogta, llapan
suldaruncunatapis. Cawaycajtaga juctapis
manami cachaycuranchichu. 4 Siudénincunachpis
noganchinami tiyacuycuranchi. Og mandashan
Basancho caycaj Argob particho siudéicuna
llapanga caran sojta chuncami (60). > Llapanpis
chay siudédcunaga caran intérunpa altu curalasha;
puncuncunapis sumaj rancayoj. Curaléni
siuddcunataga manami yuparanchipischu. 6 Chay
siudacunata  ushacachishpanchi ~ wafuchiranchi
tacshapita jatuncama ollguta, warmitapis.
Hesbonpa raynin Sehonta rurashanchindmi
ruraranchi. 7 Contranchicunapataga uywancu-
natawan bélej cOsancunallatami quédachicuranchi.

8 «ChaynOpami chay wichan Tayta Dios
camacdachiranishcay ray mandashan chacrancuna
noganchipdna cananpaj. Chayga caycaran Jordan
mayuman inti yagamunan caj-lacho Amorreo
runacunapa tiyanan. Chay chacracunata
chariranchi Arnén mayupita-pacha Hermon

puntayaj. 9 (Chay puntatami Sidén runacunaga

Sirion> niran.  Amorreo runacunana <Senir
niran.) 10 Chariranchi pata janancho caj

siuddcunata, ushajpaj Galaadta, Basanta, Salca
particama, Edreicama. Basan nasyuncho Og
mandashan siuddcunaga noganchipana ricacuran.
11 (Refai runacunapita mirédga ray Og japallanna
caran. Jatuncaray captinmi paypaga cawitunpis
fyérrupita caran. Larguynin caran chuscu metru;
anchuyninna ishcay metruno. Amon runacuna
tiyaycashan Raba siuddchdga canancamapis
cawitun caycanrami.)

Rubén tribu, Gad tribu, pullan Manasés tribu
runacuna chacrancunata chasquishan

(Num. 32.1-42)

12" «Duyfiuncunata wafiurcachir charishanchi
chacratami ricachird Rubén tribu runacunata,
Gad tribu runacunata. Ricachird Arnon mayu
ladunpa caj chacracunata siuddnintinta Aroer
siudépita-pacha  pullan Galaad jircacama.

13 Pullan Manasés tribu runacunatanami
ricachirda Galaad chacra puchoj cajta, Og

mandashan Basdn nasyunta. Basancho
caycaj Argob partiga Refai runacunapami
caran. 14 (Argob partitaga Manasés tribu runa
Jairmi charicurcuran Gesurpawan Maacapa
lindancama. Charicarcarirnami Basanpa jutinta
churaparan quiquin castapa jutinta <Havot-jair»
nir. ~ Chayllami canancamapis jutin caycan.)
15 Galaad partitana ricachira Maquir -casta
runacunata. 16 Rubén tributawan Gad tributaga
ricachirda pullan Galaadpita-pacha Arnon
mayucama. Paycunapa lindan raquiycaran

pullan guechwapita Jaboc mayucama. Jaboc
mayupitanami AmoOn  runacunapa lindan
gallaycun. 17Paycunallatamiricachira Arabatapis.
Chaypaga lindan caran Jorddn mayucama.
Mayullanpa aywaraycan Cineret lamarcama,
Arabd lamarcama. Chay lamarllatami <Cachi
Lamar> nin. Chay lamarga Pisga jutiyoj puntapa
wajtan inti yagamunan caj-lami caycan.

18 «Chay wichanmi Rubén tribu, Gad tribu,
pullan Manasés tribu runacunata willapar nira:
<TAYTA DIOSNINCHImi goycashunqui cay nasyunta.
Pillyayta yachajcunaga armayquicunata
apacarcdrir ~ aywashiy  Israel-masiquicunata
chacrata guechoshinayquipaj. 19 Nogaga musyami
aypalla uywayquicuna cashanta. Chaymi
ricachishé siuddcunachdga quédachun warmiqui-
cunawan wamrayquicunalla, uywayquicunalla.
20 Gamcunaga marcayquicunaman ama
cutimunquirdchu Israel-masiquicunata Jordan
mayu chimpancho TAYTA Dios chacrata manaraj
entregaptenga. Gamcunata chacrata TAyTA
D1os entregashushayquino paycunatapis

entregaptinraj cutimunquicuna.™

21 «Chay Orami Josuétapis nird: <«Nawiquiwanmi
ricashcanqui TAYTA Dios chay ishcay raycunata
imano ushacéichishantapis. Chaynollami
ushacédchenga yaycunayquipaj caycaj nasyun-
cunacho tiyajcunatapis. 22 TAYTA DIOSNINCHimi
gamcunapa faburniqui pillyanga. Chayno
caycaptenga ama manchacuychw nir.

* 3:20 Jos. 1.12-15



DEUTERONOMIO 3:23 xvi DEUTERONOMIO 4:1

Canaanman Moisés mana yaycunanpaj Tayta

Dios nishan_ . o
23 «Chay Orallami TAYTA DIOSTA mafiacur nird:

24 (TAYTA DI0S, nogataga llapanpaj munayniyoj
cashayquitami tantiyaycdchimanqui. = Gampita
mas juc Diosga manami canchu syélucho
ni cay pachachopis. Gam rurashayquino
almiraypajcunata manami pipis ruranmanchu.
25 Cananga ruwacushayqui, Tayta. Jordan
mayuta chimpaycachimay ari fiyupa alli
chacrata, cuyayllapaj aypalla puntayoj intéru
jircata, Libano partita ricandpaj» 26 Ichanga
taytayquicuna rabyachishan jananmi nogapépis
TayTA Dios rabyacurcuran. Ruwacushatapis
mana aunimashachu. Chaymi nimaran:
<Ama rimapamaychul! Chaycunapdga ama
mafiacamaynachu. 27 Chaypa ruquenga Pisga
jutiyoj puntaman wichay. Chaypitami intérupa
ricchacunqui fawiqui aypashanyaj. Jordan
mayutami ichanga mana chimpanquipdnachu.™
28 Chay ricanayquipaj caj nasyunmanga
Josuénami Israelcunata pushangapaj. Chaymi
Josuéta sumaj willapay, shacyachiy Israelcunata
chay nasyunta raquipédnanpaj.»

29 «Chayno nimaptinmi Bet-peorpa chimpan
pampacho quédacuranchi.

4

Tayta Diosta wiyacunanpaj Moisés willapashan
1 «Cananga Israelcuna, imano goydnayquipdpis
willapashd laycunata umayquiman sumaj

* 3:27 Num. 27.12-14; Deut. 32.48-52

churacuy. Chaycunataga cumliy. Chayrami unay
caj famillyayquicunata aunishanta TAYTA Dios
goycushushayqui nasyuncho alli cawanquipaj.
2 Willapashédtaga ama juc layllatapis jorgun-
quichu, ni ama yapanquipischu.*TAyTA DIOspA
mandamintuncunataga willapashénolla llapanta
cumlinqui. 3 Quiquiquicunami ricashcanqui
Baal-peorcho TAyTA DIos imano rurashantapis.
Israelcunatapis chay particho tiyajcunapa
idulunta aduréshejtaga TAYTA D10s illgéchishanami,™
4 TAYTA DIOSNINCHI nishanta cumlejcunami
ichanga cananpis cawarcaycanqui. > Gamcunata
yachachishcdnami TAYTA DIOSPA laynincunata,

mandamintuncunata. Chayno yachachishca
gamcuna tiyanayquipaj caj nasyuncho alli
cawanayquipami. 6 Chayno caycaptenga

yachachishdcunata mana gongaypa cumlinqui.
Chayrami ricashojcuna musyangapaj yarpaysapa
cashayquita. Nishdcunata cumliptiquega
paycuna nenga: (jCay runacunaga sumaj
yarpaysapamil> nir. 7 Jatun nasyuncunapapis
diosnenga manami Haupanchdchu. Noganchipami
ichanga TAYTA DIOSNINCHI faupanchicho caycan
mafiacushanchita wiyaménapaj. 8 Juc nasyun
runacunapa laynincunapis manami gamcunapa
layniquicunanéchu caycan. Gamcunata canan
yachachishd laycunaga paycunapa laynincu-
napita mas allimi caycan. 9 Chaymi gamcunaga
ama gonganquichu llapan yachachishicunatawan
ricashayquicunata. Cawashayquicamaga waran-
waran wamrayquicunata  willcayquicunata

* 4:2 Apoc.22.18-19 * 4:3 Num. 25.1-9

willapanqui.

Horeb jircacho Tayta Dios willapashan

10" «Horeb jircacho TAYTA DIOSPA fiaupancho
caycashayqui junajmi pay cayno nimaran: <Noga
nishdta wiyananpaj llapan runacunata fiaupdman
shuntamuy. @ Wiyashpan yachaconga waran-
waran nogata rispitamayta. Wamrancunatapis
yachachenga nogata rispitaménanpaj.» 11 Chaura
gamcuna witirayqui punta chaquinman.
Quiquin puntapitana janajcama nina
jatariycaran. Yana goshtaypis jatariycaran.
12 Chaychomi nina ratayca] chaupinpita

TAYTA Dios parlapéshurayqui.® Gamcunaga
wiyarayqui rimamushallanta. Wiyarpis manami
ricarayquichu imano cashantapis. 13 Chaychdmi
Tayta Dioswan contrdtuta rurarayqui. Gamcuna
mana gongaypa cumlinayquipdmi ishcay ldja
rumicunaman chunca mandamintucunata
isquirbiran.* 14 Chay junajmi nogatapis TAYTA
Dios nimaran laynincunata,” gamcunata sumaj
yachachindpaj. Payga munaycan tiyanayquipaj
caycaj nasyuncho tiyar laynincunata imaypis
cumlinayquitami.

Idulucunata mana adurananpaj willapashan

15 «Horeb jircacho nina rataycajpita TAYTA
Dios  parlapamushushayqui ~ junaj manami
ricarayquichu ima-niraj cashantapis. Chauraga
sumaj tantiyacuy. 16 Gamcunaga ama

ruranquichu ima idulucunatapis™ ollgu-nirajta

* 4:12 Exo.19.16-18: Heb. 12.18-19 * 4:13 Exo.31.18  4:14
Exo. 211  4:16 Exo. 20.4; Lev. 26.1; Deut. 5.8; 27.15

ni warmi-nirajta, 17 uywa-nirajta, ni abi-nirajta,
18 pampapa garachaypa purej-nirajta, ni pescadu-
nirajtapis.” 19 Intita, quillata, goyllarcunata,
syélucho waquin cajcunata ricashpayqui ama
yarpachacunquichu «tagaycunata adurdman»
nishpayqui. Janajcho caycajcunataga TAYTA D10s
camasha llapan runacunata achicyapénanpémi.
20 Gamcunaga Egiptucho car fyérru chulluchicuna
jurnuchonOmi facarayqui. Chaypitami TAYTA
DiosGAa jorgamushurayqui pay japallanta
sirbinayquipaj.” 21 Ichanga gamcunapa
juchayquipitami TAYTA DIOSNINCHI fiyupa rabya-
pacarcamasha. Chaymi nimasha Jordan mayuta
manana chimpandpaj; goycushunayquipaj caycaj
cuyayllapaj nasyunman manana yaycunépaj.”
22 Chaymi nogaga cay-quinrayllachdna wafiushaj.
Jorddn mayutaga manami chimpashénachu.
Gamcunami ichanga chimpanquipaj chay alli
nasyuncho tiyacaycérinayquipaj. 23 Gamcunawan
mana captépis sumaj yarpay TAYTA DIOSWAN
contratu rurashayquita. TAYTA DIOSNINCHI mana
munashancunataga imatapis ama ruranquichu.
Ni ima idulutapis ama ruranquichu. 24 TAYTA
D1osGA payllata sirbinanchita, adurananchitami
munan. i{Mana wiyacojcunataga nina rupar
ushacurcojnémi usharenga!™

25 «Chayashayqui nasyuncho wamrayquicuna
willcayquicuna captin cuyda Tayta Dios nishanta
gongaycur Idulucunata rurar aduranquiman.

* 4:18 Rom. 1.23 4:20 Exo. 19.5; Deut. 7.6; 14.2; 26.18; 1Rey.
8.51; Jer. 11.4; Tito 2.14; 1Ped. 2.9 4:21 Num. 20.12; 27.12-14
* 4:24 Heb. 12.29

Chayno rurashpayquega TAYTA DIOSTA fiyupami
rabyachinquipaj. 26 Canan junaj gamcunata
niycashétaga janaj pachapis cay pachapis
wiyaycanmi. Nishdcunata mana wiyacorga
Jordan chimpan nasyuncho tiyarcaycashpayqui
illajpitami ushajpaj illganquipaj.  Mananami
unaycamaga tiyanquipdnachu. 27 Chaymi TAYTA
D10osGA juc-ld nasyuncunaman machiypa-
machir gargushunquipaj. Chaura chayashayqui
nasyunchoga wallcajllanami cawaycar
quédanquipaj. 28 Juc-lacho carga guerupita,
rumipita® runa rurashan idulucunatami adu-
ranquipaj. Chay idulucunaga manami ricanchu,
manamiwiyanchu, manamimicunchu, jdmaytapis
manami cachanchu. 29 Llapan shonguyquiwan
TAYTA DIOSMAN yapay yaracuptiquimi ichanga pay
perdunashunquipaj.” 30 Chay nasyuncunacho
fiyupa Tfiacar llaquicushpayqui TAYTA DIOSTA
yarpdrir layninta wiyacuptiquega 3! cuyapécoj
cashpan manami cachaycushunquipachu
ni ushacéachishunquipépischu. Unay caj
famillyayquicunata aunishantapis manami
gongangapachu.

32-33 «Sumaj tantiyacuy-llapa. ¢Mayllach6ga
wiyashachuraj gamcunata parlapashushayquino
nina rataycajpita Tayta Dios parlapashanta,
wiyaycarpis mana wafiushanta? Unay wichan
imano cashantapis tapucachay. Munducho
cananpaj runata Tayta Dios rurashanpita-pacha
imano cashantapis sumaj musyacachay. ¢Imayl-

* 4:28 Deut. 28.36; 2Rey. 17.4-6;25.8-12; Isa. 43 4:29 2Cron.
15.2-15; Jer. 29.13; Mat. 7.7-8

laga cayno cashachuraj? 34 Ricashayquindpis
Egiptucho fiyupa Hfacaycajtami Tayta Diosga
milagrucunata rurashpan, guérrata rurashpan,
manchariypaj castigashpan yanapdashurayqui
Egiptupita yargamunayquipaj. Gamcunata
TAyTA Dios yanapéshushayquindbga manami
maygan diospis ima nasyun runacunatapis
yanapashachu. 35 Chayno jorgushushayquita
ricarmi musyanqui TAYTA Dios japallan rasunpa
Dios cashanta. Paypita mas juc diosga manami
canchu.™ 36 Syélupitami pifiacur willapdshurayqui.
Cay pachacho ricarayqui nina rataycajta. Chay
nina rataycamojpita parlamojtami wiyarayquipis.
37Payga unay caj famillyayquicunata cuyashami.
Wamrancunatapis acrasha-cashunqui fiyupa
munayninwan Egipto runacunapa maquinpita
jorgamushushpayqui. 38 Naupanchicho cajtaga
fiyupa jatun nasyuncunacho tiyajcunatapis
gargusha. Chay runacunaga casha fiyupa
munayniyojmi. Chay runacunapa nasyunnincho
gamcuna tiyanayquipdmi gargusha. Chay
nasyunmanmi canan yaycuycangqui.

39 «Chaymi cananga yarpanayquipaj
umayquiman churacuy. Janaj pachacho, cay
pachachoOpis payllami TAYTA DIOSGA. Mas juc
diosga manami canchu. 40 Chayno caycaptenga
Tayta Diospa laynincunata, mandamintuncunata
canan willapaycashéita cumlinqui. Chaura
gamcunapapis, wamrayquicunapépis alli
goyaymi cangapaj. ChaynOpami TAYTA DIOS
goycushunayquipaj caj nasyuncho tiyashpayqui

* 4:35 Fxo. 20.2-3; Isa. 43.10-13; Mar. 12.32

eddyédnayquicama cawanquipaj.»

Pacacuna siuddcuna cananpaj acrashan

41 Chaypitanaga Jorddn mayuman inti yagamu-
nan caj-lacho Moisés acraran quimsa pacacuna
siuddcunata. 42 Chay marcacuna caran mana
yarpashapita runa-masinta wafiupacur pacacu-
nanpdmi. 43 Chay siuddcuna caran Beser, Ramot,
Golan. Chunyaj pata janancho caycaj Beser caran
Rubén tribu cajcuna pacacunanpaj. Galaadchona
caran Ramot siudd Gad tribu cajcuna pacacunan-
paj. Basanchona caran Golan siuda pullan caj

Manasés tribu cajcuna pacacunanpaj.”

Chunca mandamintucunapaj willapashan

4 Caychomi isquirbiraycan Israelcunata
Moisés yachachishancuna. 45 Egiptupita
llojshicamuptinmi Tayta Diosga laynincunata,
mandamintuncunata yachachiran. 46 Chaytaga
willaparan Jorddn mayuman inti yagamunan
caj-lallachoraj caycarmi. Chayga caran
Bet-peorpa chimpan guechwa, Amorreo
runacunapa raynin Sehonpa nasyunnillanchoraj.
Sehonga tiyaran Hesbdn siuddcho.  Chaycho
tiyaycajtami Israelcunawan Moisés Egiptupita
shacamushpan wafiuchiran. 47 Basadn nasyunpa
raynin Ogtapis wafiuchiran. Amorreo
runacunapa ishcay raynincunata chayno
wafurcachirmi nasyunnincunaman Israel
runacuna tiyacaycdriran. Chay nasyuncunaga
Jordan mayupita inti yagamunan caj-lachomi
caran. 48 Chaymi Israelcunapéna caran Arndén

* 4:43 Jos. 20.8-9

mayu janan Aroer siuddpita-pacha Sirion puntayaj.
Chay puntapa jucaj jutin caycan Hermon.
49Jorddan mayupa jucajladun pampacunapis Israel
runacunapimi caran Cachi Lamarcama. Chay
pampacunaga Jorddn mayupita inti yagamunan-
lachomi caycan. Cachi Lamarpis Pisga nishan
punta chaquinchémi caycan.

S

Chunca mandamintucunata willapashan

(Exo. 20.1-17)

1 Chaypitana Israelcunata  gayaycachir
Moisés willaparan: «Israelcuna sumaj wiyay.
Cananmi willapdshayqui mandamintucunata.
Chaycunataga yachacurcur cumlinqui.

2 «TAYTA DIOSNINCHI noganchiwan Horeb
jircacho contratuta ruraran. 3 Chay contritutaga
manami unay caj famillyallanchiwanchu ruraran.
Caycho canan shuntacasha caycajcunawanpis
rurashami. 4 Gamcunawanga TAYTA DIos
quiquinmi jircacho nina rataycajpita parlaran.
5 Chay nina rataycaj puntaman wichayta
gamcuna manchacuptiquimi nogallana wichara
TAYTA DIOSWAN parlamundpaj. Cutiycamurnami
gamcunata willara imata nimashantapis. Chay
puntachomi TAYTA D10S nimaran:

6 « (Nogaga TAYTA DIOSNIQUIMI caycd. Gamcu-
nataga Egiptucho uyway car fiacarcaycajtami jorga-
mura.

7 « (Nogapita mas juctaga ama «diosné»
ninquichu.

8

« <«Aduranayquipdga ama imatapis
ruranquichu  syélucho caj-nirajta,
cay pachacho caj-nirajta, ni lamar
rurincho caj-nirajtapis. 2 Chaycunapa
Naupanmanga ama gongurpacunquichu
ni aduranquipischu.® Nogallami
TAYTA DIOSNIQUEGA Ca. Japalldta
aduraménayquitami muna. Mana
wiyacamar ldulucunata adurajcunataga
castigashaj maman-taytanta,
wamranta, willcanta mas willcan
cajtapis. 10 Nogata cuyamar llapan
mandamintdcunata cumliptenga
paycunapita waranga aywaycama
mirajcunatapis cuyapéashami.*

11 « Jutétaga ama jogarinquichu manaca-

12

jpdga.” Manacajcunallapaj jutéta joga-
rej cajtaga castigashami.

« «Nishénodlla ama gonganquichu
sdbadu  jamay  jundga nogata
rispitamadnayquipaj caycashanta.”
13 Seménacho sojta junajmi arunqui.
Chay junajcunacho rurayniquicunata
ruranqui. 14 Sojta junajpa warannin
junaj aduramaénayquipaj caga
jamay-junajmi. Chay jundga ama
arunquichu,* quiquiqui, ollgu
ni warmi wamrayqui, ollgu ni
warmi  uywayniqui, yuntayqui,

* 5:9 Lev. 26.1; Deut. 4.15-18; 27.15 © 5:10 Exo. 34.6-7; Ntim.
14.18; Deut. 7.9-10 * 5:11 Lev. 1912 © 5:12 Exo. 16.23-30;

%

31.12-14

5:14 Exo. 23.12;31.15; 34.21; 35.2; Lev. 23.3

burruyqui, ni ima uywayquipis, ni
lagacamoj runacunapis. Chaynopami
ollgupis warmipis uywayniquicuna
gamcunawan iwal jamanga. 15 Yarpay
gamcunapis Egiptuch6ga uyway car
Nacashayquita. Chayno caycajtami
fiyupa munaynéwan jorgurcur
pushacamurad. Chaymi sdbadu jamay
junajcho nogata aduramaénayquipaj
nishca.

16 « «Nishdnolla mamayqui taytayquita
alli ricanqui ChaynoOpami goycundpaj
caycaj nasyuncho eddyanayquicama alli
cawanquipaj.”

17 « <Ama wafiuchicoj canquichu.™

18 « <Majayoj caycar jucwanga ama ca-
cunquichu.”

19 « <Ama suwacunquichu.”
20 « <Ama manacajtaga pitapis jitapan-

quichu.”
21 « <Ama munapaychu runa-masiquipa
warminta.” Ama munapaychu

chacranta, warmi uywayninta ni
ollgu uywayninta, torunta, burrunta,
ni imantapis paypa cajtaga.»

* 5:16 Deut. 27.16; Mat. 15.4; 19.19; Mar. 7.10; 10.19; Luc. 18.20;
Efe. 6.2  5:16 Efe.6.3  5:17 Gén. 9.6; Lev. 24.17; Mat. 5.21;

19.18; Mar. 10.19; Luc. 18.20; Rom. 13.9; Stg. 2.11 * 5:18 Lew.
20.10; Mat. 5.27; 19.18; Mar. 10.19; Luc. 18.20; Rom. 13.9; Stg. 2.11

* 5:19 Lev. 19.11; Mat. 19.18; Mar. 10.19; Luc. 18.20; Rom. 13.9

* 5:20 Exo. 23.1; Mat. 19.18; Mar. 10.19; Luc. 18.20  5:21 Rom.
7.7:13.9

Israelcuna mancharishan

(Exo. 20.18-26)

22 «punta chaquincho llapayqui shuntacasha
carcaycaptiquimi chay mandamintuncunata
Tayra DiosGa puntacho nina rataycajpita,
yanauyaycaj pucutayplta smchlpa rimamuran.
Chaypitaga chay junaj manami mas imatapis
parlamurannachu. Nircurmi ishcay ldja
rumiman isquirbircur nogata entregamaran.
23 Yanauyaycaj pucutaypita rimamushanta
wiyar, puntacho nina rataycashanta ricar, cada
tribupa mandajnincunawan mayur runacunapis
nogaman shamuran. 24 Paycuna nimaran: <TAYTA
DIOSNINCHEga nina rataycajpita parlamurmi
musyachimashcanchi fiyupa munayniyoj
cashanta. Cananga rasunpami musyashcécuna
Tayta Dios parlapdmashapis mana wariushanchita.
25 Chayno captinpis manchacocunami.  Chay-
jilnanpa nina rataycarga nogacunatapis
usharamangachari. TayraA Dios yapay
parlamushanta wiyashpdga wafiushicunachari.
26 Canan noganchi wiyashanchino nina
rataycajpita Tayta Dios parlamojta wiyarga
manami pipis cawanmanchu.” 27 TAYTA
Dios imata nishantapis wiyanayquipéga
gamllana aywaycullay ari. TAYTA DIOSNINCHI
nishushayquita  willamaptiqui nogacunaga
llapantami wiyacur cumlishaj.»™

28 «Chayno gamcuna nimashayquita
wiyarmi TAYTA Di1os nimaran: <«Cay runacuna
nishushayquita wiyashcémi. Nishdcunata wiyacur

* 5:26 Heb.12.18-19  5:27 Exo. 19.8; 24.3

cumlinanpaj yarpashanga allimi caycan. 29 Allimi
canman canan yarpashanndlla imaycamapis

yarpaptenga, nogatapis rispitamashpan
mandamintdcunata waran-waran cumliptenga.
Chaura quiquincunapis wamrancunapis

cushisha allillami cawanga. 30 Cutiycur willay
tolduncunaman cuticunanpaj. 3! Gam ichanga
cayman yapay cutimuy mandamintOcunatawan
laynécunata willapédnépaj. Chaycunatami
yachachinqui goycundpaj caycaj nasyunman
chayaycur alli cawananpaj> nir. 32 Chaymi canan
gamcunaga TAYTA D1os nishushayquinolla ruray.
Juctapis mana cachaypa wiyacuy. 33 TAYTA
Dios nishushayquinélla llapanta wiyacorga

sumaj caway-llapa. Wiyacushpayquega
goycushunayquipaj caycaj nasyuncho
auquinyashayquiyaj allimi cawanquipaj.

6

Tayta Diosllata cuyananpaj willapashan

1 «TAYTA D10sPA mandamintuncunatawan layn-
incunata canan willapashayqui. Chayanayquipaj
caycaj nasyunman  chayashpayqui chay
mandamintucunata wiyacur goyanqui-
llapa. 2 TAYTA DiosTA rispitar willapasha
mandamintucunatawan laycunata imaypis cum-
lishpayquega gamcunapis, wamrayquicunapis
willcayquicunapis auquinyashayquiyaj allimi
cawanquicunapaj. 3 Israelcuna, cay willapashéa
laycunata cumlinayquipaj sumaj wiyamay.
ChaynOpami unay famillyayquicunata TAYTA
Dios aunishan nasyuncho alli cawashpayqui

aypallaman miranquicunapaj. Chaychoga léchipis
mishquipis yacundraj achcami caycan.
4 «Sumaj wiyacuy Israelcuna. TAYTA DIos-

NINCHEga jucnayllami.™

5 «TAYTA DIOSNINCHita cuyanqui llapan
shonguyquiwan, llapan bidayquiwan, llapan
callpayquiwan.*

6 «Gamcunata canan junaj willapashé laycunata
imaypis mana gongaypa shonguyquicunacho
yarparanqui. 7/ Chaycunataga wamrayquicunata
waran-waran yachachinqui. Willapar yachachin-
qui wasichOpis, ndnicunachOpis, pufiunayquipaj
camaricurpis, pufiushayquipita  riccharpis.
8 Tayta Diospa mandamintuncunata mana
gonganayquipaj ricrayquiman, urcuyquiman
watacurcur purichinqui. 9 Isquirbinqui
wasiquipa puncu marcuncunaman, marca
yaycuna sawan puncucunamanpis.”

Tayta Diosta wiyacunanpaj Moisés willapashan

10 «TAYTA DI0SGA unay caj famillyayqui
Abrahamta,” Isaacta,” Jacobta™ aunishan
nasyunmanmi chayachishunquipaj. Chaychdga
jatusaj cuyayllapaj siuddcunami caycan. Chay
siuddcunataga gamcuna manami jatarachish-
canquipischu. 11 Chay marcacunachdga
wasicunatapis tarinquipaj ima-aycayojtapis
juntatami. Yacu pOsucunatapis tarinquipaj listu
uchcushallatami. Ubastapis, olivotapis listu

* 6:4 Mar. 12.29 © 6:5 Mat. 22.37; Mar. 12.30; Luc. 10.27 — 6:9

Deut. 11.18-20 * 6:10 Gén. 127  6:10 Gén. 263  6:10
Gén. 28.13

lantashallatami tarinquipaj. Chayta micurmi
cushisha goyanquipaj. 12 Chayno car cuyda
Egiptucho uyway caycashayquipita jorgamushoj
TAYTA DIOSNINCHita gongaycunquiman. 13 TAYTA
DIOSNILLANCHita aduranqui. Pay japallanta
sirbinqui.* Jurarpis Tayta Diospa jutillancho
juranqui. 14 Tiyashayquipa fiaupan marcacunacho
tiyaj runacuna adurashan dioscunataga ama
aduranquichu. 15 TAyTA DIOSGA pay japallanta
aduranayquitami munan. Jucta aduraptiquega
rabyar ushajpéami illgarachishunquipaj.

16 «TAYTA DIOSTA musyapénayquipaj. ama
rurachiyta camaychu chunyaj Masahcho

rurashayquindga.™ 17 TAYTA DIOSPA man-
damintuncunata, laynincunata yachachishéta
llapanta sumaj cumliy. 18 Tayra Dios

munashannolla imaypis caway-llapa. Chayrami
unay caj famillyayquicunata TAYTA D10S aunishan
nasyunman yaycur cushisha cawanquipaj.
19 Paymi gargonga gamcunata ichipashojcunatapis.
Chayno rurananpami aunisha.

20 «Wara warantin wamrayquicuna:
«¢Imapétaj TAYTA DIOSNINCHI cay laycunatawan
mandamintucunata cachapamashcanchi?>

nir tapushuptiqui 21 cayno willapanqui:
«<Nogacunaga Egiptuchomi faraonpa uywaynin
cara. Chaypitami TAyra Dios fiyupa
munayninwan jorgamaran. 22 Nogacunata
jorgamananpaj faraonta castancunatawan
TayrA Dios manchariypaj castigashantami

* 6:13 Mat. 4.10; Luc. 48  6:16 Mat. 4.7; Luc. 412 6:16
Exo. 17.1-7

ricardcuna. 23 Chaypitami nogacunataga
jorgamaran. Nircurmi pushamasha unay
famillyanchicunata  goycunanpaj aunishan
nasyunta goycamaénanchipaj. 24 Chaymi
TAYTA DIOSNINCHI nimaran waran-waran
payta rispitar laynincunata wiyacunanchipaj
cashanta. Chaynopami cananyaj alli cawayta
goycdmanchi. 25 TAYTA DIOSNINCHI munashanno
alli cawananchipdga yachachimashanchinglla
paypa laynincunata imaypis cumlishun» nir.

7

Juc dioscunata mana adurananpaj willapashan

(Exo. 34.11-17)

! «Gamcunata pushashushpayqui TAYTA D10sGA
juc nasyunmanmi chayachishunquipaj. Chay
nasyuntami  quiquiquicunapana = cananpaj
charinquipaj. Gamcunapa fiaupayquipitami Tayta
Dios gargonga ganchis nasyun runacunata.”
Chaycunaga caycan Het, Gerges, Amorreo,
Cananeo, Ferez, Hev, Jebus runacunami. Chay
runacunaga gamcunapita mas aypallami, mas
munayniyojmi. 2 Gamcunapa munayniquiman
chay runacunata TAYTA DIOSNINCHI churamuptin
amistdta ruranayquipaj ama parlacunquichu.
Chaypa ruquenga mana cuyapaypa llapanta
ushacachinqui. 3 Paycunawanga ama
majachacanquichu. Warmi wamrayquicunata
ni ollgu wamrayquicunatapis paycunawanga
ama majachanquichu. 4 Wamrayquicuna
paycunawan camacaptenga chay runacuna

* 7:1 Hech. 13.19

yachachenga idulucunata adurayta. Chaura TAYTA
DIOSTA gongaycdrengana. Chayno captenga Pay
fiyupa rabyashpan juc fipiyllachomi llapayquita
ushacarachishunquipaj. 5 Chaypitami
gamcunaga paycunapa altarnincunata ushajpaj
juchuchir-ushanqui. [lgachinqui adurana
rumincunata, Aserata adurananpaj jawishan
gueruncunata. Iduluncunatapis rupachinqui.”
6 Gamcunaga TAYTA Dios acrashan santo
runacunami carcaycanqui. Cay pachacho may-
chay nasyun runacunapitami gamcunallata
shuyni acrasha-cashunqui lijitimu wamrancuna

canayquipaj.”

Israelcunapa obligasyunnin

7 «TAYTA DI0S gamcunataga acrasha-cashunqui
manamiwaquin nasyun runacunapita mas achca
captiquichu. Waquinpitaga mas wallcajllami

canquipis.™ 8 TAYTA D10SGA chayno acrashurayqui
cuyashushpayquimi. Payga cuyashunqui
unay caj famillyanchicunata  aunishanta
cumlirmi. Chaymi faraonpa munaynincho
caycashayquipita fiyupa munayninwan
jorgamushurayqui. 9 Chauraga gamcuna sumaj
yarpay. TAYTA DIOSNINCHIpita mas jucga manami
Dios canchu. Payta cuyajcunata, mandamintunta
cumlejcunataga waranga miray aywajcamapis
aunishanta cumlengami. 10 Paypa contran
jatarejcunatami ichanga fiyupa castigar juclla

* 7:5 Deut. 123  * 7:6 Exo. 19.5-6; Deut. 4.20; 14.2; 26.18; Tito
2.14; 1Ped. 2.9 * 7:7 Juan 15.16; 1Juan 4.10

illgichin.* 11 Chaymi canan junaj willapasha
mandamintuncunatawan laynincunata mana
gongaypa cumlinqui.

Wiyacur bindisyunta chasquinanpaj cashan
(Lev. 26.3-13; Deut. 28.1-14)

12 «Canan willapashdcunata wiyacushpayqui
cumliptiquega unay caj famillyayquicunawan
parlacur  aunishanta  llapantami  TAYTA
Diospis cumlenga. 13 Chauraga gamcunata
cuyashushpayquimi unay caj famillyayquicunata
aunishan nasyunman chayachishunquipaj.
Chaychomi paypa bindisyunninwan wamrayqui-
cunapis achca canga; chacrayquicunapis
sumaj wayonga; micuyniquipis achca canga;
binuyquipis mana pishengachu; asétiquipis mana
ushacangachu; wacayquicuna, uyshayquicuna,

cabrayquicunapis aypallaman miranga.
14 Waquin nasyuncunapitapis masmi gamcunata
bindisyunninta  goshunquipaj. Chaymi

gamcunachodga llapan warmicunapis ollgucu-
napis wamrayojlla canga. @ Uywayquicunapis
allimi miranga. 15 Ima-ayca gueshyapitapis
TAYTA DIOSNINCHImi chapdshunquipaj.  Egipto
runacunata castigar facachishanno gamcunata
manami facachishunquipéchu. Contrayqui
jatarejcunatami ichanga chay -castigucunawan
facachenga. 16 Tayta DI10s munayniquiman
churamushan runacunataga mana cuyapaypa
ushajpaj wafiuchinqui. Diosnincunatapis ama

* 7:10 Exo. 20.5-6; 34.6-7; Num. 14.18; Deut. 5.9-10

aduranquichu. Chaycunata adurashpayquega
mana allimanmi chayanquipaj.™

17 «Chay nasyunman chayaycur gamcuna
capas ninqui: ««oganchipita mas aypallami
chaycho tiyaj runacunaga. ¢ImanOpardashi
gargushwan? nir. 18 {Imano captinpis paycunata
ama manchacunquichu! Chaypa ruquenga
yarpay faraontawan Egipto runacunata TAYTA
Dios imano rurashantapis. 19 Yarpay fiyupa
almiraypajcunata rurashanta, milagrucunata
ricashayquita, munayniyoj cayninwan
Egiptupita jorgamushushayquita. Chaynomi
ruranga gamcuna manchacuycashayqui
runacunatapis. 20 Paycunataga TAYTA DIos
fiyupami mancharachengapaj. Maquiquipita
gueshpejcunatapis pacacojcunatapis quiquin
Tayta Diosmi ushacidchengapaj. 21 Llapanpaj
munayniyoj TAYTA Dios yanapaycdshuptiquega
chay runacunata ama  manchacuychu.
22 Chayno captinpis Canadn nasyunman
yaycushpayqui chay runacunata manami
jucllachu ushacéchinquipaj. Chaypa ruquenga
wallca wallcallatami TAYTA Dios ushacdchenga.
Llapanta juclla ushacdchiptenga  chunyaj
ricacuptin  jirca  animalcuna  achcaman
mirar usharpis ushaycushunquimanmi.
23 Ichanga munayniquimanmi chay nasyun
runacunata TAYTA Di1os cachayconga.
Nircurnaga ushacdnancama wallca-wallcallami
wafiuchengapaj.™ 24 Raynincunatapis gamcunapa
munayniquiman churamuptin wafiuchinquipaj.

* 7:16 Deut. 11.13-17 * 7:23 Exo. 7.8-12.30; 14.23-31; 23.27-30

Chayndpami cay munduchdga jutincunapis
ushajpaj gongacanga. Gamcuna wafiuchej
yaycuptiquega manami pipis ichipdshunquipéachu.
25 Chay runacunapa diosnincunapa
iduluncunatapis ushajpaj rupachinquipaj.
Goriwan, guellaywan chapyashancunatapis
ama charicurcunquichu. Charicurcorga llutan
ruraymanmi chayanquipaj. Chauraga TAYTA
DiosTA fiyupami rabyachinquipaj. 26 Chayno
captenga wasiquicunaman chay idulucunata ni
lagashan gorita ni guellayta ama apacunquichu.
Apacuptiquega  gamcunatapis Tayta  Dios
ushacéchishunquipdmi. Melanaypaj cajta imatapis
mana yatashayquino chaycunatapis ama
apacunquichu.

8

Runaga manami micuyllawanchu cawan

1 «Canan yachachishd mandamintucunata
cumlinqui. Cumlerga unay caj famillyanchicunata
TAYTA D10s aunishan nasyunman yaycushpayqui
achcaman mirar allimi cawanquipaj. 2 TAYTA
Dios chuscu chunca (40) wata chunyajpa
purichishushayquita ama gongaychu. Chaychomi
payga llaquicachishushpayqui, imacu-
nachoOpis facachishushpayqui musyapéshurayqui
yarpayniquicuna imano cashantapis, man-
damintuncunata rasunpa cumlinayquipaj mana
cumlinayquipaj cashantapis. 3 Fiyupa facarcachir,
yargarcachirpis mandtami camaripashurayqui.
Chay micuytaga gamcunapis ni unay caj
famillyayquicunapis = manami  rejsiranchu.

Chaynopami TAYTA Dios tantiyachishurayqui
runaga mana micuyllawanrdachu cawashanta,
chaypa ruquenga Tayta Dios nishancunata

wiyacurpis cawashanta.” 4 Chuscu chunca
(40) watantin purircaycaptiquipis ropayqui
manami ushacaranchu. Ni chaquiquicunapis
manami shuplluranchu. 35 Sumaj tantiyacuy-
llapa. Wamranta runa corrijishannomi TAYTA

DIOSGA gamcunatapis corrijishunqui.® 6 Chayno
caycaptenga TAYTA DiostA wiyacushpayqui
mandamintuncunata cumliy. 7 TAYTA DiosGa
pushaycashunqui alli chacramanmi. Chaychdga
aypallami caycan yacu aywaj ragracuna;
yacuyoj poOsucunapis achcami; yacu pashtaj
pampacunapis achcami; puntacunapapis yacu
uraycan. 8 Chaychoga rigupis, sebadapis, Uibaspis,
iguspis, granadapis, olivo lantacunapis fiyupami
wayuycun. Olivopita asétipis mishquipis
aypallami. 9 Chay nasyunchfga manami
yarpachacunquipdchu ima pishishunayquitapis.
Gagacunacho puntacunachdpis cubriwan fyérru
achcami caycan. 10 Imapis mana pishéshuptiqui
pacha junta cawar TAYTA DIOSNINCHita
imaypis alabanqui aunishan nasyunman
churashushayquipita.

Tayta Diosta mana gongananpaj willapashan
11 «Ama gongaycunquichu TAYTA DIOSTAGA.
Canan  willapasha, yachachicuynincunata,
mandamintuncunata, laynincunataga imaypis
cumlinqui. 12 Imayquipis mana pishiptin

* 83 Mat. 4.4; Luc. 44 85 2Sam. 7.14; Sal. 89.32; Prov.
3.11-12; Heb. 12.5-11



DEUTERONOMIO 8:13 XXXVi DEUTERONOMIO 8:20

cushisha cawashpayqui, alli wasicunacho
tiyashpayqui, 13 waécayqui uyshayquicuna
aypallaman miraptin, ni aypalla goriqui, aypalla
guellayniqui, ima-aycayqui aypalla captinpis
14 TAYTA DIOSTAGA ama gongaycunquichu.
Paymi Egiptucho uyway caycajta jorgamusha-
cashunqui. 15 Tayta Diosga pushamushurayqui
fiyupa manchacuypaj chunyajpami aypalla
wafuchicoj culebracuna, alacrancuna cashanpa.
Yacu mana captinpis yacutaga gagapitami
upunayquipaj yargachimuran. 16 Chunyajcho mi-
cunayquipépis mandta camaripdshurayqui. Chay
micuytaga manami unay caj famillyayquicunapis
rejsiranchu.  Chunyaj chaqui jircapa chayno
pushamushurayqui manami facanallayquipdchu,
man'chdga payman ydracur cawanayquipami.
Paymi musyayta munaran mandamintuncunata
cumlinayquipaj u mana cumlinayquipaj
cashantapis.™

17 «Chaymi gamcunaga ama yarpanquichu:
«Llapan ima-aycanchitapis quiquinchipa
callpanchiwanmi tarishcanchi> nir. 18 Chaypa
ruquin gamcunaga tantiyacunqui llapan
ima-aycata  tarinayquipdpis  TAYTA  DIOS
yanapashushayquita. Chayno yanapaycishunqui
unay caj famillyayquicunata aunishanta

cumlirmi.

19 «TAYTA DIOSTA gongaycarishpayqui juc
dioscunata sirbir aduraptiquega llapayquitami
ushacéachishunquipaj. Chaytami ichanga
cananllapitana willayca. 20 Mana wiyacuptiquega

* 8:16 Ose. 13.5-6

TAyrA Dios waquin nasyun runacunata
ushacéchinanpaj  cashanndmi  gamcunatapis
ushacéachishunquipaj.

9

Yanapdnanpaj Tayta Dios aunishan

1 «Israelcuna sumaj wiyamay: Gamcunaga
Jordan mayuta chimpanquipdnami munayniyoj
runacuna tiyashan nasyunman pillyaj
yaycunayquipaj. Chay nasyun runacunaga
gamcunapita mas aypallami. Siud@nincunapis
intéru cantunpa altu sumaj curalashami caycan.
2 Chay nasyuncho tiyajcunaga caycan Anacpita
miraj jatusaj runacunami. Chaymi paycunapaj
rimaypis can < Pirdshi ichipanman jatuncaray
runa Anacpita mirar aywajcunataga?» nir.

3 «Chayno captinpis gamcunapa faupayquitami
TAYTA Dios aywanga. Paymi ricapaycaptiqui
chay runacunata usharenga nina ushajnopis.
Chaynopami aunishanndélla yanapashunquipaj
paycunata binsir juclla ushajpaj wafiuchinayquipaj.
4 Chayno TAYTA DIOS gamcunapa faupayquipita
llapanta gargusha captin cuydd yarpar: <Alli
cashanchipitami TAYTA DIOSGA cay nasyunta
goycamashcanchi> nir. TAYTA DIOSGA gargonga
chay runacuna juchasapa cashanpitami. > Chay
nasyuntaga manami alli cashayquipitachu
goycushunquipaj. Chay runacunata TAYTA DI0SGA
gargonga juchanpitami. Chaynodpami cumlenga
unay caj famillyayqui Abrahamta, Isaacta,
Jacobta aunishanta. ® Gamcuna sumaj tantiyay.
TAYTA DIOSGA manami alli cashayquipitachu

chay alli chacrayoj nasyunta goycushunquipaj.
Gamcunaga mana tantiyacoj mana wiyacoj
runacunami canquipis.

Israelcuna Tayta Diosta mana wiyacushan

(Exo. 31.18-32.35)

7 «Chunyajcho TAYTA DI0STA rabyachishayquipita
castigashushayquita imaypis ama gonganquichu.
Egiptupita llojshimushayquipita-pachami
gamcunaga payta mana wiyacunquichu.
8 Horeb jircachOpis fiyupami TAYTA DIOSTA
rabyachirayqui. Rabyallawan jinancho
llapayquita usharishunayquipami caycaran.
9 Chayno rabyachirayqui puntacho cashicamami.
Chay puntaman  wicharda  TAvTtA  Dios
gamcunawan  contrituta rurashanta ldja
rumicunacho isquirbiraycajta chasquimunédpami.
Chaychomi goyamura chuscu chunca (40) junaj
chuscu chunca (40) pagas™ imatapis mana
micuypa, yacutapis mana upuypa. 10 Chay punta
chaquincho gamcuna goturpaycaptiquimi TAYTA
D10SGA nina rataycajpita parlamuran. Llapan
parlamushancunatami ishcay l4ja rumicunaman
isquirbircur chay puntacho entregamaran.
11 Chuscu chunca (40) junaj chuscu chunca (40)
pagas goyarcupté TAYTA DIOS entregamaran
ishcan 14ja rumita gamcunawan contratu
rurashan isquirbishata. 12 Entregamar nimaran:
<Apurd cutiy. Egiptupita jorgamushayqui
runacunami jucha rurayman churacasha.
Paycunaga  manapis aycallatami  nogata
gongaycamar iduluta jundiypa ruracarcérisha.»

* 9:9 Exo.24.18

13 «Mastapis nimaran: <«Cananga musydnami
chay runacuna pasaypa mana wiyacoj cashanta.
14 Chay runacunata cananga ushacéachishaj
pipis mana yarpdnanpaj. Chaymi gamga ama
chapdmaychu. Paycunapa ruquin gamllapitami
mirachishaj juc nasyunmanna aypajta. Chaura
gampita mirajcunaga cangapaj paycunapita mas
aypallami.»

15 «Ratataycaj puntapita urdmur apamurd ishcay
14ja rumita. Chaycho isquirbiraycaran Tayta Dios
contrdtu rurashanmi. 16 Chayamurmi gamcunata
tarird TAYTA DIOSTA rabyachir jundiypa goripita
toru-mallwata ruracarcdrisha caycajta. Chayno
rurar gamcunaga manapis aycéllatami pay
nishancunata gongaycurayqui. 17 Chaymi nogaga
rabyashpd chay ishcan maquéwan apaycdmushd
ldja rumicunata pasaypa agullajpaj sajtayta
gord. 18 Chaypitami puntaman yapay cutir
TAYTA DiosPA faupanman llaquisha latacuycur
payta ruwacura. Riméru goydmushdnollami
chuscu chunca (40) junaj chuscu chunca (40)
pagas imatapis mana micuypa, ni yacutapis
mana upuypa goyamura. Chayno rurard
payta rabyachir juchata rurashayquipitami.
19 Nogaga fiyupa  manchacurd  TAYTA

D1os rabyacuptin ushacéchishunayquipaj
cashanta yarparmi. Chaypis ruwacuptémi
mana ushacéchishurayquichu, man'chaga

cuyapashurayquimi. 20 Aaronpépis fiyupa rabyar
wafurachiytami munaran. Mana warfiuchinanpaj
noga ruwacuptémi payta cuyaparan. 21 Nircur
rurashayqui tOru-mallwataga ninaman jitapaycura.

Agullarirna puntapita yacu urdmojman garpurira.

22 «Chaynollami gamcunaga TAYTA DIOSTA
rabyachirayqui ~ Taberacho,* Masahcho,*
Kibrot-hataavachopis.* 23 Cades-barneaman™
chayaycuptiquipis TAYTA Dios nishurayqui
goycushunayquipaj caycaj nasyunman
yaycunayquicunapaj.” Nishancunata mana
riguir gamcunaga manami yaycurayquichu.®
24 Gamcunaga rejsishépita-pachami TAYTA DIOSTA
mana wiyacoj runacuna cashcanqui. 25 Chaymi
TAYTA DIOSPA fiaupancho chuscu chunca (40)
junaj chuscu chunca (40) pagas llaquisha
latarard mana ushacachishunayquipaj ruwacushpa.
26 Ruwacur niré: <Acrashayquirunacunataga ama
ushacaycachiychu ari TAyTA Dios. Paycunaga
gampami caycan. Gammifiyupa munayniquiwan
Egipto nasyunpitapis pushamushcanqui. 27 Unay
caj sirbishojniqui Abrahamta, Isaacta, Jacobta
aunishayquita yarpaycuy ari. Cay runacuna
mana tantiyaj cashantaga ama yarpaychu.
Juchancunapita perdunaycuy ari. 28 Mana
perdunaptiquega Egipto runacuna musyashpan
nenga: «Aunishan nasyunman chayachiyta TAYTA
D10sGA manami camépacushachu» nir. Chaynopis
nenga: «Israel runacunapa contran cashpanmi
chunyaj pachaman pushaycur ushacachisha»
nir. 29 Imano carpis Israel runacunaga
cuyashayqui runacunami caycan. Quiquiquimi
Egipto nasyuncho facaycaptin munayniquiwan

* 9:22 Ntim. 11.3 © 9:22 Exo.17.7 © 9:22 Num. 11.34  9:23

Nim. 13.25-14.38 © 9:23 Deut. 1.21  9:23 Ntim. 13.31; Deut.
1.26; Heb. 3.16

jorgamushcanqui> nir.

10

Yapay contrdtuta rurashan

(Exo. 34.1-10)

1 «Chaura TAYTA D10s nimaran: «Cananga rimir
caj ldja rumicunatandlla quiquiquina ishcay léja
rumicunata ruranqui. Guerupita juc babultapis
ruranqui. Nircur chay ldjacunata apacurcur noga
caycashd puntaman wichdmunqui. 2 Noganami
paquishayqui rumicho isquirbishdtano chay
lajacunaman yapay isquirbishaj. Chaytana
babulman churanqui.

3 «Chaymi nogaga acacia guerupita juc
babulta rurard.” Ishcay ldja rumicunatapis
rurard. Chaycunata apacurcurna puntaman
wichara. 4 Chaychomi fiaupata isquirbishannélla
TAyTA Dios yapay chay ldjacunaman chunca
mandamintuncunata isquirbiran. Chaycunaga
caran jirca chaquincho shuntacasha caycaptiqui
nina  rataycajpita = faupata  parlamushan
mandamintuncunallami. Chaycunatami Tayta
Dios entregamaran. > Puntapita cutimurnami
Tayra Dios nimashannodlla chay l&jacunataga
babulman churaycurda. Canancamapis babul-
llachOmi wifiaraycan.»

6  (Beerot-bene-jaacanpita aywacurnami
Israelcuna chayaran Moseraman. ChaychOmi
Aarén™ wafluptin pampaycériran.  Chaypitaga
wamran Eleazarna ruquin mandaj ciira caran.

* 10:3 Exo.25.10; 1Rey. 8.9 © 10:6 Ntm. 20.28; 33.38

7 Chaypita aywacur Israelcuna chayaran
Gudgoda partiman. Gudgodapita aywacurna
chayaran aypalla yacu cashan Jotbata partiman.

8 Chaychéna Levi tribu runacunata®TAYTA
Dios acraran contratu babulta apananpaj,
paypa haupancho sirbinanpaj, TAYTA DIOSPA
jutincho runacunata bindisyunta gonanpaj.
Canancamapis chayndmi paycunaga ruraycan.
9 Chaypitami Levi tribu runacunaga chacrata
mana chasquishachu waquin caj tribu
runacunanoga. Chaypa ruquenga quiquin
TAyTA DiosMmI paycunata cawachenga. Chayno
cananpami TAYTA D10S nisha.)

10 «Puntacho riméru goyashédndllami nogaga
chuscu chunca (40) junaj chuscu chunca (40)
pagas® goydmurd. Chay ora ruwacupté TAYTA
Dios cuyapdshushpayquimi gamcunata mana
ushacéchishurayquichu. 11 Chaypa ruquenga
TAyTA Dios nimaran: <Cananga Israelcunata
pushanayquipaj camaricuy. Paycunami aywanga
unay awiluyquicunata aunishd nasyunman
yaycunanpaj> nir.

Tayta Dios munashanno  cawananpaj
willapashan

12 «Israelcuna ¢imata ruranayquitataj TAYTA
Dios munan?  TAYTA DI1oSGA munan payta
wiyacur munashanno cawanayquitami, llapan
shonguyquiwan, llapan buluntiniquiwan payta

cuyar sirbinayquitami. 13 Munan man-
damintunta, laynincunata canan yachachishéta
imaypis wiyacunayquitami. Chaynopami

* 10:8 Num. 35-8 * 10:10 Exo. 34.28

alli cawanquipaj. 14 Sumaj tantiyacuy-llapa.
Syélutapis, cay pachatapis, llapan ima-aycatapis
camasha carmi TAYTA Dios duyfiun caycan.
15 Chayno carmi maygan nasyun runacunatapis
acrayta puydinman caran. Ichanga gamcunapa
unay caj awiluyquicunatami TAYTA DIOSGA cuyar
acraran. Nircur gamcunatapis acrashurayqui
awiluyquicunapa wamran captiqui. Cananpis
cuyashan runacunami carcaycanqui.

16 «Cananpitaga sumaj wiyacunqui® Tayta Dios
nishancunata. Amana caychu mana wiyacoj rumi
shongoga. 17 TAyTA DIOSNINCHFga ima dioscunap-
itapis mas munayniyojmi,” mandajcunapitapis
mas munayniyojmi. Payga fiyupa manchacuna
Diosmi. Payga pi-maytapis iwalnintami rican.
Pipa faburnin cananpépis manamiima saynitapis
chasquinchu.” 18 Wacchatapis, biyiidatapis payga
cuyapanmi. Gamcunacho tiyaj jipa runacunapaj
micuytapis ropatapis camaripan. 19 Egiptuchdga
gamcunapis lagacuyllami carayqui. Chaymi gam-
cunapis lagacamojcunata cuyanqui.

20 «TAYTA DIOSLLATA wiyacur payllata aduran-
qui. Pay munashannélla imaypis cawanqui.
Paypa jutillancho juranquipis. 21 Payllata alaban-
qui. Payllami Tayta Diosninchi. Paymi rurasha
llapan ricashayqui milagrucunatapis. 22 Unay
famillyanchicuna ganchis chuncallami (70) Egip-

tuman chayaran.* Chaypis TAYTA DIosMI ca-

* 10:16 Deut. 30.6; Jer. 4.4; Rom. 2.25-29 * 10:17 1Tim. 6.15;
Apoc. 17.14; 19.16 * 10:17 2Croén. 19.7; Hech. 10.34; Rom. 2.11;
GAl. 2.6; Efe. 6.9 * 10:22 Gén. 46.27



DEUTERONOMIO 11:1 xliv DEUTERONOMIO 11:7

macdichisha goyllarcunano yupayta mana atipay-
paj aypallaman miranayquipaj.”

11

Tayta Dios munayniyoj cashan

1 «Gamcunaga TAYTA D1osTA cuyay.
Yachachicuynincunata, laynincunata,
mandamintuncunata imaypis cumliy. 2 Canan
junaj yarpay TAYTA DIOS castigacoj, munayniyoj
cashanta. Manami guepa wamrayquicunachu
chayta ricaran; sinfga quiquiquicunami.
3 Manami guepa wamrayquicunachu ricaran
faraonta, Egiptucho tiyaj waquin runacunata
Tayta Dios munayninwan castigashanta;
sinéga quiquiquicunami.* 4 Egipto suldérucuna
gaticachaycdashuptiqui manami guepa
wamrayquicunachu ricaran chay sulddrucunata,
cawalluncunata, pillyapaj caj carrétancunatapis
TAYTA Di1os Puca Lamarcho ushacéchishanta;
sinéga  quiquiquicunami.” 5 Chaynopis
manami guepa yurej wamrayquicunachu
ricaran chunyaj chaqui jircapa pésaptiqui
cayman chayamunayquipaj Tayta Dios imano
yanapashushayquitapis; sin0ga quiquiquicunami.
6  Manami guepa wamrayquicunachu
ricaran Rubén tribu Eliabpa wamrancuna
Datanta, Abiramta Tayta Dios castigar llapan
famillyancunatawan wasintinta pacha quichacar

ultacurcushantapis.™ 7 Quiquiquicunami

* 10:22 Gén. 15.5; 2217 T 11:3 Exo. 7.8-12.30 T 11:4 Exo.
1428 * 11:6 Ntm. 16.31-32

ricarayqui fiyupa munayninwan TAYTA D10S ima-
aycatapis rurashanta.

Tayta Diosta wiyacur bindisyunta chasquinan-
paj cashan

8 «Chaymi canan willapashd mandamintucu-
nataga llapanta cumlinqui. Chauraga manami
pipis binsishunquipéchu. Guechunayquipaj
caycaj nasyunman yaycurpis tiyacaycdrinquipami.
9 Nircorga auquinyashayquiyajmi chay nasyun-
cho cawanquipaj. Chaycho cawanayquipdmi
unay awiluyquicunata TAYTA DIosS auniran.
Chaychdga mishquipis, 1échipis yacunoraj
achcami caycan. 10 Tiyanayquicunapaj caycaj
nasyunchoga chacracuna manami Egiptucho
tiyashayqui chacracunandchu. Egiptuchoga
muruycdrirpis pasaypa facar wertacunatano
chaquiquiwan  lluchcapayllapa  pargojrami
canqui. 11 Ichanga gamcuna yaycunayquipaj
caycaj nasyuncho imaypis tamyaptinmi
jircacunapis guechwa pampacunapis
cuyayllapaj berdiypa berdiycan. 12 Chaycho
caj chacracunataga quiquin TAYTA DIoSMI mana
gongaypa watanpa ricaycan.

13 «Canan junaj willapashd mandamintucunata
cumliptiqui, TAYTA DIOSTA cuyaptiqui, llapan
shonguyquipa, llapan buluntiniquiwan payta
sirbiptiqui 14 tamyatapis timpullanchomi tamy-
achimonga. Chaymi rigupis, binupis, ni asétipis
mana pishéshunquipéchu. 15 Guewacunapis
intéru jircachOmi uywayquicunapaj canga.
Gamcunataga micuy manami imaypis
pishéshunquipéchu. 16 Chayno caycaptenga

cuydd pipis engafiashushpayqui Tayta Diosta
gongaycachishunquiman. Juc dioscunataga
ama aduranquichu. 17 Chayno juc dioscunata
aduraptiquega TAYTA  DIosS  gamcunapaj
fiyupami rabyacurconga. Chaura mananami
tamyachimonganachu. Murupacushayqui
micuyniquicunapis mananami wayonganachu.
TAyTA Dios goycushushayqui alli nasyuncho
tiyarpis llapayquimi wafiur ushacanquipaj.™

18 «Chayno caycaptenga cay willapashédcunata
umayquiman shonguyquiman churacuy
imaycamapis  yarpdnayquipaj. Mana
gonganayquipaj chay = mandamintucunata
isquirbircur ricrayquimanpis, urcuyquimanpis
watacuy. 19 Wamrayquicunata willapar mana
gongaypa yachachinqui wasiquicunachopis,
ndnichOpis, pufiunayquipaj camaricurpis,
pufiushayquipita jatarirpis. 20 Isquirbinqui wasi
puncu marcucunamanpis, marca yaycuna
sawan puncucunamanpis. * 21 Chayn6pami cay
pachapis janaj pachapis cashancamaga TAYTA
Dios entregashunayquipaj caycaj nasyuncho
imaypis gamcuna y wamrayquicuna cushisha alli
cawanquipaj.

22 «Canan willapashd mandamintucunata
cumliptiqui, TAYTA DIOSTA cuyaptiqui, pay
munashannoélla cawaptiquega 23 TAYTA Dios
yanapdashunquipdmi Canaan nasyunman yaycur
chaycho tiyaj runacunata ushacachinayquipaj.
Paycunata chayno ushacéchinquipaj gamcunapita
mas achca, mas munayniyoj captinpis.

* 11:17 Lev. 26.3-5; Deut. 7.12-16; 28.1-14 * 11:20 Deut. 6.6-9

24 Chaymi Canadn nasyuncho caycaj may
marcamanpis yaycushayqui cdga gamcunapéna
cangapaj. Lindayquipis cangapaj chunyaj
chaqui jircapita-pacha Libanucama, Fufrates
mayupita-pachana Mediterraneo lamarcama.
25 Manami pipis ichipédshunquipichu.*TAYTA
DiosM1  aunishushayquinélla  camacéchenga
gamcuna aywashayquipaga runacuna fiyupa
manchacushunayquipaj.

26 «Bindisyunta carpis, maldisyunta carpis canan
acray. 27 TAYTA DiospA mandamintuncunata
canan junaj willapashdta wiyacushpayqui
cumlerga bindisyuntami chasquinquipaj.
28 TAYTA DIOSTA gongaycur mandamintuncunata
mana wiyacur, imaypis mana adurashayqui
dioscunata adurarmi ichanga maldisyunasha
cawanquipaj.

29 «Canadn nasyunman yaycunayquipaj
TAYTA DIOS yanapashupthm Gerizim puntaman
wicharcur sinchi nimunqui TAYTA D10STA wiyacur
bindisyunninta goshunayquipaj cashanta. Ebal
puntamanna wicharcur sinchi nimunqui TAYTA
D1osTA mana wiyacuptiqui maldisyunasha
canayquipaj cashanta.* 30 Chay ishcay
puntacunaga Jordan mayupita inti yaganan caj-
lachomi caycan. Chay puntacunaga caycan Gilgal
marca More encina yoracuna sercanchomi. Chayga
caycan Jorddan mayupa jucaj lddun pampacho tiyaj
Cananeo runacuna tiyashanchomi. 31 Gamcunaga
Jordan mayuta chimpanayquipdnami caycanqui.
Chay nasyunman yaycur tiyanayquipdmi TAYTA

* 11:25 Jos. 1.3-5 © 11:29 Deut. 27.11-14; Jos. 8.33-35

D1os yanapdashunquipaj. Chaycho tiyarga 32 canan
willapashd mandamintucunata llapan laycunata
mana gongaypa cumlingqui.

12

Juc pachallacho Tayta Diosta adurananpaj
willapashan

1 «Unay famillyayquicuna sirbishan TAYTA
Diosmi chacrata ricachishunquipaj. Chaycho
tiyar cawashayquicamaga willapasha
mandamintuncunata, laynincunata cumlinqui.

2 «Gamcuna ushajpaj illgachinqui guechu-
nayquipaj caycaj nasyuncho tiyaj runacuna
diosnincunata rispitar aduranancunata.
Paycunaga aduran puytush ldmacunacho,
patacunacho, cupdsu yOracuna chaquinchomi.
3 Altarnincunatapis juchorgéarachinqui.
Adurananpaj runacuna ichichishan wanca
rumincunatapis paquirgdrinqui. Asera nishan
diosata adurananpaj jawishan guerucunatapis
rupargdarachinqui. Chaycho «diosné> nishan
idulucunatapis  illgarachinqui  pipis mana
yarpananpaj.”

4 «Gamcuna TAYTA DIosTA adurarga chay

runacuna diosnincunata adurashanno ama
aduranquichu. > Chaypa ruquenga TAYTA DIOSTA

aduranqui pay acrananpaj caj pachallacho.
Chay pachatami llapan Israel tribu runacuna
chasquishancho acranga payta chaycho
aduranayquipaj. 6 Chaychomi Tayta Diosta
rispitar sacrifisyu uywacunata pishtanqui,

* 12:3 Deut. 7.5

rupachina sacrifisyucunata pishtanqui.
Chayman  apanqui  diesmuta, puratata,
aunishayqui ofrendacunata, bulunténiquipita
caj ofrendacunata, wacayquipa, uyshayquipa
rimir wawancunatapis. 7 Chaychoga TAyTA
D1ospA faupanchOmi micunquipaj. Llapan
famillyayquicunawan cushicur micunqui
micuyniqui alli wayunanpaj TAyra Dios
bindisyunta goshushayquipita.

8 «Tayta Dios goycushunayquipaj caycaj
nasyunman chayarga manami canan
adurashayquinochu payta aduranquipaj.
Cananga puydishayquimannoéllami Tayta Diosta
aduraycanqui.® 9 Chayno aduraycanqui TAYTA
Dios goycushunayquipaj caycaj nasyunman
manaraj chayarmi. 10 Jorddn mayuta
chimpaycdrirmi  ichanga  goycushushayqui
nasyunchona tiyanquipaj. Chaychorami
jamaycdrinquipaj llapan contrayquicuna
tumapashunayquipita. Mananami imapitapis
manchacunquipédnachu. 11 TAyTA D1os acrashan
pachaman llapan nishdcunata apanqui chaychona
payta aduranayquipaj. Chayno captenga
chayman apanqui rupachina sacrifisyuyquicu-
nata, sacrifisyuyquicunata, diesmuyquicunata,
aunishayqui  ofrendayquicunata, waquin
ofrendacunatapis. 12 Chaychéna TAYTA Diospa
Haupancho car ollgu wamrayquicunawan, warmi
wamrayquicunawan, uywayniquicunawanpis
shuntacaycur cushisha payta aduranqui.
Marcayquicunacho tiyaj Levi tribu runacunatapis

* 12:8 Jue. 17.6;21.25

gayanqui gamcunawan shuntacaycur
micunayquipaj. Paycunapa chacran mana captin
micuynincunapis manami cangachu.

13 «Maychopis munashayquichdga rupachina
sacrifisyu uywacunata ama rupachinquichu.
14 Chaypa ruquenga maygan tribuchdpis TAYTA
Dios acrashan pachallacho rupachinqui.
Chaychomi ichanga Tayta Diosta aduranayquipaj
llapan nishdcunata cumlinqui.

15 «Aychanar-imarmi ichanga TAayra Dios
camaripashushayqui uywayquicunapita
pishtarcur maychdpis micunqui. Limyu
carpis mana limyu carpis chayno aychata
micunqui tarushta u lluychuta micushayquino.

16 Yawarnintami ichanga ama micunquichu.™
Chaypa ruquenga pampaman jicharinqui.

17 «Diesmucunataga manami marcayquicho
micunquimanchu, rigupita, binupita, asétipita
diesmu captinpis. Chaynolla marcayquicho
manami micunquimanchu Wacayquipa,
uyshayquipa, cabrayquipa rimir wawancunata,
niaunishayqui ofrendacunata, ni buluntéaniquipita
caj ofrendacunata ni waquin ofrendacunatapis.
18 Marcayquicho chaycunata micunayquipa
ruquenga TAYTA DIoS acrananpaj caj pachaman
aywaycur paypa Naupancho micunqui.
Chaycho micunqui wamrayquicunawan,
uywayniquicunawan, marcayquicho tiyaj Levi
tribu runacunawan shuntacaycur. Micushpayqui
cushicunqui micuy alli wayushanpita. 19 Chay

* 12:16 Gén.9.4;Lev. 7.26-27;17.10-14; 19.26; Deut. 15.23

nasyuncho tiyashpayquega Levi tribu runacunata
yanapanqui.

20 «TAYTA D10SGA goycushushayqui nasyunta
jatunydchinanpdmi aunishurayqui. Chaycho
tiyar aychanashpayquega munashayqui Orami
micucunquipaj. 21 Gamcuna tiyashayquipita
TAYTA DIOSTA aduranayquipaj acrashan pacha
carucho captenga wadcayquita, uyshayquita
pishtarcur micucunqui tiyarcaycashallayquicho.
Chayno ruranqui noga willapashénélla. 22 Limyu
carpis mana limyu carpis chayndomi aychata
micunquicuna tarushta, lluychuta canan
micushayquino. 23 Yawarnintami ichanga
ama micunquichu. Llapan cawajcunapaga
yawarninchomi bidan caycan. Chaymi
ama micunquichu yawarnintawan aychan
tallushataga. 24 Yawarnintaga pampaman
jicharinqui.® 25 Yawarta mana micuptiquega
TAYTA Di1os ricaycéshuptiqui allita rurashayquipi-
tami gamcunapis, ~wamrayquicunapis alli
goyanquipaj. 26 Aunishayqui ofrendacunata y
waquin ofrendacunataga TAYTA DIOS acrananpaj
caj pachamanraj apanquicuna. 27 Chaychéna
Tayta DiospA altarnincho rupachinayquipaj
caj rupachina sacrifisyucunata pishtarcur
rupachinqui. Chay uywacunapa aychanta
micurpis yawarnintaga ama micunquichu.
Chaypa ruquenga TAYTA DiospA altarninman
wiflapaycunqui.

28 «Canan willapashd mandamintucunata cum-
lir quiquiquicunapis wamrayquicunapis TAYTA

* 12:24 Lev. 1.5;17.10-14

D1os munashanno cawarga allimi cawanquipaj.

Juc dioscunata mana adurananpaj nishan

29 «Gamcuna guechunayquipaj caycaj Canadan
nasyunpitaga TAYTA Di1os ushajpdmi runacunata
gargonga. Gamcuna chaycho tiyarnaga 30 chay

runacuna adurashan dioscunata ama aduran-
quichu; ni diosnincunata imano adurashantapis

ama tapucunquichu. 31 Diosnincunata
adurarmi chay runacunaga TAYTA DIOSTA
rabyachiran. Paycunaga diosnincunata
adurashpan ollgu wamrancunatapis warmi
wamrancunatapis rupachiran. Chaymi
chay runacuna diosnincunata adurashanno
gamcunaga TAYTA D10STA ama aduranquichu.

32 «Chayno caycaptenga willapashécunata lla-
panta cumlinqui. Chay mandamintucunamanga
ama nijuctapis yapanquichu ni chaycunapita juc-
tapis ama jorgunquichu.™

13
1 «Gamcuna cajcho juc runa proféta-tucur
capas ninman: «Nogatami Tayta Dios
suyfiuynécho tantiyachimasha milagrucunata
ricananchipaj cashanta> nir. 2 Chay runa
nishanno cumlicaptinpis <(Mana rejsishayqui
dioscunatana adurashun» nishuptiquega
3 ama chasquipanquichu. Chay runata

chasquipdnayquipa ruquenga tantiyanqui Tayta
Dios musyapaycéshushayquita. Paymi musyayta
munaycan llapan shonguyquicunawan, llapan
bulunténiquicunawan payta cuyashayquita u mana

* 12:32 Deut. 4.2; Apoc. 22.18-19

cuyashayquitapis. 4 TAYTA DIOSLLATA sirbiy;
pay japallanta aduray. @ Mandamintuncunata
cumliy. 5 Juc dioscunata aduranayquipaj shimita
goshojcunaga wafiuchicangami. Paycunaga
munaycan Egiptupita jorgamushoj TAYTA DIOSTA
mana wiyacunayquitami. Chayno cashanpita
paycunataga wafuchinqui. Chaynopami
pipis mana nenganachu juc dioscunata
aduranayquipaj cashanta.™
«Gamcuna mana adurashayqui ni unay
famillyayquicuna mana adurashan dioscunata
aduranayquipaj pipis pacayllapa <adurashun»
nishuptiqui ama chasquipanquichu. Ama
chasquipanquichu wauguiqui captinpis, ollgu
u warmi wamrayqui captinpis, warmiqui
captinpis u amiguyqui captinpis. 7 Sercacho tiyaj
runacuna u carucho tiyaj runacuna adurashan
dioscunata  aduranayquipaj  nishuptiquipis
8 ama chasquipanquichu. Chay runataga
mana cuyapaypa, mana perdunaypa, mana
chapaypa 9 wafiuchinquicuna. Chay runata u
warmitaga quiquiquimi mas riméru sajmayta
gallaycunqui. Chaypitaga llapayquina
sajmayllapa wafiuchinqui. 10 Egiptucho fiacaycajta
jorgamushoj Tayta Diospita witicunayquita
munashanpita sajmaycallar wahuchinqui.
11 Chayno ruraptiqui llapan Israel runacuna
musyanga. Chayta ricacurmi chayno mana alli
ruraytaga manchacongana.
12 «Tiyanayquipaj Tayta Diosniqui maygan
siudatapis goycushushayquicho tiyaycaptiqui

* 13:5 1Cor. 5.13

capas mayacanman 13 TAYTA Dios nishanta
mana wiyacoj runacuna caycashan. Chayno
cashpan capas yachachin chay siudacho tiyaj
runacunatapis mana rejsishan dioscunata
rispitar adurayta. 14 Chaura gamcunaga sumaj
mayacachanqui.  Willapa cashanno rasunpa
mana allita rurasha captenga 15 chay siudécho
tiyaj cajtaga llapanta ushacéachinqui. Uywantinta
sabliwan wafiuchinqui.™ 16 Ima-aycantapis
shuntarcur-shuntarcur lasaman gotuycushpayqui
llapanta rupachinqui. Nircur chay siudéta
rupaycarachinqui. Chayga rupachina sacrifisyuta
Tayta Diospaj rupachishayquinomi canga.
Siuddgaimaycamapis ragdllannami quédanga. Pipis
manami allchanganachu.

17 «Chay shuntashayqui cajcunata rupachi-
nayquipa ruquin cuydd quédachicunquiman.
Llapanta rupachiptiquega TAYTA DIOS manami
castigashunquipéchu. Chaypa ruquenga unay aw-
iluyquicunata aunishanno cuyapéshushpayquimi
yanapashunquipaj aypallaman mirar jatun nasyun
canayquipaj. 18 Ichanga gamcuna imaypis mana
gongaypa TAYTA DIos nishanta wiyacunqui.
Canan  willapashd mandamintuncunallata
cumlinqui. Pay munashanno alli cajllata
llapantapis ruranqui.

1 «Gamcunaga TAYTA DIOSPA cuyay wamran-
cunami canqui. Chaymi pipis wafiuptin

Diosman mana yéracoj runacuna rurashanno

* 13:15 Deut. 20.16-18; Jos. 6.17

cuerpuyquicunata ama pishtaypa pishtar
cuchucunquichu ni urcuyqulcunapapls ama

galaypa rutucunquichu.® 2 Gamcunaga TAYTA
D10os acracushan runacunami caycanqui. Paymi
llapan nasyun runacunapitapis gamcunata

acrasha-cashunqui cuyaynin canayquipaj.”

Limyu caj, ganra caj animalcuna

(Lev. 11.1-47)

3 «Ganra cajtaga ama imatapis micunquichu.
4 Micunayquipaj caj uywacuna caycan Wwaéca,
uysha, cabra, 35 lluychu, tarush, llapan
wagrayojcuna, jacha cabracuna. 6 Maygan
uywatapis gamcunaga micunqui chajchaj cajta,
gasha shilluyoj cajta. 7Ichanga chajchaj captinpis,
gasha shilluyoj captinpis waquin uywacunata
ama micunquichu.

«Ama  micunquichu camélluta, gopita,
wishcashta. Chaycunataga ganrapa rejsinqui
chajchaj captinpis shillun mana gasha
cashanpita.

8 «Cuchi aychatapis ganrapa ricanqui. Shillun
gasha captinpis manami chajchanchu. Chaymi
aychanta ama micunquichu. Wafiuptinpis ama
yatanquichu.

9 «Yacucho tiyajcunatapis micunqui
alétayojcunallata, pispayojcunallata. 10 Alétaynaj
pispaynajtaga ama micunquichu. Chaycunataga
ganrapa rejsinqui.

«Parejcunatapis limyu cajllata micunqui.
12 Ama micunquichu ancata, quebrantahuesosta,

* 14:1 Lev. 19.28;21.5 * 14:2 Fxo. 19.5-6; Deut. 4.20; 7.6; 26.18;
Tito 2.14; 1Ped. 2.9

gocha ancata, 13 milanota, tucuy-niraj
quillicsacunata, 14 tucuy-niraj cuervocunata,
15 avestruzta, chushyajta, wachwata, llapan
casta ancacunata, 16 tucuta, ibista, cisneta,
17 pelicanota, wisculta, cormoran nishan yacu
patuta, 18 cigliefiata, abubillata, chicchita.

19 «Alayoj cajtaga llapan curucunatapis ganra-
pamirejsinqui. Chaycunataga ama micunquichu.
20 Limyupa rejsisha caj élayojcunata ichanga mi-
cunqui.

21 «Gamcunaga TAYTA Dios acracushan
runacunami canqui. Chaymi ima animaltapis
quiquillan ~ wafiushataga ama micunquichu.
Chaypa ruquenga siuddniquicunacho tiyaj japa
runacunatami goycunqui micucunanpaj.
Caminanti jdpa runacunatapis micunanpaj
ranticuycunquimanmi.

«Cabra-mallwapa aychanta ama yanunquichu

mamanpa léchinwanga.”

Diesmupaj Moisés willapashan

22 «Cada wata coséchata usharcullar mana
gongaypa diesmuta raquinqui.” 23 Chaymi
riguta cusichar, binuta rurar, olivopita asétita
rurar cada chunca tupuypita juc tupuyta
raquinqui diesmupaj. Wacayquipa, uyshayquipa,
cabrayquipa wawancunapita cada chuncapita
jucta raquinqui diesmupaj. Chay diesmutaga
TAyTA  DIoSTA maychopis aduranayquipaj
acrashan pachaman apaycur paypa Haupancho
micunqui. ChaynOpami TAYTA DIOSTA imaypis

* 14:21 Exo. 23.19; 34.26 * 14:22 Lev. 27.30-33; Num. 18.21;
Mal. 3.8-10

sirbinquipaj. 24 Tiyashayquipita chay pacha
alldpa carucho captenga TAYTA Dios bindisyunta
goshushayquipita jorgushayqui diesmuta
apayta mana camdipacorga 25 ranticuycunqui.
Nircur  guellayllatanami  apanqui  TAYTA
D1osTA aduranayquipaj acrashan pachaman.
26 ChaychOnami ranticushayqui guellaywan
munashayquita rantinqui wécata car, uyshata
car, binuta car, ima machdchicojta carpis.
Nircorga TAYTA DiospA faupancho llapan
famillyayquicunawan cushicushpayqui
micunqui.

27 «Marcayquicho tiyaj Levi tribu runacunataga
mana gongaypa yanapanqui. Paycunapaga man-
ami chacrapis canchu.

28 «Cada quimsa watacho micuyniquicuna
shuntashayquipita diesmuta raquinqui.
Chaycunataga siudaniquicunacho shuyni
churanqui. 29 Chaypitami pacha junta miconga
Levi tribu runacuna, gamcunacho tiyaycaj
jdpa runacuna, wacchacunawan biyudacuna.
Chayno micunanpaj churaptiquimi TAYTA DIOSPIS
arushayquiman bindisyunta churamonga.

15

Jagacunata perdunanan wata

1 «Pipis jagayqui captin cada ganchis watachoga
perdunar ama cobranquinachu. 2 Chay wata
chayamuptin maygayquipis Israel-masiquita
ristashayquita perdunar amana cobranquinachu.
Chay wataga canga TAYTA DIOSNINCHI-raycu

* 15:1 Lev. 25.1-7

jagacunata perdunana watami. 3Israel-masiquita
perdunarpis mana Israel runatami ichanga
jagayquita cobranqui. 4 Chayno ruraptiquega
goycushunayquipaj caycaj nasyuncho TAyTA
D1os bindisyunninta churamongapaj. Chaymi
gamcunachOga pobricuna mana cangachu.
5 Bindisyunninta TAYTA Dios goshunquipaj
canan  willapaycasha mandamintucunata
wiyacur cumliptiquimi. ¢ Rasunpami TAYTA
D1osGA aunishushayquindlla bindisyunta
goshunquipaj. Chaura gamcunapaga cangami
waquin nasyun runacunata ristanayquipépis.
Gamcunami ichanga mana pipitapis ristacur
mafiacunquipdchu. Achca nasyuncunatami
munayniquicho chararanquipaj. Gamcu-
natami ichanga mana pipis munaynincho
chararashunquipachu.

7 «TAYTA D10s goycushunayquipaj caj nasyun-
cho tiyarcaycashayqui siudidcho marca-masiqui
pobri captenga yanapanqui. Ama canquichu
mana cuyapdacoga. 8 Chaypa ruquin paycunata alli
ricanqui. Pipis mafiacushuptiquega mafiaycunqui.”
9 Jagacunata perdunanan wata chayamunanpaj
cashantana tantiyar ama yarpanquichu manana
ristanayquipaj cashanta. Mana ristaptiquega
pishipacaycho caycaj runa TAYTA DIOSMAN qui-
jacuptin juchayojmi ricacunquipaj. 19 Chayno
caycaptenga muchojcunata llapan buluntaniquipa
yanapanqui. Chayrdmi TAYTA Diospis llapan
arushayquiman bindisyunta churamonga. 11 Cay

pachachéga muchojcuna imaypis caycangami.”

* 15:8 Lev. 25.35 * 15:11 Mat. 26.11; Mar. 14.7; Juan 12.8

Chaymi nasyunniquicho caycaj muchoj, pobri
marca-masiquita yanapanqui.

Uywaycunata imano ricananpdpis
(Exo. 21.1-11)

12 «Hebreo-masiqui ollgu u warmi carpis
uywayniqui cananpaj gampita guellayta
jorguptenga™ sojta watayajllami arupishunqui.
Ganchis caj watachoga librinami yarguconga.
13 Cachaycushpayqui jinayllataga ama «aywacuy»
nir despachanquichu. 14 Chaypa ruquenga TAYTA
Dios bindisyunta goshushayquipita uywatapis
janchaparcunqui; micuytapis binutapis raqui-
paycunqui. 15 Gamcunapis Egiptucho uyway
caycajta TAYTA Dios jorgamushushayquita ama
gonganquichu. Chaymi gamcunatapis willapa
uywayniquicunata libri cacharinayquipaj.

16 «Uywayniqui llojshicuyta mana munashpan
«Gamcunawan pasaypa yachacasha car
aywacuyta manami mundchw nishuptiquega
17 wasiquipa puncunman guelliycachir rinrinta
allishnawan uchcuparinqui. Chaypitaga
warmi carpis ollgu carpis wafiushanyajnami
uywayniqui canga. 18 Uywayniquita libri cachay-
cushayquipita ama llaquicunquichu. Payga sojta
watacho sirbishushpayqui arupasha-cashunqui
arupacojta pagashayquipitaga mas baratullapdmi.
Tayra Dios nishanno uywayniquicunata
cachariptiquega llapan  arushayquimanmi
bindisyunninta churamongapaj.

* 15:12 Lev. 25.39-46

Uywacunapa rimir caj orgu wawancuna Tayta
Diospaj cananpaj
19 «Wécayquicunapa, uyshayquicunapa rimir caj
orgu wawanta TAYTA D10SPA] raquingui.™
«Wdcayquiparimir caj orgu wawanta ama aruch-
inquichu. Uyshayquitapis rimir caj orgu wawan-
taga millwanta ama rutunquichu. 20 Chay rimir
yurejcunataga TAYTA Dios acrashan pachaman
apaycur cada wata llapan famillyayquiwan mi-
cunqui. 21 Wegru, gapra, imantapis dafiasha ca-
jta ichanga ama apanquichu TAYTA D10SPAJ pish-
tanayquipaj. 22 Chaypa ruquenga marcallayqui-
cho micunqui. Ganra carpis limyu carpis lluy-
chupa, tarushpa aychanta micushayquino mi-
cunqui. 23 Yawarninta ichanga micunayquipa

ruquin® yacutano pampaman jicharinqui.

16

Watacho ima fistacunata rurananpdpis
(Exo. 23.14-17; 34.18-24)

Pascua fista

1 «Abib quillacho TAYTA D10STA rispitashpayqui
Pascua™ fistata ruranqui. Chay quillachdémi
TAYyTA DIios gamcunata Egiptupita chacaypa
jorgamushurayqui.

2 «Pascua fistata rurarga TAYTA D10ospAJ pishtan-
qui wécata carpis, uyshata carpis maychopis adu-
ranayquipaj acrashan pachacho.

* 15:19 Fxo. 13.12 * 15:23 Gén. 9.4; Lev. 7.26-27; 17.10-14;

19.26; Deut. 12.16, 23 * 16:1 Exo. 12.1-20; Lev. 23.5-8; Num.
28.16-25

3 «Pishtashayqui uywapa aychantaga micunqui
lebadiiraynaj tantantawan. Ganchis junaj
micunqui lebadiiraynaj tantata facashayquita
yarpanayquipaj. Egiptupita llojshimurayqui
jananta rurintami. Chayndpami maychopis
tiyashpayqui Egiptupita llojshimushayqui junajta
yarpanquipaj. 4 Gamcuna tiyashayqui intéru
nasyuncho chay ganchis junajcuna manami
wasiquicunacho ima lebadirapis canmanchu.
Fista gallaycunan tardi pishtashayqui uywapa
aychantapis waranninpdga ama puchochinquichu.
5> Tavyra Dios goycushunayquipaj caycaj
nasyunman chayar llutaga maychopis chay
Pascua micuyta ama ruranquichu. ¢ Chaypa
ruquenga pishtanqui aduranayquipaj quiquin

Tayra Dios acrashan pachallacho. Inti
yagacurcuptin pishtanqui. Chayno Orami
gamcunaga Egiptupita llojshimurayqui.

7 Pishtashayqui aychataga cancarcur micunqui
TAYTA DIoS acrashan pachacho. Warannin tuta
ichanga wasiquicunaman cuticunqui. 8 Chaypita
sojta junaj micunqui lebadiiraynaj tantallata.
Warannin ganchis caj junajchdga TAYTA DIOSTA
adurar llapayqui shuntacanqui. Chay juniga ama
arunquichu.

Semdina fista

9 «Rigu coséchata gallaycushayquipita ganchis
seménataga 10 «<Seména>™ nishan fistata ruranqui
TAYTA DIOSTA rispitashpayqui. Fistata rurar
bulunténiquipita caj ofrendata apanqui TAYTA
Dios acrashan pachaman. Chay ofrendataga

* 16:10 Lev. 23.15-21; Ntim. 28.26-31

cosécha shuntashayquipita apanqui TAYTA Dios
bindisyunninta churamushan-tupu. 11 Chaycho
wamrayquicunawan, warmiquiwan, uy-
wayniquicunawan, Levi tribu runacunawan, japa
runacunawan, wacchacunawan, biyiidacunawan
shuntacashpayqui fistata rurar cushicunqui.
12 Gamcunapis Egiptuchdga uywaymi carayqui.
Cananga llapan willapashécunata wiyacuy.

Ramdida fista

13 «Rigu coséchata ushaycur, ibas gapchiyta
ushaycur Ramadda fistata ruranqui ganchis
junaj.* 14 Chayta rurar cushicunqui ollgupis
warmipis wamrayquicunawan, warmiquiwan,
uywayniquicunawan, Levi tribu runacunawan,
japa runacunawan, wacchacunawan, marcayqui-
cho tiyaj biylUdacunawanpis. 15 Chay fistataga
TAYTA DiosTA adurashpayqui ganchis junaj
ruranqui pay acrashan pachacho. TAyTA Diosca
bindisyunta churangami micuyniquimanpis,
arushayquimanpis. Chaura fiyupa cushishami
goyanquipaj.

16 «Chay quimsa fistacunapami cada watacho
quimsa cuti llapan ollgu cajcuna maypitapis
TAayTA Dios acrashan pachaman shuntacanga.
Chay fistacuna canga: Lebadiiraynaj Tantata
micuna fista, Seménacuna nishan fista, Ramaéada
fista.  Chay fistacunamanga pipis jinayllaga
ama aywangachu. 17 Chaypa ruquenga TAYTA
D1os bindisyunta tarichishan-tupumi cada-tinun
ofrendancunata apanga.

* 16:13 Lev. 23.33-36, 39-43; Num. 29.12-38

Juezcuna sumaj arriglananpaj willapashan

18 «TAYTA DIios goycushunayquipaj caycaj
siuddcunacho  tiyashpayqui  cada  tribupa
mandajnincunatawan jueznincunata churanqui.
Chauraga runacuna quijanacuptin paycunanami
sumaj tantiyaycur arriglanga. 19 Paycunaga
pitapis mana jananpayllapa llapanta sumaj
arriglachun. Ricutapis pobritapis saynita
mana chasquiyllapa arriglachun. Saynita
chasquerga  yachaj runacunapis  sumaj
arriglananpa ruquin chasquishan runapa

faburninmi jatarenga. Saynita chasquerga
alli runacuna willapashancunatapis manami
chasquengapénachu.” 20 Imaypis sumaj

tantiyaycur alli arriglanqui. Chayrdmi TAYTA
D1os goycushunayquipaj caycaj nasyuncho alli
cawanquipaj.

21 «Asera nishan diosata aduranayquipaj
guerucunatapis TAYrTA DiospA  altarninpa
flaupanman ama jawinquichu.” 22 Chaycho
aduranayquipaj wanca rumicunatapis ama
ichichinquichu.*  Chaycunataga TAYTA Dios
fiyupami melanécun.

17

1«Toruta carpis uyshata carpis dafiashataumana
allitaga TAYTA Diospaj altarcho ama rupachin-
quichu. Mana allicunataga TAYTA Dios fiyupami

melandcun. o ]
2 «TAayta Dios goycushunayquipaj caycaj

nasyuncho tiyarcaycaptiqui maygan marcachopis

* 16:19 Exo. 23.6-8: Lev. 19.15 © 16:21 Exo. 3413  16:22
Exo. 23.24; Lev. 26.1

capas mayacanman ollgupis u warmipis Dios
melanashan cajta rurarcaycashan, Tayta
Dioswan contrdtu rurashanta manacajman
churashan. 3 Capas adurarcaycanman
gongurpacuycanman juc dioscunaman. Capas
aduraycanman intita, quillata, goyllarcunatapis.
4 Sumaj musyapacunqui rasunpa adurashanta
musyanayquipaj. Israel runacunacho rasunpa
chayno melanaypéta rurasha captenga 5 chay
runata  siuddpita  jorguycur  sajmaycallar
wafuchinqui.™
6 «Wafiuchicanga ishcay u quimsa testigucuna
captinrami. Juc testigu nishallanwanga
manami wafiuchicangachu.” 7 Chay testigucunami
chay runataga riméru sajmar gallayconga.
Chaypitanami llapan runacunapis sajmanga.
ChaynOpami juc dioscunata aduraj runacuna
tiyashayquicho mana cangachu.™
8 «Marcayquicho aybési alldpa sasa arriglaypaj
canga. Aybési chayno canga runa-masinta
wafuchishanpita, runa-masinwan  rimana-
cushanpita u runa-masinwan pillyashanpitapis.
Chaycunata arriglayta mana camépacorga TAYTA
Dios acrashan pachaman aywanquicuna.
9 Chaychona Levi cliracunata carpis, juezta carpis
tapucunqui. Paycunanami yachachishunquipaj
imano arriglanayquipépis. 10 Chaura gamcunaga
paycuna tantiyachishushayquindlla arriglanqui.
11 Llapanta arriglanqui imandpis paycuna
tantiyachishushayquinélla. Paycuna nishanta

* 17:5 Exo. 22.20 T 17:6 Num. 35.30: Deut. 19.15; Mat. 18.16;
2Cor. 13.1; 1Tim. 5.19; Heb. 10.28 * 17:7 1Cor. 5.13

juctapis mana  rucachiypa  arriglanqui.
12 TAYTA DIOSTA sirbiycaj ciira, u juez imanopis
nishanta munaysapa caypita mana wiyacojtaga
wafuchinquicuna. Chaynodpami mana allita ruraj
runacuna Israelcho mana cangachu. 13 Chayno
wafiuchishanta musyashpanmi runacuna
manchapacushpan clracunawan juezcuna
nishancunatana wiyaconga.

Raycuna imano cananpdpis

14 «TAYTA D1os goycushunayquipaj
aunishushayqui nasyunman chayar chaycho
tiyashpayqui capas ninquipaj: <Lado nasyuncuna
rayniyoj cashanno rayniyoj caytami mund™
nir. 15 Chayno munarga TAYTA Dios acrashan
Israel-masiquita churanqui rayniqui cananpaj.
Rayniquipdga jdpa runata ama churanquichu.
16 Chay ray ama rantengachu achca cawallucu-
nata. Egiptumanpis ama cachangachu cawallu
rantej.*TAYTA DiosMI nishurayqui <Egiptuman
aywaj nénipa ama imaypis cutimunquichu> nir.
17 Chay mandaj rayga ama achca warmiyoj
cangachu.” Achca warmiyoj carga Tayta
Diostapis gongaycunmanmi. Guellayta ni
goritapis allipa ama shuntachunchu.™

18 «Mandayta gallaycur rayga Levi tribu cliracuna
maman layta charaycashanpitami cupyachenga
quiquin charénanpaj. 19 Chay cupyachishan lay-
cunatami rayga chararanga waran-waran ligu-
inanpaj. Chayndpami yachaconga TAYTA DIOSTA

* 17:14 1Sam. 85 ¥ 17:16 1Rey. 10.28; 2Crén. 1.16; 9.28

* 17:17 1Rey. 11.1-8 * 17:17 1Rey. 10.14-22, 27; 2Cron. 1.15;
9.27

rispitayta. Pay yachachishancunatapis cumlenga.
20 Chaynopis laycunata waran-waran liguir tantiy-
acushpanga marca-masincunata manami man-
acajman churangachu. Lay nishancunatapis
manami gongangachu. Chauraga quiquinpis,
wamrancunapis, wamrancunapita mirajcunapis
Israel nasyuncho imaypis raymi cangapaj.

18

Levi tribu runacunapa deréchunpaj willapashan

1 «Levi tribu runacunapis, chay casta ciiracunapis
chacraynajllami canga. Israelcunallami
chacrataga chasquenga. Levi tribu runacunaga
cawanga waquin caj Israelcuna TAYTA DIOSPAJ
apashan ofrendacunallawanmi. Imapis Tayta
Diospaj cajcunallami canga paycunapaga.
2 Marca-masincuna chasquishannoga manami
chacrata chasquengachu. Paycunataga quiquin
TAYTA D10sSMI aunishanno cawachenga.™

3 «sraelcuna tOrucunata uyshacunata apar
pishtashanpita cuiracunapa deréchun canga
chancan, quijddan, cawdjun. 4 Paycunapaj canga
rimir-punta cusicharcur apashayqui rigupis,
binupis, asétipis; uyshacunapapis rimir-punta
caj rutushayqui millwan. > Levi tribu runacunaga
chayno chasquenga Israel tribucunapita TAYTA
D10os imaypis payta sirbinanpaj acrashanpitami.

6 «Maygan Levi tribu runapis tiyashan marcapita
Tayra Dios acrashan pachaman aywarga
7 chaycho caycaj Levi tribu-masincunan6llami
TAYTA D10STA chaycho sirbenga. 8 Micuytapis

* 18:2 Ntm. 18.20

chasquenga waquincuna chasquishannollami.
Taytan raquipashan jananmanmi chaycunata
chasquenga.

Mana alli custumricunata mana rurananpaj
willapashan

9 «TAyTA Dios goycushunayquipaj caycaj
nasyunman chayaycur ama yachacunquichu
jilnan  runacuna rurashanno mana alli
custumricunata. 10 Chayno captenga
maygayquipis ollgu wamrayquita ni
warmi wamrayquitapis sacrifisyupaj ama
rupachinquichu. Ama adibinapacoj ni briiju™
ni ricapacojpis canquichu. 11 Majiquéru ama
canquichu. Musyacojcunata ama tapucunquichu.
Wartiushacunapa almanta mafiacojpis, ni tapucojpis
ama canquichu.” 12 Chayno rurajcunataga TAYTA
Dios fiyupami melanécun. Yaycunayquipaj
caj nasyuncho tiyaj runacunatapis chayno
rurashanpitami TAYTA D10s gargur ushacéchenga.
13 Gamcunaga TAYTA D1os munashanno caway.”
14 Yaycunayquipaj caycaj nasyuncho tiyaj
runacuna bruju, adibinapacoj captinpis TAYTA
Dios manami munanchu gamcuna chayno
canayquitaga.

Profétata churananpaj Tayta Dios nishan

15 «TAYTA DIosMI quiquiquicunapita juc
runata churangapaj nogano proféta cananpaj.
Gamcunaga payta wiyacunqui.* 16 Proféta
cananpami Horeb jircacho shuntacaycur TAYTA

* 18:10 Lev. 19.26 © 18:10 Exo. 2218  18:11 Lev. 19.31
* 18:13 Mat.548  18:15 Hech. 3.22;7.37

DIOSTA mafiacurayqui:  <«Fiyupami manchaco
waliuyta. Tayra Dios rimamushantaga
wiyayta manchactcunami. Nina rataycajtapis
yapayga amana ricashdcunapisnachw  nir.
17 Chaymi TAyra Dios nimaran: <Paycuna
nishanga allimi. 18 Chayno captenga Israel-
masincunapita juc runatami noga churashaj
gamno proféta cananpaj. Paymi llapan
nishdcunata willacongapaj. 19 Chay proféta jutécho
willacushanta mana wiyacoj cajtaga quiquémi
jusgashaj. 20 Pi runapis proféta-tucushpan «Tayta
Diosmi nimasha» nir manacajcunata willacuptin
u juc dioscunapa jutincho willacuptenga
gamcuna wafiuchinqui.»

21 «Chayno captenga gamcuna capas ninqui:
«ImanOpataj musyashwan runa willacushan
TAYTA DIOSPITA rasunpa cashanta u mana
cashantapis?»> nir. 22 Ima pédsananpaj cashanta
juc proféta TAYTA D10SPA jutincho willacuptinpis
nishanno mana cumliptenga musyanqui
TAYTA DIOSPITA mana cashantami. Quiquinpa
yarpayllanpita willacushanta tantiyapashpayqui
ama casupanquichu.

19

Pacacunan siuddcunata acrananpaj willapashan
(Num. 35.9-28; Jos. 20.1-9)

1 «Goycushunayquipaj caycaj nasyuncunacho tiya-
jcunata TAYTA DI0SGA illgdchengapdmi. Nircur

gamcunatana goycushunquipaj. Chauraga gam-
cunanami siuddnincunacho, wasincunacho tiyan-
quipaj. 2 TAyTA Dios goycushunayquipaj cay-
caj nasyuncho tiyar quimsa siuddcunata acran-
qui.* 3 Chay quimsa siudécunata acranayquipéga
riméru nasyunniquita quimsa partiman raquin-
qui. Nircur cada particho juc siudéta acran-
qui. Chay siuddcuna canga runa-masinta mana
yarpaypa wafluchej runa chaycunaman gueshpir
aywacunanpaj. Chaymi chay siuddcunaman aywaj
ndnicunataga sumaj allchanqui.

4 «Mana chiquinacuycar mana yarpashapita
wafhuycacherga  quiquintapis  wafiuchinanpita
chay siuddcunaman gueshpenga. 5 Pipis
yantacuycashancho jdchawan pésapacur
yan'guinta wafiuycacherga mayganmanpis chay
pacacuna siuddman gueshpir aywaconga.
6 Pacacuna siuddga manami alldpa caruchéchu
canman. Allapa caru captenga chayayta
Nacashanyajmi wafioj runapa famillyancuna
taripaycur payta wafiuycachengapaj. Mana
yarpaypa wafluchej runacunaga manami
wafiuchishachu canman. 7 Chaymi quimsa
siuddcunata acranqui.

8 «Unay caj famillyayquicunata TAYTA DIos
aunishannomi lindayquita mas jatunydchenga.
9 (Lindayquita masta jatunydchenga TAYTA
DIOSNINCHI yachachimashanchita, canan
willapaycashdta mana gongaptiqui; payta
cuyaptiqui, pay nishannolla llapantapis
ruraptiquimi.) Chaymi rimir caj quimsa

* 19:2 Jos. 20.1-9

pacacuna siuddcuna caycashanpa jananman
yapay quimsa pacacuna siuddcunata acranqui.
10 Chaynopami TAYTA DIos goycushushayqui
nasyuncho runata mana wafiuchinquipdchu mana
yarpaypa runa-masinta wafuchishanpita. Payta
wafhucherga juchayojmi ricacunquipaj.

11 «Pipis  runa-masinta  chiquipashpan
wafiurcachir pacacuna siuddman gueshpiptenga
12 chay siuddman pacacuptinpis mayur
runacunami apachimonga. Nircurmi wafiuchej
runata wafioj runapa famillyancunaman
entreganga wafluchinanpaj. 13 Chay-niraj runataga

mana cuyapaypa wafiuchinqui. Chauraga
Israel nasyuncho manami wafiuchenganachu
juchaynajcunata. Wafiuchicoj runa mana

captenga allillanami cawanquicunapaj.

14 «Tayra Dios goycushunayquipaj caycaj
nasyuncho tiyashpayqui bisinuyquipa lindan-
cunata rispitanqui. Unay famillyayquicuna
lindanpaj churashan sefalcunata ama
witichinquichu.*

Llulla testigucunata imano rurananpdpis

15 «Ishcaj u quimsaj testigucuna Clraptinrdmi
runataga <uchayoj> nenga. Juc runalla «paymi
rurasha> nir cdraptenga manami balengachu.™

16 «pipis chiquipashpan imatapis manacajta
jitapaptenga 17 jitapaj cajpis jagachashan
runapis ishcan aywanga TAYTA DiospA
Naupancho caycaj clraman, jueznincunaman.

* 19:14 Deut. 27.17; Job 24.2; Prov. 22.28; Ose. 5.10 * 19:15
Num. 35.30; Deut. 17.6; Mat. 18.16; Juan 19.31; 2Cor. 13.1; 1Tim.
5.19; Heb. 10.28

18 Chaychomi jueznincuna sumaj taponga imano
cashantapis. Testigu llullacusha captenga
19 jitapaj runa castigachiyta yarpashannoéllami
jitapaj runata castigachenga. ChaynOpami
tiyashayquich6ga  mana alli  ruraycuna
mana cangachu.” 20 Chayno rurashayquita
musyaycorga  waquinpis = manchacongami.
Chaura mananami ruranganachu mana
allitaga. 2! Juchayojcunataga mana cuyapaypa
castiganqui. ]ucta wafuchiptenga quiquintapis
wafiuchinqui. Nawinta jorgupaptenga fawinta
jorguparinqui. Quiruta jorgapaptenga quirunta

jorguparinqui.” Maquinta paquipaptenga
maquinta  paquiparinqui. Chaquinta
paquipaptenga chaquinta paquirinqui.

20

Guérrata imano rurananpdpis laycuna

1 «Guérraman aywar capas ricanqui
contrayquicunapa sulddruncuna, cawalluncuna,
pillyapaj  carrétancunapis aypalla caycajta.
Chaypis ama manchacuychu.  Gamcunataga
Egiptupita jorgamushoj TAYTA DIosMI
yanapaycashunqui. 2 Guérrata rurar pillyayta
gallaycunayquipdga curami llapan sulddrucunata
3 nenga: dsraelcuna, canan junaj contrayqui
sulddrucunawan pillyanqui. Chaymi pillyar
ama guellanaychu, ama manchacuychu.
4 TAYTA DIOSGA gamcunatami yanapaycdshunqui.

* 19:19 1Cor 513 * 19:21 Exo. 21.23-25; Lev. 24.19-20; Mat.
5.38

Contrayquicunawan quiquin pillyashpanmi
salbashunquipaj.»

5 «Chaypitaga mandajcunana chaycho caycaj
runacunata nenga: (Maygayquipis wasi rurayta
chayraj ushasha car manaraj tiyarga cuticuy.
Guérracho capaschari wafiunquimanpis. Chaura
jucnami wasiquicho tiyanman. ¢ Maygayquipis
Ubasta lantaycur wayuyninta manaraj yawasha
carga cuticuy. Guérrach6ga capaschari
wafhiunquimanpis. Chaura jucna ubasniquita
pallanman. 7 Maygayquipis majachacénayquipaj
parlasha caycarga cuticuy. GuérrachOga
capaschari wafiunquimanpis. Chaura parlashayqui
warmiwan jucna majachacanman.

8 «Chayno nishanpitapis yapayraj mandaj-
cunaga sulddrucunata nenga: <«Mayganiquipis
mana jinyu car manchacorga cuticuy.
Aywarga pillyaman aywaycajcunatapis
guellandchinquimanmi> nir. ® Mandajcuna chayno
parlayta usharcur sulddrucunapa fiaupa-puntanman
churacarcur aywanga.

10 «Caru  siuddcunaman  pillyanayquipaj
aywashpayqui riméruga «<alli goyédnanchipaj
parlashun> ninquiraj. 11 Nishayquino alli
parlanayquipaj aunir siudaninman yaycachishup-
tiquega paycunawan ama pillyanquichu.
Chaypa ruquenga paycunata churanqui
sinchi aruycunacho sirbishunayquipaj.
12 paycunawan alli canayquipaj mana parlayta
munar magashunayquipaj yargamuptenga
siudaninta Intéru cantunpa curalacarcarir
maganqui. 13 Chay siuddtaga TAYTA DiosMI

gamcunapa munayniquiman cachayconga.
Chaura chaycho tiyaj ollgucunataga ushajpaj
sabliquiwan  wafiuchinqui. 14 Ichanga
warmicunata, = wamracunata, uywacunata,
waquin caj ima-aycatapis chaycho cajtaga
gamcunapdna apacunqui. Contrayquicunapa
micuynintapis apacunqui. Chaycunataga
TaytAa Diosmi camaripdshurayqui. 15 Chaynomi
ruranqui nasyunniquipita mas carucho caycaj
siudécunataga.

16 «TAayTa Dios goycushunayquipaj caycaj
nasyunman yaycur ichanga siuddcunacho
tarishayquita  juctapis cawaycajta  ama
cachanquichu. 17 TAyTtA Dios nishannélla Het

runacunata, Amorreo runacunata, Cananeo
runacunata, Ferez runacunata, Hev runacunata,

Jebts runacunata wafiuchinqui. 18 Mana
wafuchiptiquega fiyupa melanaypaj mana
allicunata rurar diosnincunata adurashanta
yachachishunquimanmi. Paycunano rurarga

TAYTA D1osTaMI fiyupa rabyachinquipaj.”

19 Juc siudécho tiyajcunawan pillyar siudéninta
charicurcunayquipaj unaycama curalararga
wayoj yoOrancunata ama mutunquichu. Chay
yOracunapa wayuynintaga micunquipami.
Jinachopis jachacunaga manami runachu
magashunayquipaj. 20 Mana wayoj caj
yOracunatami ichanga mutunquimanpis
chaycunawan escaléracunata rurarcur siuddman
pillyaj yaycur charicarcdrinayquipaj.

* 20:18 Deut. 13.15-16; Jos. 6.17

21

Illajpita waftusha yuriptin imano rurananpdpis

1 «Tayra Dios goycushunayquipaj caycaj
nasyuncho tiyaycaptiqui may jircachopis
wafusha runa yuriptin pi wafiuchishantapis mana
musyarga 2 mayur runacunatawan juezcunata
willanqui ricaj aywananpaj. Paycunami aya
jitaraycashanpita maygan siudd mas serca
cashantapis tantiyanga. 3 Chaura wafiusha
runa jitaraycashanpita sercan caj siudacho tiyaj
rispitddu mayurcunata nenga manaraj aroj
ternérata 4 imaypis yacu aywanan ragraman,
mana murunan pachaman apananpaj. Chaycho
wafiuchenga cuncanta paquiyllapa.

5 «Levi cliracunapis chayman aywanga.
Paycunatami TAyrA Dios acrasha payta
sirbinanpaj, @ paypa jutincho runacunata
bindisyunta gonanpaj. Paycunardmi caycan
runacuna pillyaptin, rimanacuptin u imapis
captin arriglananpaj. 6 Ternérapa cuncanta
paquirerga ayata shuntaj rispitddu mayur
runacuna maquinta mayllaconga wafiusha
ternérapa janancho. 7 Mayllacushpan
nenga: <«Nogacunaga manami chay runata
wafuchishcdchu.  Manami ricashcédcunachu pi
wafiuchishantapis. 8 Acrashayqui Israelcunataga
perdunaycuy ari TAYTA Dios. Juchaynaj
runa wafushanpita ama jitapaycamaychu
Egiptupita  jorgamushayqui  runacunatagar
nir. Chayno ruwacur mafacuptiquega runa
chaycho wafiushanpita Tayta Dios manami
castigashunquipéachu. 9 Chaynomi ruranqui

wafiuchishan runata jircacho tarir. TAYTA
Dios munashanno chayno rurarga manami
juchayojchu canquipaj pipis runata chaycho
wafuchishanpita.

Guérrapita présu apamushan warmicunapaj lay

10 «Contrayqui caru nasyun runacunawan
guérrata ruraptiqui TAYTA DIOS maquiquiman
entregashuptiqui 11  maygayquipis  capas
ricanquiman chay présucunacho cuyayllapaj
warmita. Cuyayllapaj captin warmiquipaj
munarga 12 wasiquiman apacunqui. Chaycho6na
ajchanta seplaypa rutucachinqui, shilluntapis
rogucachinqui. 13 Présu charishayqui oOra
jatirashan ropanta rucacachinqui. Chaypita
papéaninpdwan mamanpaj llaquicur juc quilla
luturcuptin chay warmiwan majachacanqui.
14 Majachacarcur chay warmi manana
gustashuptiquega libri aywacunanpaj
cachaycunqui. Warmiquina casha caycaptenga
manami ranticunquimanchu. Ni uywayniqui
cananpdapis manami quédachicunquimanchu.

Guechpa wamrapa deréchun cananpaj willa-
pashan

15 «Juc runa ishcay warmiyoj cashpan jucajta
sumaj cuyashpan, jucajta capas mana cuyanchu.
Chayno captinpis ishcan warmincho wamrancu-
naga capas yurinman. Guechpa wamran capas
yurin mana cuyashan caj warmincho. 16 Chay
guechpa wamrantami guechpa cay deréchunta
entreganga. Mana guechpa cajtaga cuyashan
caj warmipa wawan captinpis manami guechpa

cay deréchunta entregangachu. Chayno entre-
garga guechpa caj wamranta manacajmanmi
churanga. 17 Chayno mana cananpdmi mana
cuyashan warmipa wawan captinpis guechpa cay
deréchunta entreganga. Chay deréchunta chas-
querga waquin wauguincuna chasquishanpita
ishcay cuti mastami chasquenga.

Mana wiyacoj wamrata imano castigananp(dpis
willapashan

18  «Pipapis juc wamran capas canman
mana wiyacoj, munaysapa, papdnin maman
willapashantapis mana césoj, pifiacur astiptinpis
mana wanacoj. 19 Chaynftaga maman-
taytan apanga tiyashan siudaman yaycunacho
rispitddu mayur runacuna shuntacashanman.
20 Chayachirna paycunata nenga: <Cay wamré
manami wiyacamanchu, ni cdsumanpischu. Llutan
ruraycunaman, upyallaman churacashami
caycan> nir. 21 Chaura siuddcho tiyaj llapan
runacunami chay runapa wamranta sajmaypa
wahuchenga. Chaynopami Israel nasyuncho
chay-niraj runacunata illgachinqui. Chayta
musyarmi manchacur llutancunata pipis mana
ruranganachu.

Waquin laycunata willapashan

22 Juchata rurashanpita pipis gueruman
warcuypa wafluchicaptin 23 jinallanchdga aya
ama warangachu. Juchayoj cajcunaga guerucho
warcuypa wafiuchisha car maldisyunadumi

caycan.” Chayno captenga wafiushan junajlla

* 21:23 Gal. 3.13

pampanqui. Guerullacho warcuraycajta
wardacherga TAYTA D10S goycushunayquipaj caycaj
nasyuntami ganrachinquipaj.

22

1 «Mayganiquipis marca-masiquipa wéacan u
uyshan pantacasha puriycajta ricar gatiparcun-
qui. Ama mana ricaj-tucunquichoga. 2 Uywapa
duyfiun mana bisinuyqui u mana rejsinacushayqui
captenga duyfiun ashimunancama michiycanqui.
Duyfiun chayamuptenga entregaycunqui.
3 Chaynolla runa-masiquipa biirrunta, ima répanta
uima ograshantapis tarishpayqui cutiycachinqui.
Ama dmanami ricashcdchw ninquichoga.

4 «Marca-masiquipa Wécan u birrun nénicho tun-
isha caycajta tarir cachariycur ama aywacun-

quichu. Chaypa ruquenga jatarachéshinqui.”

5 «Warmiga ollgupa ropanta ama jaticongachu.
Ollgupis ama jaticongachu warmipa rdOpanta.
Chayno rurajcunaga TAYTA DI0STAMI
rabyachenga.

6 «Puriycashayquicho &@bipa gueshwanta yo6racho
u pampacho tarerga runtullaraj captinpis
ni pushapa captinpis mamantintaga ama
apacunquichu. 7 Chaypa ruquenga mamanta
gargurir wawancunallata apacunqui. Chayno
rurashpayquega allimi achca wata cawanquipaj.

8 «Mushoj wasita jataracherga jananpa intéru
tumarej altullata perganqui. Chayno rurash-
payqui gamcunaga manami juchayojchu can-
quipaj wasiqui jananpita pipis wafiojpaj yagaptin.

* 22:4 Exo. 23.4-5

9 «Ubas chacrayquiman ima micuytapis ama
murunquichu. Chayno ruraptiquega Tayta
Diospanamiricaconga murushayquipa wayuynin
y Ubaspa wayuyninpis.

10 «TOrutawan biirruta yligurcorga ama aruchin-
quichu.

11 «ROpata ama jaticunquichu uysha jilutawan
linu jiluta talluchiypa awashata.™

12 «Jacucunayquipaj cajmanga chuscu
isquinanman wallwancunata jiranqui.™

Jipashcuna majachacdnanyaj donséllalla canan-
paj willapashan

13 (Juc runa warmiwan majachacarcur manana
cuyashpan 14 capas nenga <«Cay warmiwan
pufiur runa yatashatanami tarishcd nir
15 Chaura jipashpa maman-taytanga chay jipash
majachacashan chacay pufiuptin mashtashan
télata apanga  marcapa  autoridinincuna
ricananpaj. 16 Jipashpa taytanga mayur
runacunata nenga: <«Nogaga cay runamanmi
wamrdta entregashca. Cananga pay mana
cuyannachu. 17 Chaymi llullacushpan «runa
yatashami casha» niycan. Manami pay
nishannochu. Runa yaténillaraj cashanta
musyanayquipimi cay sefialta apamushcd> nir.
Chayno nishpan wamran majachacashan chacay
gueshtacushan téla yawarlla caycajta ricachenga
llapan mayurcunata. 18 Chaura mayurcunaga
jipashpa runanta présu charircur castiganga.
19 Nircur jipashpa onorninta pégachenga pachac

* 22:11 Lev. 19.19 * 22:12 Num. 15.37-41

(100) guellayta. Chay guellaytaga jipashpa
papaninta entreganga runa yatdnillaraj Israel
jipash caycaptin pengayman churashanpita.
Jinachopis chay warmiwanga imaypis manami
raquicanganachu.

20 «Ichanga runa nishanno chay jipash man-
araj majachacar juc runawan pufiushana captenga
21 papéninpa wasin puncuman jorguycur siudacho
tiyajcuna chay jipashta sajmaypa wafiuchenga.
Chayno wafiuchenga Israel nasyuncho mana ru-
rana caycaptin llutanta rurashanpita, manaraj
majachacar jucwan pufiushpan papéninta pengay-
man churashanpita. Chayndpami chay-niraj ji-
pashcunata illgichinqui.

22 «PI runatapis majayoj warmiwan cacuyca-
jta tarerga ishcanta wafiuchinqui. Chaynopami Is-
raelcho chay-niraj runacunatawan warmicunata
illgachinqui.

23 «Parlayniyoj jipashta siuddcho juc runa
charipacuptin 24 ishcantami autoriddcunaman
apanqui. Chaychona sajmaypa wafiuchinquicuna.”
Chay jipashtaga wafiuchinquicuna siuddcho runa
chariycaptin mana gayacushanpita. Oligu
cajtana wafiuchinquicuna jucpa parlayninta
charipacushanpita. Chaynopami Israelcho chay-
niraj runacunata illgéchinqui.™

25 «Jucpa parlaynin jipashta juc runa
jdcoj  jircacho charipacuptenga runallata
wafiuchinquicuna. 26 Jipashtaga ama
wafluchinquicunachu. Payga manami apripdsuchu
juchata rurasha wafiuchisha cananpaj. Paytaga

* 22:24 Lev. 20.10;Juan8.5  22:24 1Cor. 5.13

illajpita charipacusha wafiuchicoj runa runa-
masinta illajpita wafiuchishanndmi. 27 Jipashta
jacoj jircacho charipacuptin fiyupa gayacuptinpis
manami pipis washanmanchu caran.

28 «Runa yatdni, parlayniynaj jipashta
charipacuycajta tariycuptenga 29 jipashpa
papéninta runa paganga pichga chunca (50)
guellayta. Pengayman churashanndlla
chay jipashwan majachacanga. Nircorga
wahushanyajmi mana raquicaypa chay warmiwan
goyanga.”

30 «Pipis mdristanwan manami cacunmanchu.
Chayta rurarga papénintami pasaypa manacaj-
man churan.®

23

Tayta Diosta adurashanman pi mana yaycu-
nanpdpis willapashan

1 «Tayta Diosta aduranayquipaj shunta-
cashayquimanga ama yaycongachu runtun
pashtashacuna, pengaynin rogushacuna.

2 «TAYTA DiosTA aduranayquipaj shunta-
cashayquimanga ama yaycongachu wachapacuy-
cuna. Pay castacunaga ama yaycongachu chunca
miray aywajcamapis.

3 «TAYTA DiostA adurananpaj shunta-
cashanmanga imaypis ama yaycongachu
Amo6n runacuna ni  Moab runacunapis.
Paycunaga ama yaycongachu chunca miray
aywajcamapis. 4 Paycunaga Egiptupita shacamur

* 22:29 Exo. 22.16-17 * 22:30 Lev. 18.8; 20.11; Deut. 27.20

nasyunninpa pdsamuptiqui manami yacuta ni
micuytapis macyashurayquichu. Chaypa ruquin
Mesopotamiacho caj Petor lddupita shamoj
Beorpa wamran Balaamtami pdgaran gamcunata
maldisyunashunayquipaj. > Chaypis Balaam
mafacushanta Tayta Dios manami cdsuparanchu.
Chaymi Balaam maldisyunta goshuptiquipis
Tayta Dios cuyashushpayqui bindisyunman
ticrachiran. ¢ Chaymi paycunataga imaypis
ama cuyapanquichu. Ni imachopis ama
yanapanquichu.

7 «Edom runacunata ichanga ama chiquin-
quichu. Paycunaga yawar-masiquimi. Egipto
runacunatapis ama chiquinquichu. Paycunapa
nasyunninchomi tiyarayquipis. 8 Gamcunacho
tiyaj Edom runacunapa, Egipto runacunapa
willcancunamiichanga Tayta Diosta adurananpaj
shuntacashanman yaycongana.

Limyu cananpaj willapashan

9 «Guérraman aywar Tayta Dios mana munashan
cajtaga ama ruranquichu. 10 Pi runapis pufiucasha
caycashancho léchita ishpar ganrayarga tiyarcay-
cashanpita juc-laman witiconga. Tiyarcaycashan-
manga goyarpoj ama cutengachu. 11 Chay tardi
bafacurir inti yagaycaptinnaga tiyarcaycashan-
man cutenga.

12 «Tiyarcaycashayquipita caru-nirajcho juc pacha
canga ishpacunayquipaj. 13 Ishpacunayquipéga
cada-linuyqui istdgayquita purichinqui. Chaywan
pampata uchcurir ishpacunqui. Nircur cha-
parcunqui. 14 Tayta Diosga gamcunawan iwalmi

puriycan. Tiyaycashayquichopis caycan imap-
itapis chapashushpayqui llapan chiquishojcunat-
apis maquiquiman churamunanpaj. Chaymi
tiyashayquega limyu canga Tayta Dios ganrata
mana ricananpaj. Ganrata ricarga Tayta Dios
cachaycushushpayquimi aywaconga.

Patrunninpita gueshpej uywayta mana cutichi-
nanpaj laycuna

15 «Juc uyway patrunninpita gueshpicamush-
pan «pacaycamay> nishuptiqui ama patrunnin-
man cutichinquichu. 16 Chaypa ruquenga may
siudachopis munashancho tiyacunanpaj cachay-
cunqui. Paytaga pipis ama fiacachichunchu.

Achca casta laycunata willapashan

17 «Waquin nasyun runacuna diosnincunata
adurar jucwan-jucwan cacuptinpis Israel
runacunaga ni warmipis ni ollgupis chaycunata
ama rurachunchu. 18 Jucwan-jucwan cacur
ganapacushan guellaytaga Tayta Diosta adurana
wasiman ama apanquichu. Chay guellaytaga
aunishayqui ofrendapépis ama churanquichu.
Chayno rurajcunaga Tayta Diostami fiyupa
rabyachin.

19 «Marca-masiquita ristaycorga ama
cobranquichu wawanta, guellaypata, ni
micuypata, ni imapatapis wawanpaj ristanacuna
cajpataga. 20 Japa runacunata ichanga ima
ristashayquipatapis wawanta cobranqui. Marca-
masiquita mafiarga wawanta ama cobranquichu.
ChaynOpami tiyanayquipaj caycaj nasyuncho
Tayta Dios bindisyunta goshunquipaj.

21 «TAYTA DIOSTA aunishpayquega mana
gongaypa cumlinqui. Mana cumlerga
juchayojmi canquipaj. Chaura Tayta Diosga
jusgashunquipdmi. 22 Imatapis mana aunirga
manami juchayojchu canquipaj. 23 Chaynopis
quiquiquicunapa bulunténiquipita Tayta Diosta
imatapis aunirga mana gongaypa cumlinqui.

24 «Pipapis Ubas chacranpa péasaycashayquicho
Ubasta munaparga yamacashayquicama
micunqui. Ichanga manami juctapis
pallanquimanchu wasiquipa apacunayquipéga.
25 Rigu chacrapa pésashpayquipis uchunayquipaj-
tupulla pallarcunqui. Osiwan ichanga ama
rutucurcunquichu.

24

Raquicaypaj laycunata willapashan

«(Juc runa warmiwan  majachacar
tiyarcaycashancho runanpaj warmi mana alli
captin, raquicar papilta rurarcur warminta
aptaparconga. Nircur wasinpita gargurenga.”
2 Chay warmiga aywacur juc runawan
yapay majachacanmanmi. 3 Ichanga chay
yapapacushan runanpis raquicar papilta
rurarcur wasinpita garguriptin, u chay runan
wafluptin, 4 mananami rimir caj runanwanga
yapanmannachu. Chay warmiga rimir caj
runanpaj ganranami. Rimir caj runanwan
yaparga TAYTA DI0STA fiyupami rabyachin. TAYTA
Dios goycushunayquipaj caycaj nasyunta ama
yamacdachinquichu chayno ganracunata ruraypa.

* 24:1 Mat. 5.31;19.7; Mar. 10.4

Mas laycunata willapashan

5> «Mushoj majachacasha runataga ama
guérraman cachanquichu. Ima autorida
caymanpis ama churanquichu. Juc watayajmi
chayno tiyanga warminta yachacéchinanpaj.

6 «Pipa tunayninta ni maraynintapis ama rinda
charinquichu. Chaycunata chariptiquega agacu-
nanpaj mana captin micunanpdpis manami can-
gachu.

7 «Israel-masinta uywayninpaj, u ranticunanpaj
pipis suwaycajta taripaycuptenga suwaycaj runa
wafiuchicanga.”  Chaynépami Israel nasyuncho
chayno runacunata illgéchinqui.”

8 «Pitapis lepra gueshya chariptenga Levi tribu
clracunaman aywanga ricananpaj. Paycunaga
musyaycanmi leprapita llapan nishécunata.
Chayno captenga  lepra charishuptiqui
imatapis ruranayquipaj ciira nishanta llapanta
cumlinqui.* 9 Gamcuna ama gonganquichu
Egiptupita aywacamuptiqui nanicho TAYTA Dios
Mariata leprawan castigashanta.™

10 «Runa-masiquita imatapis ristashpayquega
wasinman ama yaycunquichu imantapis
rinda charinayquipaj. 1! Chaypa ruquenga
jawallacho shuyaranqui quiquin imatapis
rinda goshunayquita. 12 Pobri car punchunta u
jacunta rinda churamuptenga warannincama
ama charardcunquichu. 13 Chaypa ruquenga
manaraj pacha chacaptin cutiycachinqui
chayta gatacurcur pufiucunanpaj. Chaymi

* 24:7 Fxo. 2116 * 24:7 1Cor 513 * 24:8 Lev. 13.1-14.54
* 24:9 Ntm. 12.10

agradeésicushushpayqui Tayta Diosta mafiaconga
bindisyunninta goycushunayquipaj. Chayno
rurarga TAYTA D10s munashantami ruranqui.™

14 «Arupacojcunataga ama engafianquichu. Marca-
masiqui captin marcayquicho tiyaj japa captinpis
juclla pagaycunqui. 1> Arushanpitaga chay tardilla
pagaycunqul chaywan micuyninta rantmanpa]
Mana pagaptiquega TAYTA DIOSTAMI mafiaconga cas-
tigashunayquipaj. Chaura gamcuna juchayojmi
canquipaj.”

16 «Wamran juchata rurashanpita papdnenga
manami wafluchicangachu. Papénin juchata
rurashanpitapis wamranga manami
wafuchicangachu. Chaypa ruquenga pipis juchata
ruraj cajmi juchanpita wafiuchisha canga.”

17 Jdpa runa captinpis pobri captinpis llapan
runacunata sumaj arriglanqui. Biyudacunapa
ropantapis ama rinda charicurcunquichu. 18 Ama
gongaychu gamcunapis Egipto nasyuncho uyway
car facashayquita. Chayno caycajtami TAYTA D10s
jorgamushurayqui. Chaymi gamcunaga willa-
pashiéta cumlinqui.”

19 «Rigu coséchacho juc mandjuta gongaycush-
payquega shuntanayquipaj ama cutinquinachu.
Quédaj cdga cacuchun marcayquicho tiyaj
jdpacunapaj, =~ wacchacunapaj,  biylUdacunapaj.
Chayno ruraptiquimi ima arushayquimanpis
TayTA D10s bindisyunta churanga.

* 24113 Fxo.22.26-27 T 24:15 Lev. 19.13  24:16 2Rey. 14.6;

2Cron. 25.4; Jer. 31.29-30; Eze. 18.20 * 24:18 Exo. 23.9; Lev.
19.33-34; Deut. 27.19

20 «Asétlinasta pallashpayquipis ticrapayl-
lapardga ama ashinquichu. Quédaj céaga
cacuchun marcayquicho tiyarcaycaj japacunapaj,
wacchacunapaj, biyidacunapaj.

21 «Ubasta pallashpayquipis ticrapayllapaga
ama shuntanquichu. Quédaj cdga cacuchun
marcayquicho tiyaj jipacunapaj, wacchacunapaj,
biyiidacunapaj.* 22 Gamcunapis Egiptucho uyway
car Racashayquita ama gonganquichu. Chaymi
llapan yachachishécunata cumlinqui.

25

1 «Piwanpis rimanacorga ishcan aywanga
autoriddman. Chaychordmi autoriddcuna
juchaynaj cajta libri cacharir juchayoj cajta
castiganga. 2 Juchayoj cajtaga juez pullan
pampaman latachenga. Nircur juchan-tupu
astenga. 3 Ima captinpis chuscu chunca (40)

maquipita masga ama astinquichu.* Marca-
masiquega masta astiptiqui pengaypami canga.

4 «Pachanta mana garayllapaga toruta éracho ama
aruchinquichu.™

Wauguin wariuptin cufididanwan tiyananpaj willa-
pashan

> «Chay wauguilla juc wasillacho tiyaycaptin,
manaraj wamran captin wauguin wafuptenga
biyida manami jucwanga majachacangachu.
Wafojpa wauguillanmi  biylidawan tiyanga
wamran cananpaj. Chaynopami cumlenga
wauguinpa biyudanwan tiyananpaj caycaj layta.

* 24:21 Lev. 19.9-10;23.22  25:3 2Cor. 1124  25:4 1Cor.
9.9: 1Tim. 5.18

6 Chay biytidacho rimir yurej wamranga wafioj
wauguinpa jutintami apanga. Chaura wafiojpa
jutin Israelcho manami gongacangachu.” 7 Chay
runa wauguinpa biyidanwan majachacayta mana
munaptenga biylida aywanga autoriddcunaman.
Chaychona nenga: «Cufiddéomi mana munanchu
wauguinpa jutin Israel nasyuncho aywarénanta.
Manami munanchu lay nishanno nogawan
majachacayta, 8 Chaura mayurcunana chay
runata gayachenga. Chaycho nenga biyida
caycaj cufiddanwan tiyananpaj. Paycuna
niptinpis chay warmiwan majachacayta mana
munaptenga 9 biylidami mayur runacunapa
Naupancho cufiddunpa llanguinta guechonga.
Nircur gagllancho togapanga <Wauguinpa jutin
aywardnanta mana munaj cajtaga caynOmi
ruranchi> nir. 10 Chaypita-pachami chay runata,
paypita mirar aywajcunatapis «Gala chaqui casta>

nenga.”

Waquin laycunata willapashan

11 «Ishcaj runacuna pillyaycaptin washénanpaj
warmin chayar jucaj runata pengayninpita ap-
tacurcuptenga 12 chay warmipa maquinta mana
cuyapaypa roguparenga.

13 «Imata rantirpis u imata ranticurpis bal-
ansayquiwan ama engafianquichu. 14 Tupuyquipis
cumlétu cachun. 15 Gamcunaga charanqui
Pésatapis tuputapis cumlétu janchajta, cumlétu
tupojta. Chayrami TAYTA D10s goycushunayquipaj
caycaj nasyuncho unaycama alli cawanquipaj.

* 25:6 Mat. 22.24; Mar. 12.19; Luc. 20.28 * 25:10 Rut4.7-8

16 Pésacho tupucho suwacuptin TAYTA DIos
fiyupami rabyacun.™

Amalec runacunata illgdchinanpaj willapashan
17 «Gamcuna ama gonganquichu Egiptupita
aywacarcaycamuptiqui Amalec runacuna
contrayqui imata rurashantapis. 18 Yarpay
uticasha caycaptiqui taripaycushushpayqui
guepacasha caycaj runacunata magashanta.
Amalec runacunaga Tayta Diostapis mana
manchapacuypami chayno magashurayqui.
19 Goycushunayquipaj caycaj nasyuncho
contrayquicunata ushacéchinayquipaj TAYTA D10S
yanaparcushuptiqui Amalec runacunatapis

ushacéchinayquipaj mana gongaypa aywanqui.”

26

Naupa pogojcunata ofrenda churananpaj

1 «TavyTta Dios goycushunayquipaj caycaj
nasyuncho tiyar 2 murushayqui rimir-
puntata pogumojtaga canastawan apanqui
aduranayquipaj TAYTA D10s acrashan pachaman.™
3 Chaycho aruycaj cliraman chayarcur ninqui:
Unay awildcunata TAYTA Dios aunishan
chacrachonami tiyaycd. Chaytami Tayta Diospa
flaupancho né» 4 Chayno nircuptin ciiranami
entregashayqui canastata TAYTA DI10SPA altarnin
flaupanman churanga. 5 Churaycuptinnami TAYTA
D10sPA fiaupancho ninqui:

* 25:16 Lev. 19.35-36; Prov. 11.1; 20.10; Amds 8.5; Miq. 6.11
* 25:19 Exo. 17.8-14; 1Sam. 15.2-9  26:2 Exo. 23.19

« «Unay caj awilOcunaga caran wallcalla

puricachaj Aram runacunami. Paycuna
Egipto nasyunman  tiyaj aywacuran.
ChaychoOna aypallaman miraran. Fiyupa

munayniyojna ricacuran. ¢ Chaycho Egipto
runacunaga amatar facachimaran. Uywayman
ticrarcachimashpan  fiyupa  facachimaran.
7 Chaymi wunay caj awilfcuna ydaracushan
TAYTA DIOSTA mafiacurd yanapamdananpaj.
Paynami ruwacushata wiyamaran. Ricamaran
yargaycajta, Hhacaycajta. 8 Chaymi TAYTA
D10osGA munayniyoj cashanta musyachicur
Egiptupita jorgamaran. Jorgamashpan Egipto
runacunata manchachiran. Imaypis mana
ricashancunatamiricachiran. 9Nircurnami cay
nasyunman pushamaran léchipis mishquipis
yacunfraj cashanman. 10 Chaymi cananga
Tayta Dios goycamashan chacracho rimir-
punta shuntar raquishéta apamushcé> nir.
«Chayno nircur canastata churanqui TAYTA
D10SPA Taupanman. Nircur gongurpacungqui
Tayra DiosTA aduranayquipaj. 11 Rimir
pogoj ofrendayquicunata chayno churarcur
gamtapis famillyayquicunatapis TAYTA DIosS
yanapdashushayquipita fistata ruranqui. Fistata
rurashpayqui gayachinqui marcayquicho tiyaj
Levi tribu runacunata, japa runacunatapis.

Diesmuta raquinanpaj willapashan
12 «Cada quimsa watacho-camami llapan mu-
rushayqui micuyniquicunapita diesmuta churan-
qui. Chay diesmutaga aypunqui Levi tribu runa-
cunata, marcayquicho tiyaj jdpa runacunata, wac-

chacunata, biytidacunata. Chayndpami paycunapis

micusha upusha goyanga.® 13 Paycunata aypur-
cur TAYTA D10SPA fiaupancho ninqui:

« «Gampaj cajtaga maynami raquishcéna.
Raquipashcédnami Levi tribu runacunata,
nasyunnécho tiyaj jdpacunata, wacchacunata,
biyudacunatapis. Imatapis mana gongaypami
nimashayquicunataga llapantana cumlishca.
14 Wafiupacurpis chay raquipashéicunataga
manami micushcdchu. Ganra car manami
yatashcdchu. Wafushacunapépis chaycunataga
manami churashcéchu. Nimashayquitaga
llapantami wiyacushcéa TAYTA D1os.
15 Grasyas Tayta Dios, léchipis mishquipis
yacunoraj cashan nasyunta unay awilGcunata

aunishayquita camaripdmashayquipita.
Cananga syélucho tiyaycashayquipita-pacha
bindisyunniquita churaycamuy Israel

nasyunman, goycamashayqui chacramanpis.

Israelcunaga Tayta Dios acracushan cashan

16 «Canan junajmi TAYTA Dios nishunqui
cay laynincunata, mandamintuncunata
cumlinayquipaj. Chaymi llapan shonguyquipa
llapan bulunténiquipa cumlinqui. 17 Cananmi
gamcuna nishcanqui <TAYTA Diosmi Diosné.
Paypa mandamintuncunatami laynincunatami
llapanta cumlishajp nir. 18 TAYTA DIOSNAMI
nishurayqui acrashan runacuna cashayquita.
Chaymi aunishushayquindélla quiquin acrashu-
rayqui. Chauraga llapan mandamintuncunata

* 26:12 Deut. 14.28-29



DEUTERONOMIO 26:19 xci DEUTERONOMIO 27:6

cumliy-llapa.™ 19 Paynami gamcunapéga
camacdchengapaj waquin nasyun runacunapita
mas alli goyanayquipaj, mas rejsisha canayquipaj.
Pay aunishannomi gamcunaga acrashan nasyun
runacuna canquipaj.»

27

Yarpardnanpaj Ebal jircaman wancacunata jaw-

ishan .
1 Mayur Israelcunawan Moisesga llapan

Israelcunata niran: «Canan  willapasha
mandamintucunataga llapanta cumliy-llapa.
2 Jordan mayuta chimparir, TAYTA DIos
goycushunayquipaj caycaj nasyunman yaycur
jawinqui wanca rumicunata. Yuraj cananpédna
iscuwan pintanqui. 3 Chay wancacunaman
isquirbinqui canan willapaycashécunata.
Chayno isquirbinqui TAYTA DIOS unay caj
awiluyquicunata aunishanman yaycurishayqui
Orallami. ~ Chaychodga TAYTA Dios nishannomi
mishquipis léchipis yacunoraj achca caycan. 4Chay
wancacunataga Jordan mayuta chimparcur
Ebal jircaman jawinqui. Canan nishéndlla yuraj
cananpaj iscuwan pintanqui. 5 Nircurmi TAYTA
DIOSNINCHIpaj altarta chaycho perganqui. Chay
altarta perganayquipdga ama ima fyérruwanpis
rumicunata llagllanquichu, chaypa ruquenga
llagllani rumicunallawan perganqui. ¢ TAYTA
DIOSNINCHIpa altarnenga imaypis llagllani

rumicunallawan pergasha canman.” Chay

* 26:18 Exo. 19.5; Deut. 4.20: 7.6: 14.2; Tito 2.14; 1Ped. 2.9 — 27:6
Exo. 20.25

altarchomi rupachina sacrifisyucunata paypaj
rupachinqui. 7 Alli goyaypita sacrifisyu
uywacunatapis pishtanqui. Chaymi TAYTA D10oSPA
faupancho fistata rurar micunqui. & Nishénopis
mana gongaypa chay wancacunaman nisha

laycunata llapanta sumaj isquirbinqui.»*

9 Chaypitana Levi tribu ciiracunawan Moisesga
waquin Israel-masincunata niran: «Wiyaycdramay
Israelcuna. Gamcunaga canan junajpita canqui
Tayta Dios acrashan runacunami. 10 Chaymi
payta wiyacur llapan mandamintuncunata layn-
incunata canan willapashéta cumlinqui.»

Mana wiyacojcunapaj maldisyun cananpaj nis-
han
11 Chay junajlla Moisesga Israelcunata niran:
12 (Jorddn mayuta llapaniqui chimparcériptiquega
Simeon tribu, Levi tribu, Juda tribu, Isacar tribu,
José tribu, Benjamin tribu runacuna Gerizim jir-
caman wichanga. Chaypitanami nimonga Israel-
cuna Diosta wiyacur bindisyunta chasquinanpaj
cashanta.™ 13 Ebal jircamanna wichanga Rubén
tribu, Gad tribu, Aser tribu, Zabulon tribu, Dan tribu,
Neftali tribu runacuna. Paycunami chaypita ni-
monga Israelcuna Diosta mana wiyacorga mald-
isyunta chasquinanpaj cashanta. 14 Levi tribu
runacunanami llapan Israelcuna wiyananpaj ni-
monga:
15 « «Pipis fyérruta chullurcachir u gueruta
llagllaypa iduluta rurashpan pacayllapapis adu-

raj ciga maldisyunasha cachun.” Chayno ruraj-

* 27:8 J0s.8.30-32 © 27:12 Deut. 11.29; Jos. 8.33-35  27:15
Exo. 20.4; 34.17; Lev. 19.4; 26.1; Deut. 4.15-18; 5.8

cunataga TAYTA D10s melandcunmi.»
«Niptin llapan runacunana

«jNishayquino cachun!> nenga.
16 « «Pipis mamanta u taytanta mana rispitaj

céiga maldisyunasha cachun> nir.*
«Niptin llapan runacunana

«jNishayquino cachun!> nenga.
17 « «Bisinunpa chacranta guechuyta munar
linda witichej cdga maldisyunasha cachun>
nir.*
«Niptin llapan runacunana

«jNishayquino cachun!> nenga.
18 « «(Nénipa gapra alli aywacuycajta llutanpa
pantacéchej ciga maldisyunasha cachun nir.*
«Niptin llapan runacunana

«jNishayquino cachun!> nenga.
19 « «Japa runacunata, wacchacunata,
biylidacunata mana alli ricaj cdga maldisyu-
nasha cachun> nir.*
«Niptin llapan runacunana

«iNishayquino cachun!> nenga.
20 « «Pipis papédninta pengayman churar
madristanwan cacoj cdga maldisyunasha cachun»
nir.*
«Niptin llapan runacunana

«jNishayquino cachun!> nenga.
21« <Ima uywawanpis cacoj ciga maldisyunasha

cachun> nir.*

* 27:16 Exo. 20.12; Deut. 5.16  27:17 Deut. 19.14; Job 24.2;
Prov. 22.28; Ose. 510 © 27:18 Lev. 19.14  27:19 Exo. 22.21;
23.9; Lev. 19.33-34; Deut. 24.17-18 * 27:20 Lev. 18.8; 20.11;
Deut. 22.30 * 27:21 Exo. 22.19; Lev. 18.23; 20.15

«Niptin llapan runacunana

«jNishayquino cachun!> nenga.
22 « (Mamallapitapis u taytallapitapis pafiin cay-
cajwan cacoj céiga maldisyunasha cachun» nir.
«Niptin llapan runacunana

«jNishayquino cachun!> nenga.
23 « «Pipis suyranwan cacoj cdga maldisyunasha
cachun nir.*
«Niptin llapan runacunana

«iNishayquino cachun!> nenga.
24 « (Runa-masinta raysunpita wafiuchej céga
maldisyunasha cachun> nir.*
«Niptin llapan runacunana

«iNishayquino cachun!> nenga.
25 « Juchaynaj runata wafiuchinanpaj péguta
chasquircur wafiuchej cdga maldisyunasha

cachun nir.
«Niptin llapan runacunana

«iNishayquino cachun!> nenga.
26 « «Cay willapashécunata mana wiyacoj céga,
mana cumlej céiga maldisyunasha cachun> nir.*
«Niptin llapan runacunana

«jNishayquino cachun!> nenga.

28

Wiyacojcunapaj bindisyun cananpaj nishan
(Lev. 26.3-13; Deut. 7.12-24)

* 97:22 Lev. 18.9: 2017 T 27:23 Lev. 18.17; 2014  27:24
Exo.20.13;21.12-14 © 27:26 Jer. 11.3; G4l 3.10



DEUTERONOMIO 28:1 XCcv DEUTERONOMIO 28:10

1 «Canan yachaycédchishd mandamintuncunata
mana gongaypa cumlir TAYTA DIOSTA wiyacup-
tiquega may-chay nasyuncunacho tiyaj runacu-
nata yanapashanpitapis masmiyanapéashunquipaj.
2 TAYTA Di1os nishanta wiyacorga bindisyunta
achcatami chasquinquipaj.”

3 «Bindisyunta chasquinquipaj chacracho carpis,

siudéacho tiyashpayquipis.

4 Bindisyuntami churamonga wamrayquicuna-
manpis, micuyniquicunamanpis,

Wdacayqui uyshayqui mirajcunamanpis, waquin
uywayquicunamanpis.

> Bindisyuntami churamonga tanta ruracuna
batyayqui,

micuy shuntana canastayquipis junta cananpaj.

6 Tayta Diosga bindisyunnintami churamonga
wasiquicho captiquipis,

maypa aywaptiquipis.

7 «Contrayquicunata binsinayquipépis
TayrA DiosGca llapantami munayniquiman
churamonga. Gamcunata magashunayquipaj
filayllanpa shamurpis mashtaypa mashtarnami
gueshpenga.

8 «TAYTA DI10sGA bindisyunta churanga micuy
churacunayquicunaman, llapan arushayquiman-
pis.  Goycushunayquipaj caycaj nasyunchoga
cushishatami goyéachishunquipaj.

9 «Mandamintuncunata cumlir pay nishanndélla
cawaptiquega aunishushayquinéllami  TAYTA
Dios cuyashan santo runacuna imaypis
canquipaj. 10 Tayra Dios acrashan runacuna

* 28:2 Deut. 11.13-17

cashayquita musyarmi may-chay nasyuncho
tiyaj runacunapis manchacushunquipaj.
11 Unay awiluyquicunata aunishan nasyunman
chayaptiqui TAYTA DiosmIl bindisyunninta
churamonga wamrayquicuna achca cananpaj,
uywayquicunapis achcaman mirananpaj.
12 Gamcunataga TAYTA Di1os mas alli cajtami
goshunquipaj. Timpunchomi chacrayquiman
tamyachimonga. Llapan arushayquicunamanmi
bindisyunninta churamonga. ChaynoOpami
waquin nasyuncunataga imatapis ristanquipaj.
Quiquiquicunami ichanga mana ristacun-
quipédchu. 13 TAYTA D10SMI gamcunataga waquin
nasyun runacunapita mas allicho cawanayquipaj
yanapashunquipaj. ~ Ichanga gamcuna cumliy
Tayta Diospa mandamintuncunata canan
willapashdta. 14 Gamcunaga willapashécunata
ama gongaycunquichu. Juc dioscunataga ama
aduraychu, ni rispitaypischu.

Mana wiyacojcuna maldisyunasha cananpaj

nishan
(Lev. 26.14-46)

15 «TAYTA DIOSTA mana wiyacur man-
damintuncunata, laynincunata canan junaj
willapaycashdta mana cumliptiquimi ichanga
maldisyun chayashunquipaj. Chaycunaga
caynOmi canga:

16 «Chacracho tiyaptiquipis, siudécho tiyaptiquipis

maldisyunmi chayashunquipaj.

17 Tanta ruracuna batyayquipis, micuy
shuntacuna canastayquipis wayralla
tumaycananpami

maldisyun chayangapaj.

18 Wamrayquicunamanpis, micuyniqui-
cunamanpis, Wacayquicunamanpis,
uyshayquicunamanpis, llapan casta
uywayquicunamanpis

maldisyunmi chayangapaj.
19 Maypa aywaptiquipis, ima rurashayquichopis
maldisyunmi chayashunquipaj.

20 «Tayra Dios maldisyunashuptiquimi
ima rurashayquicunapis mana camacan-
gachu ni ruracangapischu. Payta mana
wiyacur llutancunata rurashayquipitami
manapis aycdllata llapayqui ushacanquipaj.
21 Charicarcarinayquipaj caycaj nasyunman yaycur
tiyaptiquipis tucuy-niraj gueshyacunawanmi
Tavyta Dios llapayquita wushacdchishunquipaj.
22 Gamcunacho yurichenga fiyu gueshyata,
fiyupa rupayta, gueripacuyta. Fiyupa usyawan
llapan chaquenga. Riguyqui wiflaycdmojtapis
chiipacacuna  ushacurconga. Gueshyaga
llapayquitami ushacéchishunquipaj. 23 Tamyapis
manami tamyamongapdnachu. Chacrachopis
manami micuy wayonganachu. 24 Llapayqui
ushacénayquicamami tamyachimunanpa ruquin
TAYTA D1osGA polbutawan agushllata syélupita
shicwachimonga. 25 Contrayquicunapis shamur
pasaypami ushacéachishunquipaj. = Paycunawan
pillyanayquipaj filayllanpa aywarpis mashtaypa
mashtarna gueshpinquipaj. Chayta mayaycur
llapan nasyun runacunami cushipdshunquipaj.
26 Wafiuptiqui pipis mana michénanpaj captin
abicunawan jirca animalcunami micushunquipaj.

27 «Egipto runacunata castigashannomi TAYTA
Dios castigashunquipaj tucuy-niraj gueriwan,
chupuwan, garachuwan, shegshipdcuywan. Chay
gueshyawanga manami allchacanquipéchu.
28 TAYTA Dios castigashuptiquimi waquinniqui
l6cuyanquipaj,  waquinniqui gaprayanquipaj.
Waquinniquina imata  ruraytapis mana
camdpacunquipdchu. 29 Gaprayasha carmi juna-
jpapis chacaypano lamcaycachar purinquipaj.
Ima rurashayquipis yangallami canga. Waran
waranmi engafashunquipaj, facachishunquipaj.
Pipis faburniqui mana captinmi suwacuna
imayquitapis apaconga. 30 Majachacdnayquipaj
parlashayquiwanpis jucmi pufiucuyconga.

Tiyanayquipaj wasita rurashayquich0pis
manami tiyanquipachu. Ubasta lantashpayquipis
wayuyninta manami micunquipéchu.

31 Wécayquita guechurcur flaupayquicho pishtarpis
manami yawachishunquipédchu. Biirruyquitapis
apacur manami cutichishunquipéchu.
Uyshayquita apacuptinpis manami pipis
guechdshishunquipdchu. 32 Ricapaycaptiquimi
wamrayquicunata warmita ollgutapis juc-la
nasyun runacuna apaconga. Waran-waran
paycunapaj fiyupa llaquicurpis manami
ricanquipdnachu. 33 Mana rejsishayqui jépa
runacuna shamur chacrayquicuna wayushanta
apacuptin yangallami arushayquipis canga.
Waran-waran mana cuyapaypa aruchishuptiqui
pasaypami facanquipaj. 34 Llapan chay
pdsashushayquicunata ricar 16cuyanquipdmi.
35 Tayra  DiosMmi  gongurniquicunachopis

chancayquicunachopis fiyu gueriwan
gueshyachishunquipaj. Gueri ushashunquipaj
chaquiquipita umpucshuyquiyaj.

36 «TAYTA Di1osmI camacdchenga gamcunapis
ni papaniquicunapis mana rejsishan nasyunman
raynintinta présu apashunayquipaj. Chaychoga
rumipita, guerupita rurasha dioscunatami
aduranquipaj.” 37 Chayno TAYTA D10S maymanpis
apachishushayquichdga canquipaj mana alli
ricasha, pi-maypitapis chiquisha, rimashallami.
38 Aypallata  murupacurpis  poguptenga
ichicllatami shuntanquipa;j. Chiipacacunami
ushacurcongapaj. 39 Ubastapis lantanquipami;
tdpanquipdmi. Ichanga manami wayuynintapis
pallanquipdchu ni  binutapis upunquipéchu.
Curullami ushacurcongapaj. 49 Tiyashayquichoga
intéruchOmi cangapaj olivo yOracunapis. Ichanga
wayuynin asétiinas marpucdcuptin alli asyaj
asétinwanpis manami cupacunquipénachu.
41 Wamrayquicuna  cangapami  ollgupis,
warmipis. Ichanga juc-la nasyunmanmi présu
apaconga. %2 Llapan lantashayqui yo0racunata,
murushayqui micuycunatapis chiipacami
ushacurcongapaj. 43 Nasyunniquicho tiyaj
juc-ld nasyun runacunaga munayniyojmi
ricaconga. Gamcunami ichanga waranllanta-
waranllanta munayniynajna canquipaj. 44 Chay
juc-l4 runacunami imatapis ristashunquipaj.
Gamcunapami ichanga imayquipis mana
cangachu ristanayquipaj. Paycunami rispitasha
runacuna canga. Gamcunatami ichanga mana

* 28:36 Deut. 4.27-28; 2Rey. 17.4-6; 25.8-12

pipis rispitashunquipéchu.

45 «TAayraA DiospPA mandamintuncunata,
laynincunata mana wiyacushayquipitami llapan
maldisyun chayashunquipaj. Gaticachaycallarmi
ushashunquipaj. 46 Chayta ricarmi pi-maypis
tantiyaconga gamcunaman, wamrayquicuna-
man maldisyun chayamushanta. 47 Llapanpis
chayashunquipaj ima-aycayqui cananpdapis
yanapashushayquipita TAYTA DIOSTA mana rispitar
mana adurashayquipitami. 48 Contrayquicunata
TayraA  Dios cachamuptinmi  gamcunaga
uywayndna paycunata sirbinquipaj.  Llapan
ima-aycayquicunapis ushacaptinmi pasaypa
muchoj ricacunquipaj. Chaymi micunayquipapis
ni  upunayquipdpis ni jaticunayquipdpis
mana canganachu. Chayno facanquipaj
ushacinayquiyajmi. 49 TAYTA DiosmI cachamon-
gapaj juc-la nasyun runacunata. Ancanopis
illajpitami chayamongapaj. Rimaynintapis
manami tantiyanquipédchu. 350 Fiyu runacunami
canga. Manami rispitangapdchu auquinta. Ni
wamratapis manami cuyapangapiachu. >1 Chay
sulddrucunaga uywayquitapis micuyniquitapis
ushaypami apaconga. Llapanta ushar manami
cachapashunquipachu rigutapis, binutapis, asétitapis,
ni ima uywayquipa wawancunatapis. Llapanta
ushaptinmi pasaypa yargayllawan wafiunquipaj.

52 «TAYTA D10s goycushushayqui siudédcunatapis
altu pergasha caycajta chay suldarucuna usha-
jpami juchuchenga. Chay pergasha marcacuna
chapéshunayquipaj cashanta  yarpaptiquipis
llapantami juchuchenga. 53 Contrayquicuna
magashunayquipaj siudéniquicunata curalacuy-

cushpan chapdashuptiquimi  fiyupa  yargay
canga. Chaymi yargaypita car TAYTA Dios
tarichishushayqui wamrayquicunatapis ollguta
warmita micucarcdrinquipaj. >4 Amatar alli
runa cashpanpis fiyupami chiquicurconga
wauguinta, amatar cuyashan warminta,
manaraj micushan caj wamrancunatapis.
55 Warfloj wamranpa aychanta pitapis mana
yawachinanpdmi chiquiconga. Siudacunata japa
runacuna curalapaycdriptenga micunayquipaj
manami imapis cangapachu. Contrayquicunaga
marcayquicunacho fiyupami fiacachishunquipaj.
56 Amatar alli cuyacoj warmipis fiyupami
chiquicurconga amatar cuyashan runanta
wamrancunata. 57 Chiquiconga itinta
parishnintinta pacayllapa quiquillan micucur-
cunanpami.*  Chayno canga contrayquicuna
siuddniquicunata curalapaycuptin mana imapis
micunayquipaj captinmi.

58 «Gamcuna cay isquirbiraycaj yachachicuy-
cunata mana wiyacuptiqui, munayniyoj
TAYTA D1osTA mana wiyacuptiquega
59 manchariypaj castigucunawan, mana allchacaj
gueshyacunawanmi quiquiquicunatapis
wamrayquicunatapis Nacachishunquipaj.
60 Egiptucho fiyupa manchacuypaj cashan
gueshyacunami gamcuna tiyashayquichopis

yurengapaj. Chaura fiyupami facanquipaj.
61 Jananmanpis mas juc gueshyacunatami
curucunatami yurichimonga llapaniqui

ushacénayquipaj. 62 Israelcuna goyllarcunano

* 28:57 2Rey. 6.28-29; Lam. 4.10

aypalla casha carpis TAYTA DIOSNINCHita
mana wiyacushayquipita wallcallanami
quédanquipaj. 83 Gamcuna alli cawanayquipaj,
achcaman miranayquipaj yanapdashushpayqui

TAYTA Dros = cushicushannollami mana
wiyacushayquipita ushacéchishushpayquipis

cushiconga. Mana munaycajtami tiyashayqui
nasyunpitapis gargushunquipaj. 64 TAYTA D10SGA
llapan nasyunmanmi mashtaypa mashtar

gargushunquipaj. Chay nasyuncunachoga
juccuna adurashan guerupita rumipita rurasha
idulucunatami aduranquipaj. Chaycunataga

gampis ni unay awiluyquicunapis manami
rejsishachu. 65Chay nasyuncunacho tiyaptiquega
TAYTA ~ DIOSNINCHI manami  jamaytapis
tarichishunquipachu. Chaymi gamcunaga fiyupa
llaquicur, manchacashalla, amatar wagallar
tiyanquipaj. 66 Ima disigrasyapitapis manami
librichu canquipaj. Chacaypa junajpapis
manchacullarmi goyanquipaj. 67 Fiyupa
manchacurmipacha wararcuptinpis: dmay Oraraj
chacarconga> ninquipaj. Pacha chacaptinnami:
dmay oOraraj pacha wararconga> ninquipaj.
68 TAYyTA DI10S <Egipto néninpa imaypis manami
cutinquipdchw nisha captinpis biiquicunawanmi
cutichishunquipaj. Contrayquicunaman uyway
canayquipaj ranticuyta munashuptiquipis pipis
manami rantishunquipéchu.»

29

Israelcunawan Tayta Dios Moabcho yapay con-
trdtuta rurashan

1Moab nasyuncho Israel runacuna caycaptinmi
Moisesta TAyrA Dios niran paycunawan
contriatuta rurashanta yarpéchinanpaj. Chay
contritutaga Tayta Dios ruraran Horeb jircacho
caycaptinmi. 2 Llapan Israelcunata shuntaycur
Moisés niran: «Egiptucho  caycashpayqui
ricarayquimi faraonta mandashejnintinta Tayta
Dios castigashanta. 3 Gamcunaga ricarayquimi
milagrucunata, sefialcunata, almiraypajcunata

rurashanta. 4 Canancamapis Tayta Diosga
manami tantiyachishunquirachu imapaj chayno
rurashantapis. Ricaycarpis mana ricajnomi
caycanqui. Wiyaycarpis mana wiyajnomi
caycanqui.” 5> Chuscu chunca (40) watami
chunyajpa gamcunata pushamushca. Chay
watacunacho manami mayganiquipapis

ushacashachu  rdpayqui ni llanguiquipis.
6 Chunyajpa purisha manami tantapis
micunanchipaj cashachu. Ni Dbinupis ni ima
machéchicojpis upunanchipaj manami cashachu.
Chaymi Tayta Dios micuyta camaripdmashcanchi
pay Diosninchi cashanta tantiyacunanchipaj.

7 «Cay partiman chayaycamusha mag-
aménanchipaj shamuran Hesbonpa™ raynin Sehon,
Basanpa™ raynin Og. Jina cajtami paycunata
binsiranchi. 8 Nasyunninta guechurcurnami
aypuranchiRubén tribu, Gad tribu, pullan Manasés
tribu runacunata.” 9 Chaymi canan gamcunaga
TAYTA DIOSWAN contratuta rurar parlashayquita
llapanta cumliy. Chayrdmi ima rurashayquipis

* 29:4 Rom.11.8 © 29:7 Ntm. 21.21-30  29:7 Ntim. 21.31-35
* 29:8 Num. 32.33

alli llojshipashunquipaj.

10 «Cananga llapaninchimi shuntacasha car-
caycanchi Tayta Diospa faupancho. Cada tribupa
mandajnincuna, mayur runacuna, autoridacuna,
11 wamracuna, warmicuna, marcanchicho
tiyaj jdpacuna, yantacojcuna, yacucojcunapis.
12 Llapayquimi shuntacashcanqui Tayta Dios
gamcunawan rurashan contrdtuta canan
junaj jurar chasquinayquipaj. 13 Cananpitaga
Tayta Diospa wamrannami canqui. Paynami
Diosniqui. Chaypami unay awiluyqui
Abrahamta, Isaacta, Jacobta auniran. 14 Manami
gamcunallapdchu TAYTA D1os rurashan contrétu
bélin. 15 Canan junaj noganchiwan contritu
rurashanga bélinmi mas guepata yurejcunapépis.
16 Gamcuna  musyarcaycanquimi  Egipto
nasyuncho imano goyashanchitapis, shacamur
imandpa nasyuncunapa pasamushanchitapis.
17 Ricaranchimi mana sirbej guerupita rumipita
guellaypita goripita rurasha idulucunata runacuna
aduraycajta. 18 Gamcunami ichanga ollgupis
warmipis Tayta Diosta ama gonganquichu.
Chay nasyuncunacho caj dioscunata ama
aduranquichu. Chaycunata adurar Israel-
masiquicunapdga canquipaj benénuyoj ashgaj
jachandmi.”

19 «Cay contratuta chasquircur ama yarpaychu
mana cumliptiquipis TAvyTA DIoS mana
castigashunayquipaj cashanta. Mana cumlerga
juchayojmi canquipaj TAYTA Dios llapayquita
castigar ushacichishunayquipaj. 20 TAYTA

* 29:18 Heb. 12.15

D1osGAa manami perdunashunquipéchu,
sindga fiyupa rabyashpanmi cay librucho
isquirbiraycaj llapan maldisyuncunawan
castigashunquipaj gampita mirajcunapis
ushacashanyaj. 2!Israelcunapita jorgushuptiqui
ima ayca disigrasyacunami pdsashunquipaj.
Llapanpis chayno pdsashunquipaj cay contratu
librucho isquirbiraycaj maldisyuncuna
nishannémi. 22 Chayno castigashushpayquega
tiyashayqui nasyuntapis disigrasyacunawan
gueshyacunawanmi TAYTA Dios castigangapaj.
Nasyuntapis chayno castigashanta guepa yurej
Israel runacunawan caru nasyunpita shamoj
jdpa runacunapis ricangami. 23 Chaura fiyupa
manchacashpan nenga: «Chay chacracunachoga
cachiwan asufrimi mashtaraycan. Chaychoga
manami imapis wayongachu ni guewallapis.
Sodomata, Gomorrata, Admata, Zeboimta
TAayTA Dios castigar illgichiptin imapis mana
quédashannOmi imapis mana canchw nir.

24 «Chaura llapan nasyun runacunami nenga:
«Imanir-raj cay nasyunta chaynoga TAYTA
Dios castigaycusha? ¢Imanir-raj fiyupaga
rabyacurcuran?> 25 Niptin nenga: <Egiptupita
unay caj awiluncunata Tayta Dios jorgamur
contrdtu rurashanta mana cumlishanpitami.
26 Mana cumlishpanmi chay runacunaga TAYTA
D1osTA adurananpa ruquin mana rejsishan
imachopis mana yanapécoj dioscunata adurasha.
27 Chaypitami TAYTA DIOSGA cay nasyunpaj
rabyacurcusha. Isquirbiraycashan llapan
maldisyuncunawanpis castigasha. 28 Fiyupa
rabyashpanmi juc-ld nasyuncunaman gargusha.

Chaymi cananga juc-lachOna carcaycan» nir.

29 «Imatapis mana musyashanchi cajtaga
quiquin Tayta Diosnillanchimi musyan. Canan
wiyashanchi mandamintuncunata, laynincu-
natami ichanga musyachimashcanchi noganchi
wamranchicuna imaypis cumlinanchipaj.

30

Wiyacojcunata Tayta Dios yanapdnanpaj nishan
1 «Cananga musyanquinami wiyacuptiqui
Tayra Dios bindisyunta churamunanpaj
cashanta, mana wiyacuptiqui maldisyunwan
castigashunayquipaj cashantapis. Gamcuna
mana  wiyacuptiqui Tayta Dios juc-la
nasyunman gargushuptiquega llapan nishdcunata
yarpanqui. 2 Canan niycashdno llapan
shonguyquicunawan, llapan bulunténiquicunawan
gamcunapis wamrayquicunapis TAYTA
DiosTA wiyacuptiquega 3 TAYTA DIOSNINCHI
cuyapashushpayquimi alli goyaymanna
churashunquipaj. May nasyuncunamanpis
jitarishushayquipita shuntamushunquipéami.
4 Nasyunniquipita may caruman apasha
caycajcunatapis TAYTA DIOSGA cuyapdashushpayqui
cutichimushunquipéami. 5 TAYTA DIOsSGA
taytayquicuna tiyashan nasyunmanmi
cutichimushunquipaj. Chaura gamcunaga
yapay chaychona tiyanquipaj. Chaycho
tiyashpayquimi unay famillyayquicunapitapis
mas alli cawashpayqui paycunapita mas
achcaman miranquipaj. % TAYTA DIOSNINCHFga

alli shongutami goshunqulpa] gamcunatapis
gamcunapita miraj wamrayquicunatapis
payllatana llapan shonguyquiwan, llapan
buluntaniquiwan cuyanayquipaj. Chauraga
allimi cawanquipaj. 7 Chiquishojcunatami,
contrayqui  cajcunatami  ichanga  TAYTA
Dios cay librucho isquirbiraycaj llapan
maldisyuncunawan castiganga. 8 Gamcunami
ichanga TAYTA DIOSLLATA wiyacur sirbinquipaj.
Canan willapaycashd mandamintucunatapis
cumlinquipaj. 9 Chaura TAYTA DIOSGA ima
rurashayquimanpis, = wamrayquicunamanpis,
uywayquicunamanpis, micuyniquicunamanpis
bindisyunta churamonga. Rasunpami TAYTA
DiosGA unay awiluyquicunata  yanapar
cushicushanno gamcunata yanapdshushpayquipis
cushiconga. 10 TAYTA DIOSGA yanapéashunquipaj
payta wiyacur cay librucho isquirbiraycaj
mandamintuncunatawan laynincunata
llapan shonguyquipa, llapan buluntdniquipa
cumliptiquimi.

Alli cawayta o mana alli cawayta acrananpaj

nishan . o ) _
11 «Canan junaj willapashd mandamintucunaga

manami sasachu caycan tantiyanayquipaj ni
cumlinayquipédpis. 12 Manami syéluchdrdpischu
caycan ¢Piraj ruquinchi syéluman wichaycun-
man? Cutiycamur willapdmashwan cumlinapaj>
ninayquipaj. 13 Manami lamarpa jucaj
cuchunchorapischu caycan <«Piraj ruquinchi
lamar washa chimpanman aywanman?

* 30:6 Deut. 10.16; Jer. 4.4; Rom. 2.25-29

Cutiycamur willapdmashwan cumlinapaj>
ninayquipaj. 14 Chaypa ruquin canan willapasha
mandamintucunaga umayquicunacho,
shonguyquicunachdmi caycan.*

15 «Cananga munashayquita acray. Alli
cawaypis wafiuypis caycanmi. Alli goyaypis
mana alli goyaypis caycanmi. 16 Canan junajmi
gamcunata niycd TAYTA DIOSTA cuyar llapan
mandamintucunatawan laynincunata wiyacur
cawanayquipaj. Chayno cawarga Tayta Dios goy-
cushunayquipaj caycaj nasyunman yaycuptiqui
paymi bindisyunninta churamonga achcaman
miranayquipaj, llapan arushayquicunapis alli
cananpaj. 17 Canan willapashicunata mana
cumlir, juc dioscunata adurar gongurpacorga
18 cuyapaypami ushacanquipaj. Jordan mayuta
chimparcur guechushayqui nasyunchoga
manami unaycamaga goyanquipdchu. Chayno
caycaptenga  sumaj tantiyacuy = wiyacur
cawanayquipaj. 19 Bindisyunta chasquir alli
cawanayquipaj cajta, maldisyunasha car mana
alli cawanayquipaj cajta canan junaj acray.
Canan acrashayquitaga syeélupis cay pachapis
testigumi caycan. Chauraga alli cawanayquipaj
cajta acray ari gamcunapis gamcunapita
mirajcunapis alli cawanayquipaj. 20 TAYTA
DIOSNINCHIta cuyar pay nishancunata wiyacuy.
Payta wiyacorga allimi cawanquipaj. Chaynopami
unay awiluyqui Abrahamta,” Isaacta,” Jacobta,*
Tayta Dios aunishan nasyuncho wunaycama

* 30:14 Rom. 10.6-8 © 30:20 Gén. 127 © 30:20 Gén. 26.3
* 30:20 Gén. 28.13

cawanquipaj.»

31

Josuéna Moisespa ruquin cashan
(Num. 27.12-23)

1 Moisesga Israelcunata masta willapar niran:
2 «Pachac ishcay chuncan (120) watayojnami ca.
Mananami callpdpis cannachu wac-laman cay-
laman chayar purindpaj. Jinachopis TAYTA D10SGA
Jordan mayuta manana chimpanépaj cashantami
nimasha.® 3 Imano captinpis TAYTA DIOSGA
gamcunapa Naupayquitami aywanga. Gamcuna
aywayniqui-tupumi chay nasyun runacunata
wafiuchenga gamcuna tiyacaycarinayquipaj. TAYTA
D1os nishanno Josuénami mandajniqui canga.
Paymi pushashunqui. 4 Yaycunayquipaj caycaj
nasyuncho tiyarcaycaj runacunataga TAYTA D10s
illgdchenga Amorreo runacunapa raynin Sehonta,
Ogta nasyunnintinta rurashanno.* 5 Chay
runacunata illgdchinanpdga maquiquicunamanmi
TAyTA D10s churamongapaj. Churamuptin noga
nishédnoélla llapanta illgdchinqui. © Gamcunaga
paycunawan pillyar ama manchacunquichu.
Tayra DiosmI gamcunataga yanapdashunqui.
Manami cachaycushunquipéachu.»

7 Nircurnami Moisesga lddunman Josuéta
gayaycur Israelcuna wiyaycaptin niran: «Sumaj
chegllayquita watacuy. Ama manchacunquichu.
Cay runacunataga TAYTA Dios <goycushayqui»
nir aunishan partiman gammi pushanqui.
Gammi chacratapis ricachinqui. 8 Quiquin

* 31:2 Ntim. 2012 31:4 Num. 21.21-35



DEUTERONOMIO 31:9 CX DEUTERONOMIO 31:15

TAYTA D10SMI faupayquita aywar yanapashunquipaj.
Manami cachaycushunquipéchu.® Chaymi ama
manchacunquichu.»

Jagata perdunay watacho laycunata liguinan-
paj willapashan

9 Isquirbishan laycunata Moisesga entregaran
Contratu  babulta apaj Levi clracunata,
mayurcunata. 10 Entregarmi paycunata niran:

«Ramida™ fistacho, cada ganchis wata, jagacunata

perdunay wata chayamuptin® 11 TAYTA
Dios acrashan pachacho llapan Israelcuna
shuntacanga. Nircur llapan wiyananpaj cay
laycunata liguipanqui.® 12 Chaychdmi ollgupis,
warmipis, wamracunapis, gamcunacho tiyaj
jdpa runacunapis shuntacanga liguipashayquita
wiyar TAYTA DiospA laynincunata wiyacur
cawananpaj. 13 Chayrdmi wamrayquicunapis
yachaconga TAYTA DIOSTA imaypis wiyacur
rispitananpaj. Jorddn mayuta pésarir TAYTA
Dios goycushunayquipaj caycaj nasyuncho
tiyashpayqui imaypis chayno liguipanqui.»

Ushanantana Moisesta Tayta Dios willapashan

14 Chaypitana TAYTA DI10SGA Moisesta niran:
«Gam waflunayquipaj wallcanami pishin. Chaymi
Tincunanchi Tolduman Josuéta pushacurcur
shamuy. Paytami willapéshaj imata rurananpaj
cashantapis.»

Chaura Josuéwan Moisesga Tayta Dioswan
Tincunan Tolduman aywaran. 15 Chaychonami

* 31:8 Jos. 1.5;Heb. 13.5  31:10 Deut. 16.13-15  31:10
Deut. 151 © 31:11 2Rey. 23.2; Neh. 8.1-8



DEUTERONOMIO 31:16 cxi DEUTERONOMIO 31:21

TAYTA D10SGA ichiraycaj pucutaycho yuriparan.
Chay pucutayga Tolduman yaycuna puncu

janancho péaracuycuran. 16 Tayra DIOSGA
Moisesta niran: «Waflunayquipdga wallcanami
pishin. Cay runacunaga mana allitanami
ruranga. Tiyananpaj caycaj nasyuncho

caycaj dioscunata adurarmi  pirdicanga.
Nogataga gongaycamanganami. Paycunawan
contratu rurashétapis manami cumlenganachu.
17 Chaura nogapis paycunapaj fiyupami

rabyacurcushépaj. Manana yanapéshéanachu.
Paycuna Nacaptinpis mananami imapis
gocamanganachu. Fiyupa fiacar llaquicur-

rami nenga: <« Manachuraj cayno pésaycdmanchi
Tayta Diosninchi manana yanapdmasha?>  nir.
18 Chayno tantiyacuptinpis llutancunata rurar juc
dioscunata adurashanpitami paycunapita noga
witicushaj.

19 «Cananga juc birsuta isquirbiy. Nircur
yachachiy Israelcuna cantananpaj. Cay
birsuta cantarmi  paycuna tantiyaconga
juchata rurashanta. 20 Nogaga Israelcunata
chayachishaj jurar awiluncunata aunisha
partimanmi. ChaychoOga 1échipis mishquipis
manami pishinchu. Chaycho paycuna sumaj
micucarcarir, wirayacurcorga juc dioscunatami
aduranga. Nogataga manacajmannami
churamanga. @ Chayno rurarmi paycunawan
contratu rurashétapis mana cumlenganachu.
21 Paycunaman fiyupa fiacaycuna, llaquicuycuna
chayaptin ichanga cay yachachishd birsuna
paycunata tantiyachenga. Paycunapita miraj
wamrancunapis mana gongaypami cantanga.



DEUTERONOMIO 31:22 cxii DEUTERONOMIO 31:29

Nogaga aunishd nasyunman manardpis
yaycuchishpalldnami musyaycd imano cananpaj
cashantapis.»

22 Chaura Moisesga chay junajllami chay bir-
suta isquirbircur Israelcunata yachachiran.

23 Chaypitana Nunpa wamran Josuéta Tayta

Dios niran:* «Gammi Israelcunata chayachin-
quipaj aunishd nasyunman. Nogaga imaypis
yanapaycashayqu1m1 Chaymi ama manchacuy-
chu.»*

24 Moisés llapan laycunata ushajpaj
isquirbircur 25 TAYrA  DiospA  contritu
babulninta apaj Levi runacunata niran:
26 «Cay laycunata churay TAYTA DIOSNINCHipa
contratu babulnin faupanman. Chay laycunaga
testigundmi canga juchata ruraptiqui jusgasha
canayquipaj. 27 Nogaga musydnami mana
wiyacoj, mana tantiyacoj runacuna cashayquita.
Cawaycaptillinami  fiyupa  TAYTA  DIOSTA
rabyachishcanqui jwafiucupténaga imatanaraj
ruranquipis! 28 Cananga llapan mayur
runacunata, cada tribupa mandajnincunata
pushamuy Tayta Dios nishancunata willapandpaj.
Paycunata tantiyachishdtaga syélupis cay
pachapis wiyar testigumi canga. 29 Musyanami
wafiucuptéga  llapayqui  Israelcuna  jucha
rurayllacho goyanayquipaj cashanta. Mananami
ruranquipéanachu imano cawanayquipaj
willapashécunatapis. Llutancunata rurar TAYTA
Diosta fiyupa rabyachishayquipitami fiyupa
Nacanquipaj.»

* 31:23 Num. 2723 * 31:23 Jos. 1.6



DEUTERONOMIO 31:30 cxiii DEUTERONOMIO 32:6

Cantananpaj caj birsuta Moisés liguipashan

30 Chayno nircurmi Moisesga llapan Israel-
cunapa faupancho cay birsuta gallaycunanpita
ushanancama liguiparan:

32
1 «Syélu wiyay rimashéta.
Cay pacha wiyay imata niycashétapis.
2 Yachachicuynéga tamyan0mi runacunaman
chayanga.
Willapashéga shullaynomi,
jachaman chirapa chayajnomi,
tajtacho shullay caycajnomi canga.
3TayTA D10S munayniyoj cashantami willacushaj.
iLlapayqui payta alabay ari!
4Paymi imapitapis chapdmajninchi.
Pay rurashancunaga fiyupa allimi.
Imatapis allillatami ruran.
Payga manami imaypis llullacunchu.
Payga llapantapis allimi rican.
jAlli cajtami ruran; rasun cajllatami riman!

> «Fiyu, juchasapa runacuna, Tayta Diosta raby-
achej,

Paypa <wamran> nindpdpis manami allichu can-
qui.

6 Mana tantiyaj lisu runacuna

¢chaynOchu TAYTA DIOSNINCHIta cutichinqui?

Payga ¢manachu taytayqui caycan?

¢Manachu camashojniqui, cawayta goshojniqui
caycan?



DEUTERONOMIO 32:7 cxiv DEUTERONOMIO 32:14

7 «Ma yarpachacuriy. Unay imano cashantapis
tantiyacuriy.

Taytayquicunata, auquincunata tapucuy.

8 Tayta Diosmi juc junajcho runacunata raquiran.

Nasyuncunata raquir lindancunatapis

churaparan.™

Chayno rurashpan Israelcunatapis raquiparan
aycapis cashanman-tupumi.

9 Chaymi paycunata cuyar acraran yanapananpaj.

Jacobpita mirajcunatami shuntaran paypa
maquincho cawananpaj.

10 Wayralla tumaycaj chunyaj jircachémi paycu-
nata tariran.

Cuyapashpan shuntacurmi sumaj yachachiran.

Nawi-fiifiunta-japuymi cuydaran.

11 Chaymi gueshtancho anca &lanta quicharcur-
quicharcojno,

wawancunata pdrinanpaj yachachejno,

Tayta Diospis acrashancunata apacamuran.™

12 «TAYTA D10SLLAMI pushararan.

Juc dioscunaga manami yanapashachu.

13 Nasyuncunacho altunnin jircacunapami lla-
panta binsichir pushamusha.

Jircacunacho cajpa wayuynintami micunanpaj
camariparan.

Gagapita llojshimoj mishquitami upuchiran.

Ranrapita llojshimoj asétitami upuchiran.

14 Quésutami, cabrapa léchintami camariparan.

Yanapaptinmi Basan particho caj cashnicunata,
uyshacunata, chibucunata micuran.

* 32:8 Hech.17.26 © 32:11 Exo. 19.4



DEUTERONOMIO 32:15 CXV DEUTERONOMIO 32:21

Rigutapis allillatami micuran.
Binutapis upuran sumaj pogusha ubaspa yacun-
tami.

15 «Israel* ichanga werayasha, jaytacojyasha.

Jesurun™ wera cayllawan llushwaypa llushwasha.

Chayno carmi Camajnin Tayta Diostapis gongay-
cusha.

Salbajninta, chapajninta manacajman churasha.

16 Juc dioscunata adurashpanmi Tayta Diosta
rabyachisha.

17 Uywacunatapis pishtaran dyablucunapaj,”

chayraj rejsishan dioscunapaj.

Chaycunataga unay awiluncunapis manami adu-
raranchu.

18 «Israelcuna, cachaycushcanquimi imapitapis
chapéshoj Taytanchita.
Gongaycushcanqui cawayta gomajninchi Tayta

Diosta.

19 Chaypitami TAYTA D10SGA rabyacurcusha.

Wamrancuna captiquipis mana
yanapashurayquinachu.

20 Chaymi nisha: Paycunata manami
yanapdshénachu.

Ma imamanshi chayanga.

Paycunaga fiyu runacuna, mana ydracuypaj
wamracunami.

21 Mana dios caycaptin juc dioscunata adurash-

panmi rabyachiman.*

* 32:15 Deut. 335, 26; Isa. 442  32:15 Jesurtin ninanga
alli runa ninanmi. Chay jutiwanpis Israel runacunapémi niran.

* 32:17 1Cor. 10.20 * 32:21 Exo. 20.5; 1Cor. 10.22



DEUTERONOMIO 32:22 cxvi DEUTERONOMIO 32:28

Manacaj idulucunata adurashpanmi rabyachiman.

Nogapis paycunata rabyachishaj juc marca runa-
cunawan.”

Mana tantiyacoj runacunawanmi rabyachishaj.

22 Cananga nina ratarejnoérami fiyupa rabyacur-

cushca.
Rabyashdga chayanga pacha rurincamami.

Allpatapis micuytapis manami wayuchishéchu.

Jircacunatapis rupachirmi ushashaj.

23 Paycunataga tucuyndpami castigashaj.

Wacpita-caypitami léchdcunata chayachisha;.

24 Yargaywan rupay gueshyawan wafiunanpimi
camacachishaj.

Fiyu gueshyami ushangapaj.

Micucoj animalcunatami, wafiuchicoj culebracu-
natami yurichishaj.

25 Wamrancunatapis céllicunachOmi tucsirgarenga.

Wasincunachdpis fiyupa manchariymi canga.

Wafiongapdmi m0supis jipashpis,

auquinpis, itipis.

26 « «Nogaga yarpard pipis mana yarpdnanpaj
intérupa garguriytami.

27 Ichanga contrancuna cushipdminanta manami
munashcachu.

Manami mundchu paycuna alli-tucur «TAYTA
DIoSNIN chapaycaptinpis illgdchishcanchi»
ninanta.

28 «Israelcunapaga  yarpayninpis = manami
cannachu.

* 32:21 Rom. 10.19



DEUTERONOMIO 32:29 cxvii DEUTERONOMIO 32:35

Imata rurarcaycashantapis manami tantiyan-

naChu. . .. . X3 .
29 Canan nishédcunata ojald tantiyacunman

ichanga.

Ushacédnanpaj cashanta cuentata gocuptin allimi
canman.

30 sIman0pataj warangantin runacunata jucnaylla
gaticachanman?

¢ImanOpataj chunca warangantin runacunata ish-
cajlla gaticachanman?

Chayno captinpis Israelcunata chayno
gaticachasha imapitapis chapaj TAYTA D10s

contrancunapa munayninman cachaycuptin-
nami.

31 «Contranchicunata chapdga manami noganchita
chapdmajninchindchu.

Chaytaga quiquincunapis musyanmi.

32 Contranchicunaga fiyumi, wafiuchicojmi,

Sodoma, Gomorra runacunanOmi.

Chay runacunaga caycan ismusha tibasnOmi.

33 Paycunapa binunpis wafiuchicoj culebrapa
benénunndmi.

34 «Tayta Diosninchi nisha: <Jucha rurashancu-
nataga manami gongachu.

¢Gongaycundpaj cashantachi yarpaycan?

35 Llutanta rurashanman-tupu quiquémi runacu-
nataga jusgashaj.”

Juchan aypamuptenga manami jananpashdchu.

Ushacéchinépaj juchan aypaycdmunnami.

Oran chayaycdmunnami paycunata jusganépaj.»

* 32:35 Rom. 12.19; Heb. 10.30



DEUTERONOMIO 32:36 cxviil DEUTERONOMIO 32:42

36 «Acrashan runacunapa callpan manana
captenga TAYTA D10S yanapangami.
Payta sirbejcuna ushacénanpaj captenga cuya-

pangami.”
37 Chaymi contranchicunata Tayta Dios nenga:
«¢Maytaj imapitapis chapéshunayquipaj

yaracushayqui diosniquicuna?

38 ;Maytaj chay uywacunapa wiranta «micun»
nishayqui,

binuta churashayquita «upun» nishayqui dios-
cuna?

jCanan jatarimuchun yanapashunayquipaj!

iShamuchun washédshunayquipaj!

39 {Nogallami llapanpaj munayniyoj Dios cayca!

Nogapita mas jucga manami canchu.

Nogami munayniyoj caycd pitapis cawayta
gondapaj, waliuchindpdpis.

Nogami pitapis gueshyaché, allchacachépis.

Nawépitaga manami pipis gueshpinchu.

40 Imaycamapis cawaj Dios cashpami

magquéta syéluman jogarcur jura.

41 Contrdcunatajusganépaj achicyaypa achicyaycaj
espadata afilashaj.

Chiquimajcunataga llapantami castigashaj.

iChiquimajcunataga merésishanman-tupumi ayfiita cu-
tichishaj!

42 Mandajnincunatawan sulddruncunata ushapté

1échdcunapis yawarllami canga.

Espédépis aychanta cuchurmi ushanga.

Chayno wafionga guérracho pillyajcunapis présu
charisha cajcunapis.»

* 32:36 Sal. 135.14



DEUTERONOMIO 32:43 CXix DEUTERONOMIO 32:50

43 «May-chay nasyunchopis tiyaj runacuna

Tayta Dios acrashan Israelcunawan iwal
cushicuy-llapa.”

Paymi ayfita cutichishpan wafiuchenga sirbejnin-
cunata wafiuchishanpita.™

Acrashan runacuna cushisha cawananpémi

tiyashan nasyunninta limyuyéchenga.»

Ushananta Moisés willapashan

44 Chay birsutami Nunpa wamran Josuéwan
aywaycur Moisés llapan Israelcunata
liguiparan. 45 Liguipayta usharcur Israelcunata
46 niran: «Canan willapashdcunata sumaj
yarpachacuy. Yachachishd laycunata
cumlinanpaj wamrayquicunata willapay.
47 Cay laycunataga manami yangallapachu
yachachishcd, man'chdga chaycunata cumlir
alli cawayta tarinayquipdmi. Chay laycunata
cumlerga Jordan mayuta chimparcur partisyun
chacrata chasquir allimi cawanquipaj.»

Tayta Dios aunishan nasyunta Moisés ricashan

48 Chay junajllami Moisesta TAYTA D10Ss niran:
49 «<Moab nasyuncho caycaj Abarim jircacunapa
aywar Nebo puntaman wichay. Chayga caycan
Jeric6 siudd chimpanchomi. Chay puntapitami
ricanqui  Israel = runacunata  goycundpaj
caycaj Canaan nasyunta. 50 Wauguiqui
Aaron Hor puntacho wafiushpan unay waiioj
famillyayquicunawan tincoj aywacushannomi
gampis Nebo puntaman wicharcur wafiushpayqui
famillyayquicunawan tincoj aywacunquipaj.

* 32:43 Rom. 15.10 * 32:43 Apoc. 19.2



DEUTERONOMIO 32:51 CXX DEUTERONOMIO 33:4

51 Gamga wauguiqui Aaronwan ishcaniquimi
Israelcunapa faupancho mana wiyacama-
rayquichu. Chayno rurarayqui Zin jutiyoj
chunyaj Meriba-cades yacu llojshimojchOmi.
Israelcunapa faupancho gamcunaga manami
rispitamarayquichu. 52 Chaypitami gamga
Israelcunata goycundpaj caycaj nasyunta
carullapitana ricdrinquipaj. = Chay nasyunman

ichanga gam mana yaycunquipénachu.»*

33

Israel tribu runacunata Moisés bindisyunta
goshan
1 Moisestaga Tayta Diosmi acraran. Paymi
wafiunanpaj wallcallana pishiycaptin Israelcunata
bindisyunta gor 2 cayno niran:
«TAYTA DI0SGA Sinaipitami shamusha.
Seirpita-pachami achquipdmashcanchipis.
Paran jircapitami achicyaypa achicyamuran.
Waranganpa waranganpa anjilnincunawanmi
shamusha.
Deréchu caj maquinpitaga ninandrami layninpis
yargamusha.
3Tayta Diosga cuyanmi acrashan caj runacunata.
Pay munashanno cawajcunataga imapitapis cha-
panmi.

Chayno cawaj runacunaga Diospa faupanman
gongurpacun.

Chaychomi tantiyachishancunata chasquicun.
4Moisesmi laycunataga willapdmashcanchi.

* 32:52 Num. 20.10-13; 27.12-14; Deut. 3.23-27



DEUTERONOMIO 33:5 cxxi DEUTERONOMIO 33:10

Chay laycunaga Jacobpita mirar aywaj cajcunapa
erensyanndmi caycan.

5Jesurun™ Tayta Diosta chasquiran raynin canan-
pa],»

6 Rubén tribu runacunapaj niran:

«jWallcajlla carpis Rubén tribu runacunaga ama

_ushacéchunchul» .
7Judd tribu runacunapami niran:

«Judad runacuna mafacamushanta wiyaycullay ari

TAYTA DI0S. S
Paycunataga mashtacaptinpis juc pachallaman

shuntaycuy.

Munayniyoj cayniquiwan paycunata washaycuy
ari.

Contrancunata binsinanpaj yanapaycullay.»

8 Levi tribu runacunapdmi niran:

«Tayta Dios, Israelcunataga Masah™ partichdmi
musyaparayqui.

Meribachdmi® paycunawan rimanacurayqui.

Nishayquita wiyacoj Levi tribu runacunatami
ichanga

Tumimtawan Urimta aptapashcanqui.”

9Paycunaga nishayquita llapantami cumliran.

Contratu rurashayquinéllami cawarcaycan.

Maman-taytanta, wauguincunata, wamrancu-
nata cuyashanpitaga

masmi gamta cuyashunqui Tayta Dios.*

10 Paycunaga Jacobpita miraj Israelcunatami
layniquicunata yachachin.

Naupayquichdmi insinsuta rupachin.

* 33:5 Deut. 32.15; Isa. 44.2  33:8 Exo. 17.7  33:8 Exo.
17.7: Ntm. 2013 33:8 Exo.28.30  33:9 Exo.32.25-29



DEUTERONOMIO 33:11 cxxii DEUTERONOMIO 33:17

Altarchomi rupachina sacrifisyucunata rupachin.
11 TayTA DI0S, paycuna sumaj sirbishunayquipaj

yanapaycullay.

Paycuna rurashanga shonguyquipéno
caycullachun.

Chiquejcuna yarpashanta ichanga manacajman
churaycullay.

Amana contran jatarichunnachu.»

12 Benjamin tribu runacunapami niran:

«TAYTA DI10S cuyashancunaga mana yarpachacuy-
pami goyanga.

Paymi imaycamapis chapanga.

Magquillanchomi imaypis chararanga.»

13José tribu runacunapémi niran:

«Paycunapa chacranmanga TAYTA D1os
bindisyunta churaycuchun.*

Tamyata tamyachimuchun.

Yacutapis pashtachimuchun pargunanpa;j.

14 Micuynincunapis timpuncho wifiamuptin

alli poguypa poguchichun.

15 Lomacunachopis allinnin caj micuy wayuchun.

Jircancunachopis aypallata cusichachun.

16 Chacrancunapis alli chacra cachun.

Micuyninpis alli wayuchun.

Joséta bindisyunta gochun rataycaj shiracho
yuripécoj Tayta Dios.

Llapanpis Josépdga alli cachun.

Paytaga llapan wauguincunapitami acraran.

17]José tribu runacunaga wécapa rimir caj

wawan maucha cashan torunOmi caycan.

Callpayoj cayninpis chucaru torundmi.

* 33:13 Gén. 49.22-26

Callpayoj cayninpami may-chay nasyun runacu-
natapis binsir manchachenga.

Chayndomi canga yupaytapis mana atipaypaj
Efrain runacunaga.

Chayn0mi canga waranganpa waranganpa Man-
asés runacunapis.»

18 Zabuldn tribu runacunapaj Isacar tribu runacu-

napaj niran:

«ZabulOon runacuna maypapis purir cushicuy.

Gamcunapis Isacar runacuna witichinalla
tolduyquicunacho goyar cushicuy.

19 Paycunaga juc-ld runacunatami puntaman
gayangapaj.

Chay runacunawanna Tayta Diospaj uywacunata
pishtanga.

Lamarcho ima-aycapis bélejcuna cajwan ricuyarmi
cushisha goyanga.»*

20 Gad tribu runacunapami niran:

«Tayta Diosga alabasha caycullachun.

Paymi Gad runacunapa chacrancuna mas achca
cananpaj yanaparan.

Gad runacunaga wawayoj liyun latacuycur
casajnOmi caycan.

Chaymi charishan runapa ricranta, umantapis

rachirin. _ . _
21 Paycunaga allinnin caj chacracunatami chari-

curcusha. )
Paycunapa chacrancunaga sulddrucunapa manda-

jnincuna allinnin caj chacrata chasquis-
hannomi caycan.

Gad runacunami waquin Israel famillyata yana-
par haupa-puntata aywaran.

* 33:19 Gén. 49.13; Jos. 19.10-16

Paycunaga llapantapis TAvTA Dios willa-
pashannollami cumlisha.

Israel tribucunach6ga Dios munashallantami
rurasha.»™

22 Dan tribu runacunapdmi niran:

«Dan runacunaga caycan manta liyun

Basén partipita pintimojnémi.»*

23 Neftali tribu runacunapaj niran:

«Neftali runacunataga TAYTA D10S cuyanmi.

Paycunataga achca bindisyuntami gosha.

iLamarpita chunyajcamami chacranpis caycan!»*

24 Aser tribu runacunapaj niran:

«Jacobpita miraj waquin tribucunano paycunapis
bindisyunta chasquichun.

Waquin tribucunapis Aserta cuyachun.

Chaquincunatapis ushmananpaj olivo aséti
puchuy-puchuy cayculldchun.

25 Siuda puncunpa rancancunapis fyérrupita, run-
sipita cayculldchun.

Callpancunapis wafushanyaj ama
ushacachunchu.»

26 «Jesurunpa Diosninndga manami ima dioscu-
napis canchu.

Payga yanapéashunayquipaj shamun pucutay janal-
lanpami.

27 Imaypis cawaj Tayta Diosmi munayninwan
gamcunataga chapdashunqui.

Paymi chiquishojcunatapis Naupayquipita
gargusha.

* 33:21 Num. 32.142 © 33:22 Jos. 19.47; Jue. 18.1-29  33:23
Jos. 19.33-39

Chayno gargushpan ushacéchinayquipdmi nishun-
qui.

28]sraelcunaga Tayta Diospa munaynincho carmi
alli goyaconga.

Mirar aywaj wamrancunapis allimi goyéconga.

Chacrancunachdpis riguwan Ubasga fiyupami way-
onga.

Paycuna tiyashanmanga tamyapis timpunchomi
tamyanga.

291sraelcuna cushicariy.

¢Picunardshi gamcunamanga tincunman?

TAYTA DIOS quiquinmi gamcunataga salbashun-
qui.

Paymi imapitapis chapéshushpayqui
yanapashunqui.

Paymi contrayquicunatapis binséshishunquipaj.

Chiquishojcunataga ushajpdmi wariuchinquipaj.

Alli-tucuycajtami manacajman churanquipaj.»

34

Moisés wafiushan

1 Chunyaj Moab pampapita Moisesga aywar
Nebo jircacho caycaj ricdpannin Pisga nishan
puntaman wicharan. Chay puntaga JericOpa
chimpanchomi caycan. Chay puntapitami
TAyTA DiosGA ricachiran Galaad partipita
Dan particama. 2 Ricachiran Neftali partita,
Efrain partita, Manasés partita, Juda partitapis
Mediterraneo lamarcama, 3 Neguevta, Jorddn
aywaj pampata, Jerico aywaj pampata Zoarcama.
Jericé siudachoga achca palma yoracunami caycan.
4 Nircur TAYTA DI0S niran: «Tagay ricashayqui

nasyonga caycan Abrahamta,”  Isaacta,”
Jacobta® wamrancunata goycundpaj jurar
aunishdmi. Noga munashcd fawillayquiwanpis
ricarinayquitami. Quiquiquega mananami
chayman chayanquipénachu.»

> Chaynomi TAYTA D10s nishanno sirbejnin Moi-
sesga chay puntacho wafiucuran. Chay pun-
taga Moab nasyunchémi caycan. 6 Wafiucuptin
Moabllacho pampaycuran Bet-peorpa chimpan-
cho caycaj pampaman. Canancama manami
pipis musyanchu mayninman pampashantapis.
7 Moisés waifiluran pachac ishcay chuncan (120)
watayoj caycashanchomi. Wafiunancamapis paypa
Nawenga manami chacaranchu. Manami guesh-
yaranpischu.

8 Moisés wafiuptin Israelcunaga Moab pampa-
cho quillacama liituran. Chayno liituran custumrin
cashannomi. 9 Manaraj wafiurmi Nunpa wamran
Josuépa umanman maquinta churaycur Tayta
Diosta Moisés mafiacaparan tantiyacoj cananpaj.
Chaymi TAyTA D1os nishanndlla Moisespa ruquin
Josuétana Israel runacuna rispitar wiyacuran.™

10 Moisés wafiushanpita mas jucga proféta man-
anami carannachu Moisesndga. Paywanga TAYTA
D10s parlaj ricanacurmi.” 11 Moisesmi Egiptucho,
faraon ricaycaptin, manddshejnincuna ricaycaptin,
llapan runa ricaycaptin TAYTA DIos yanapaptin
milagrucunata ruraran. Chaymi paynoga mas juc
proféta mana carannachu. 12 Payga llapan Israel

* 34:4 Gén. 127 T 34:4 Gén. 263 T 34:4 Gén 2813  34:9

Num. 27.18, 23; Jos. 1.16-18 * 34:10 Exo. 33.11; Num. 12.6-8;
Deut. 18.15-18; Hech. 3.22-23



DEUTERONOMIO 34:12 cxXxVii DEUTERONOMIO 34:12

runacuna ricaycaptinmi Tayta Diospa munaynin-
wan almiraypaj milagrucunata ruraran.

